
دەوڵەتی ژمارە 193
سەربەخۆیی باشووری سودان و 
كۆتایی هێنان بە سایكس بیكۆ

)هەم���وو بۆچوونەكان بەو ئاراس���تەیەن ك���ە هاووڵاتیانی 
باش���ووری س���ودان دەنگ ب���ۆ س���ەربەخۆیی ب���دەن، واتە بۆ 
دابەش���كردنی گەورەترین دەوڵەت لە ئەفریقا و جیهانی عەرەبی 
بۆ دوو دەوڵەت، ئامانجی ئەم ریفراندۆمە ئەوەیە كە پرۆسەی ئاشتی 
سەربخات و كۆتایی بەو كێشەیەی نێوان باكوور و باشوور بهێنێت كە دەیان 
س���اڵە درێژەی هەیە، بەڵام مەترس���ی ئەوەش هەیە ئەو گرژیانەی دەمێننەوە 

بگۆڕدرێن بۆ توندوتیژی(
مارینا ئۆتاوا

و بەپێ������ی ئەو رێككەوتن������ە ئۆتۆنۆمی بۆ 
كوردستانی عێراق دیاریكرا، لەگەڵ ئەوەی 
ماوەی رێككەوتنی ئاداری ساڵی 1970ی 
شۆڕشی ئەیلوول لەگەڵ حكومەتی عێراق 
تەنیا 4 ساڵ بوو جارێكی دیكە شەڕ دەستی 
پێكردووە، بەهەمان شێوە ماوەی رێككەوتنی 
ئەدیس ئەبابا كە 10 ساڵی خایاند سەرەنجام 
بە هاتنی جەعفەر نمێری بۆ سەرۆك كۆماری 
سودان لەهەموو رێككەوتنەكە پاشگەزبووەو 
چەندین خاڵی نێو رێككەوتنەكەی پێشێلكرد 
و كردی������ە رێككەوتنێك������ی بێ ن������اوەرۆك، 
هەروەك چۆن حكومەتی بەعس لە س������اڵی 
1974 رێككەوتنی ئ������اداری بێ ناوەڕۆك 
كرد و ئۆتۆنومی راستەقینەی كوردستانی 
گ������ۆڕی ب������ۆ ئۆتۆنۆمیەك������ی كارتۆنی، 
پاشان قبوڵنەكراو ش������ەڕ دەستی پێكردەوە، 
بەهەمان ش������ێوە باش������وورییەكانیش لەساڵی 
1982 پێش������ێلكارییەكانی جەعفەر نمێریان 
قبوڵنەكرد و ش������ەڕ دەستی پێكردەوە، بەڵام 
شەڕی ئەمجارە خوێناویتر لە پێشان و بووە 
هۆكاری ئەوەی كە زیات������ر لە یەك ملیۆن 
كەس لە هەردوولا بكوژرێن، بەڵام پرسیاری 

ریفراندۆمی باشووری سودان كە هەموو 
بۆچوونەكان بەو ئاراستەیەن بە دابەشبوونی 
گەورەترین دەوڵ������ەت لە ئەفریقیا و جیهانی 
عەرەبی و لە دایكبوون������ی دەوڵەتی ژمارە 
193 لەجیهاندا كۆتایی پێبێت، راستیەكمان 
پیشاندەدات، كە وڵاتێك ئامادەباشی تێدانەبوو 
ب������ۆ دیموكرات������ی و تێگەیش������تن لەمانای 
پێكەوە ژیان و هاوبەشیكردنی راستەقینەی 
پێكهات������ە جی������اوازەكان لە هەڵس������وڕاندنی 
كاروباری دەوڵەتدا، ئەوا چارەنووسی هەمان 
چارەنووس������ی س������ودان دەبێت، هاووڵاتیانی 
باشووری سودان رۆژێك لە رۆژان شەڕخواز 
نەبوون و دەستپێشخەر نەبوون لە هەڵایسانی 
ش������ەڕی ناوخ������ۆ، بەڵكو هەم������وو جارێك 
حكومەتی خەرتووم بەبیانووی س������ەپاندنی 
دەس������ەڵاتی خۆی و بەعەرەبكردنی خەڵكە 
غەیرە عەەربیەكەی باشووری سودان دەست 
پێش������خەربووە، هەر بۆیە ئەو كاتەی سودان 
دەوڵەتێكی كۆلۆنیاڵی بوو، باش������وورییەكان 
تاراددەی������ەك دەیانتوان������ی كاروباری خۆیان 
س������ەربەخۆییەكی  ج������ۆرە  و  بەڕێوەب������ەرن 
ئیداری������ان هەبوو، بۆیە گ������رژی و ئاڵۆزی 
نێ������وان باكوور و باش������ووریش بێدەنگ بوو، 
ب������ەڵام دوای ئ������ەوەی لە س������اڵی 1956 
سودان س������ەربەخۆ بوو، ئەوا باشوور لەگەڵ 
باكوور تێكەڵكرای������ەوەو حكومەتی خەرتووم 
هەوڵیدا هەموو ئازادییەكانی باشوور زەوت 
بكات، ئەمەش دروس������ت وەك ئێمەی كورد 
كەدوای س������اڵی 1958 حكومەتی قاسم لە 
بەڵێنەكانی خۆی پاش������گەزبووە و لە 11ی 
پێكرد،  ش������ۆڕش دەستی  ئەیلوولی 1961 
باش������وورییەكانیش بەهەمان شێوە لە ساڵی 
1958�ەوە كەوتنە ئامادەباش������ی بۆ ئەوەی 
خەرتووم  هەوڵەكانی حكومەتی  لەبەرامبەر 
بەدەنگ بێن و داوای سەربەخۆیی باشوور 
بكەن و لەس������اڵی 1963 بۆ بەدیهێنانی ئەم 
داوایە كەوتنە خەباتی چەكداری، بەڵام وەك 
پیش������ەی حكومەتەكانی عێراق بەرامبەر بە 
شۆڕشی كوردستان، حكومەتی خەرتوومیش 
لە ساڵی 1965 داوای دانوستاندنی لەگەڵ 
باشوورییەكان كرد و ئەم دانوستاندنە بەردەوام 
بوو هەتا لەساڵی 1972 رێككەوتنی ئەدیس 
ئەبابای لێكەوتەوە و بەپێی ئەم رێككەوتنە 
مافی ئۆتۆنۆمی درایە باش������ووری سودان، 
ه������ەروەك چۆن حكومەتی بەغدا لەس������اڵی 
لەگ������ەڵ  ئ������اداری  رێككەوتن������ی   1970
ئیمزاكرد  ئەیلوول  سەركردایەتی شۆڕش������ی 

گرن������گ لێرەدا ئەوەیە ئای������ا بزووتنەوەكەی 
باشووری س������ودان لەپێناوی ئەوەی سودان 
دابەشبكرێت شۆڕشیان كرد یان مەبەستیان 
ئەوەبوو كە س������ودان وڵاتێكی دیموكراتی و 
فیدراڵی بێت و هەموو هاووڵاتیانی سودان 
بە عەرەب و غەیرە عەرەب و بە موسڵمان و 
كریستیانەوە بێ جیاوازی تێدا بژین، بەڵام 
كاتێك هیچ رێگەیەك ناهێڵرێتەوە دەسەڵاتی 
ناوەند ئامادە نابێت كە بەرێگەی ئاش������تی 
و دیالۆگ كێش������ەكان چارەس������ەر بكرێن و 
ئامادە نابن كە وڵاتێكی كاولكراوی دوای 
شەڕ ئاوەدانبكرێتەوە و لە هەموو روویەكەوە 
پشتگوێ بخرێت، ئەوا ناچار دەبن كە پەنا بۆ 
سەربەخۆیی ببەن و بڕیاربدەن كە پێكەوەژیان 
ناوەندی  بەو لۆژیك������ەی كە حكومەت������ی 
خەرت������ووم دەیەوێت ئەوە پێكەوە ژیان نییە و 
دواكردن������ی كۆیلایەتییە، لەم چوارچێوەیەدا 
ئەگەر لەرای گش������تییەوە سەیری ئاكامی 
ریفراندۆمەكە بكەین، پێش ئەوەی دەنگدەران 
دەنگدان،  س������ندوقەكانی  ب������ەردەم  چووبنە 
هەموو كەسێك هەس������ت بەو راستیە دەكات 
كە هەرگیز هاووڵاتیانی باش������ووری سودان 
دەنگ بۆ مانەوە لە چوارچێوەی س������ودان 
نادەن و هەمووی������ان دەنگ بۆ جیابوونەوە و 

سەربەخۆیی دەدەن.
لە وڵاتێكدا دیموكراتی بوونی نەبێت

رێككەوتنەكانی ئاشتی تەنیا ئاگربەستە
ئەزم������وون و مێ������ژووی شۆڕش������ەكانی 
كوردس������تان فێری كردوین ك������ە رێككەوتن 
لەگەڵ دەس������ەڵاتی ناوەندی بۆ بونیادنانی 
ئارەزوومەندان،  پێكەوەژیان������ی  و  ئاش������تی 
ل������ە ئاگربەس������تێكی كات������ی و  بێجگ������ە 
خۆئامادەكرن بۆ ش������ەڕێكی دیكە، شتێكی 
تر نییە، بە خوێندنەوەی پێوەندییەكانی نێوان 
حكومەتی سودان و بزووتنەوەكانی باشووری 
س������ودانیش دەگەینە ئەوەی كە هەموو ئەو 
رێككەوتنانەی بە مەبەستی ئاشتی لەنێوان 
حكومەتی خەرتووم و باش������ووری س������ودان 
ئیم������زا كراون، بێجگە لە ئاگربەس������تێك كە 
حكومەتی خەرتووم پێویس������تی پێی بووە و 
وەك خۆ ئامادەكردنێك بۆ ش������ەڕێكی دیكە 
و تۆڵەسەندنەوە لە باش������وورییەكان شتێكی 
دیكە نەبووە، ئەم راستیە پێمان دەڵێت، كاتێك 
رێككەوتنی ئاشتی بووە ئاگربەستی كاتی و 
خۆئامادەكردن بۆ شەڕێكی دیكە، ئەوا واقیع 
دەیسەپێنێت كە پێویستە رەگ و ریشەی ئەو 
هێزە شاراوەیەی شەڕ دەربهێنرێت بۆ ئەوەی 

پرۆفیسۆر كلایتۆن تاین:

گرنگی ئەم ریفراندۆمە 
لەوەدایە ئەگەر هاتوو 
سەركەوتوو بێت، ئەوا 
دەبێتە دوا بزمار لە 
تابووتی دڕندانەترین 
شەڕی ناوخۆ، تەنانەت 
گرنگی خۆی دەبێت بۆ 

سۆماڵ و كوردستان

ئاشتیەكی هەمیشەیی بێتە ئاراوە، هەربۆیە 
ئێستا كە باشوورییەكان بڕیاری سەربەخۆیی 
ریشەی  بۆ هەڵكێشانی  بڕیارەكەیان  دەدەن، 
ئەو شەڕەی كەماوەی زیاتر لە پەنجا ساڵە 
س������ودانی كاولكردووە،  باكووری  و  باشوور 
س������ەبارەت بەوەی ئ������ەم ریفراندۆمە تاچەند 
دەبێتە هۆكارێك بۆ لەریش������ە هەڵكێش������انی 
رەگ و ریشەی ئەو شەڕە بێزراوە، پرۆفیسۆر 
كلایتۆن تاین ئوستادی زانستی سیاسەت لە 
زانكۆی كینتاكی و تایبەتمەند لە دیراساتی 
ئەفریقی و شەڕی ناوخۆی سودان بەمجۆرە 
رای خۆی بۆ گوڵان دەربڕی و وتی: )ئەم 
ریفراندۆمە لەبەر چەند هۆكارێكی جیاواز 
زۆر گرنگە، گرنگترینی������ان ئەوەیە ئەگەر 
س������ەركەوتوو بێت، ئەوا دەبێتە دوا بزمار لە 
تابووتی دڕندانەترین شەڕی ناوخۆ دەرێت، كە 
لە ماوەی پەنجا ساڵی رابردوودا روویدابێت، 
كەواتە لەم رووە گرنگیەكی لە راددەبەدەری 
هەیە، ئەویش بریتییە لە هێنانەدی ئاشتی 
لەم ناوچەی������ەدا، لەلایەكی دیكەوە ئاكامی 
ئەوەی  لەبەر  لێدەكەوێت������ەوە،  بەرفراوانتری 
لە سەرتاس������ەری جیهاندا چەندین بزووتنەوە 
هەیە دروشمی مافی چارەی خۆنووسینی 
بەرزكردۆت������ەوە. واتە ئەگەر مافی چارەی 
خۆنووس������ین بە سەركەوتوویی پیادە بكرێت، 
ئەگ������ەر جیبابوونەوەكە بە س������ەركەوتوویی 
رووب������دات، ئەوا گرنگی خ������ۆی دەبێت بۆ 
س������ۆماڵ، بۆ كوردس������تان، واتە ئەگەر ئەم 
پرۆسەیە بە سەركەتویی رووبدات، ئەوا ناڵێم 
دەبێتەهۆی ئەوەی ئەم ناوچانە پشتئەستوور 
بن بۆ گرتنەبەری هەم������ان هەنگاو، بەڵام 
كار  سەرس������ەختانەتر  ئ������ەوەی  دەبێتەهۆی 
بكەن بۆ ئ������ەوەی بەو ش������ێوەیە بیربكەنەوە 
ئەوانیش دەتوانن هەمان س������ەربەخۆیی  كە 
بەدەست بهێنن. هەربۆیە دووبارەی دەكەمەوە 
ئەگەر بە س������ەركەوتوویی و بە ئاش������تیانە 
بەڕێوەبچێت، ئەوا دەبێتە پێشینەیەك، بەڵام 
ئەگەر ئێمە لەم رووەوە لە كێش������ەیەكی وەك 
كێشەی سۆماڵ بڕوانین، ئەوا حكومەتێكی 
بەهێ������ز لە پایتەخت������دا ب������ەدی ناكەین كە 
بتوانرێت گفتوگ������ۆی لەگەڵدا بكرێت، لە 
كاتێكدا ل������ە خەرت������وم حكومەتێكی بەهێز 
پەیوەست  ئەوەی  بەدەس������تەوەیە.  دەسەڵاتی 
بێت بە كوردەكانەوە، ئەوا دەبێت ئاماژە بەوە 
بكەین كوردەكان بەس������ەر سێ وڵاتدا دابەش 
بوون������ە و كوردەكانیش ل������ە بزووتنەوەیەكی 
یەكگرت������وودا كۆنەبوونەتەوە بە چەش������نی 

لە »س������وید« جۆرە ناڕەزاییەك سەریهەڵدا، 
بەڵام لەكۆتاییدا »نەرویج« بە ئاش������تییانە 
جیابۆوە و »س������وید«یش لەو بارەیەوە هیچ 
كێش������ەیەكی نەخوڵقان������د. نموونەیەكی تر، 
دابەش������بوونی »چێكسلۆڤاكیا«، كاتێك كە 
رێگە بە »سلۆڤاكیا« درا جیابێتەوە و هیچ 
كێشەیەك رووینەدا. بەڵام چەندین نموونەی 
تر هەیە ك������ە تیایدا گ������رووپ و نەتەوە و 
ناوچە هەبوون داوای جیابوونەوەیان كردبوو 
و داواكارییەكانی������ان رەتكرایەوە و لەئاكامدا 
چەندین ش������ەڕی ناوخۆی������ی بەرپابوو. وەك 
پێش������تریش ئاماژەم ب������ە ئەزموونی نەرویج 
و س������وید و چی������ك و س������لۆفاكیا كرد، كە 
بەشێوەیەكی ئاشتییانە كۆتاییان هات، بەڵام 
زۆربەی كێشەكان بەش������ێوەیەكی ئاشتییانە 
ناگاتە چارەسەر. ئەویش لەبەرئەوەی بێجگە 
لە پرس������ی نەتەوەیی، كێشەی دیكەش دێتە 
پێشێ وەك كێشە لەسەر سەرچاوەی داهاتەكان 
وەك بیت������رۆل كە دەكەونە ناو ئەو ناوچانەی 
جیادەبن������ەوە، هەروەه������ا »عێراق«یش، كە 
ئەوی������ش لەخۆیدا گرفتی گ������ەورەی هەیە 
لەبارەی س������امانەكان و دەستنیش������انكردنی 
سنوورەكان و كێشەی یەكپارچەیی وڵاتەكە 

و كێشەكانی تر(.
پابەند بوون بە ئاكامی ریفراندۆمەكە و

جێبەجێكردنی بەڵێنەكانی بەشیر
زۆر لە چاودێرانی بارودۆخی سیاس������یی 
سودان و ئەفریقیا و رۆژهەڵاتی ناوەڕاستیش، 
لەگەڵ ئەوەی لەوە دڵنیان كە هاووڵاتیانی 
بۆ سەربەخۆیی  س������ودان دەنگ  باشووری 
دەدەن، بەڵام لەهەمانكاتدا ئەو مەترسیەش 
ناشارنەوە كە ترسی ئەوەیان هەیە كە گرژی 
و ئاڵۆزییەكانی دوای بڕیاردانی سەربەخۆیی 
جۆرێك ل������ە توندوتی������ژی لێبكەوێتەوە، لە 
بەش������یری س������ەرۆكی  هەمانكاتدا عومەر 
س������ودانیش لە میانەی س������ەردانەكەی بۆ 
جۆبای پایتەختی باشووری سودان، بەوەی 
بەڵێنیدا پابەند بێت بە ئاكامی ریفراندۆمەكە 
و ئەگەر هاووڵاتیانی باش������ووری س������ودان 
دەنگیان بۆ سەربەخۆییدا، ئەوا پیرۆزباییان 
لێ������دەكات، بەڵام ئ������ەو پرس������یارەی لێرەدا 
س������ەرهەڵدەدات، ئەوەیە ئایا تاچەند عومەر 
بەش������یر بە بەڵێنەكانی خۆی پاپەند دەبێت 
و تاچەن������د بەڵێنەكان������ی بەش������یر رێگە لە 
توندوتیژی دەگرێت؟ ئەمەیان مەسەلەیەكە 
دوای راگەیاندن������ی ئاكام������ی دەنگدانەكە 
دەردەكەوێت، بۆ قس������ەكردن لەسەر ئەم پرسە 

باشووری س������ودان، واتە جیاوازی بنەڕەتی 
هەیە، هەروەها پێموای������ە كوردەكانی عێراق 
پتر پێداگیری لەس������ەر ئۆتۆنۆمی دەكەنەوە 
نەك س������ەربەخۆیی، واتە ئامادەنین شەڕی 
س������ەربەخۆیی بكەن، لەبەر ئەوەی پێیانوایە 

ئۆتۆنۆی بەسە((.
باش������وور  جیابوونەوەی  ب������ە  س������ەبارەت 
بەشێوەیەكی ئاش������تیانە لە باكووری سودان 
و پێشنیەی مێژووی لەم بوارەدا، پرۆفیسۆر 
س������كۆت گەیتس بەڕێوەبەری س������ەنتەری 
دیراس������اتی ش������ەڕی ناوخۆ )cscw( لە 
نەرویج و پسپۆر و تایبەتمەند لەسەر شەڕی 
ناوخۆیی دارفۆر و س������ودان و باش������وور و 
باكووری س������ودان، بەمجۆرە رای خۆی بۆ 
گ������وڵان دەربڕی و وتی: )ئەم مەس������ەلەیە 
هەمیشە كێشەیەكی ئاڵۆزبووە، لەبەرئەوەی 
چەندین پرسیار دێتە ئاراوە لەبارەی ئەگەر 
و چۆنیەتی دابەش������بوونی وڵاتان و كە ئایا 
بەشێوەیەكی ئاشتییانە دابەش دەبێت یا نا. 
شانەنش������ینی »س������وید و نەرویج« هەبوو، 
لە »نەروی������ج« ریفڕاندۆمێ������ك ئەنجامدرا 
بۆ جیابوونەوەی »نەرویج« لە »س������وید«، 

پرۆفیسۆر سكۆت گەیتس:

لە ریفراندۆم 
بێجگە لە 

پرسی نەتەوەیی، 
كێشەی دیكەش 
دێتە پێش وەك 

كێشە لەسەر سەرچاوەی 
داهاتەكان 
وەك پێترۆل



10

20
11

/1
/1

0 
 )8

13
ە )

مار
ژ

ـی
ســـ

ـــا
ـیــ
سـ

و س������ەبارەت بەوەی چۆن عومەر بەشیر ئەم 
لێدوانانەی داوە و چۆن س������ەرۆكی یەكێك 
لە دەوڵەتان������ی عەرەبی توانی ئەو جورئەتە 
بەخ������ۆی بدات؟ پرۆفیس������ۆر بێ������رن یۆت 
ناوەڕاست  رۆژهەڵاتی  دیراساتی  ئوستادی 
و باك������ووری ئەفریقیا ل������ە زانكۆی بێروت 

هیچ چارەیەكی تری لەبەردەمدا نەمابۆوە، 
بێجگە لەوەی كە دەبوو هەر پاڵپش������تی لە 
م������اف و ئیرادەی هاووڵاتیانی باش������ووری 
س������ودان بكات، ئەگەرنا ئەوە هیچ وڵاتێك 
لە جیهان پش������تگیری ن������اكات. ئەم بەروارە 
لە مانگی كانوونی دووەمی س������اڵی 2005 

بەمج������ۆرە رای خۆی بۆ گوڵان دەربڕی و 
وتی: )ریفڕاندۆم بۆ هاووڵاتیانی باشووری 
س������ودان زۆر گرنگە، لەبەرئەوەی هێمایەكە 
بۆ ئەو ش������تەی ك������ە ئ������ەوان هەڵبژاردنیان 
هەیە، هەروەها دەرفەتێكیان پێ دەبەخشێت 
بۆ  دەرب������ڕن  داخوازییەكانی������ان  بۆئ������ەوەی 
داهاتوویان. چەندین س������اڵ لەباری جەنگدا 
بوونە و ئێس������تا كاتی ئەوە هاتووە كۆتایی 
بە ساتە سەختەكەیان بێنن. هەربۆیە، ئەمە 
ش������تێكی زۆر گرنگە و م������ن لەگەڵ ئەو 
بۆچوونە هاوڕام كە دەستنیشانكردنی مافی 
چارەنووس مافێكە بۆ ئ������ەو خەڵكە، بەڵام 
س������ەبارەت بە بەڵێنەكانی عومەر بەشیری 
س������ەرۆكی س������ودان، ئەوە لەبەرئەوەبوو كە 

ئامانجی ریفراندۆمی باشووری 
سودان سەرخستنی پرۆسەی 

ئاشتییە، بەڵام لەدوای 
ریفراندۆمەكە ئەگەری 

كەوتنەوەی تووندوتیژی زۆرە

هەر وڵاتێك ئامادەباشی 
تێدانەبوو بۆ دیموكراتی و 
تێگەیشتن لەمانای پێكەوە 

ژیان، ئەوا چارەنووسی هەمان 
چارەنووسی سودان دەبێت

ئاش������تی  دیاریكرا، كاتێك كە رێككەوتنی 
واژۆكرا، هەموو جیهانیش پشتگیری دەكەن 
لە مافەكانی باش������ووری سودان. هەربۆیە، 
سەرۆك ناچارە پشتگیری لە ئەنجامەكانی 
ریفڕاندۆمەك������ە ب������كات، لەبەرئ������ەوەی بە 
پێچەوانەوە لە گۆشەیەك بەتەنیا دەمێنێتەوە 

بەڵام چەندین  ئیسلام.  ئایینی  نەریتەكانی 
س������اڵە ناوچەكەیان فەرامۆشكراوە لەڕووی 
پەرەپێدان و پێش������كەوتن و ئەمڕۆ لەس������ەر 
دەس������تی خۆیان ئ������ەو ش������تانە وەدیهێنراوە 
و خۆی������ان بڕی������اردەرن لەس������ەر داهاتووی 
وڵاتەكەیان. هەربۆیە، بەڕای من »بەشیر« 

و هیچ وڵاتێك پشتگریی ناكات، نە وڵاتانی 
رۆژئاوا و نە وڵاتانی دراوسێش. لەلایەكەوە، 
جیهانی عەرەب������ی و بەتایبەتی حكومەتی 
س������ودانی خوازی������ارن باش������ووری س������ودان 
لەچوارچێوەی س������ودان بمێنێت������ەوە، ئەویش 
بەهۆی س������ەرچاوە سرووشتییەكان و نەوتی 
باشووری س������ودان. لەلایەنێكی ترەوە، ئەوان 
چاوەڕوانن كاریگەرییان لەس������ەر باشووری 
سودان بمێنێت بۆئەوەی فشار بخەنە سەریان 
و لەئاكام������دا ناچاریان بك������ەن ئایینەكەیان 
بگۆڕن و ببن بە موس������ڵمان. بەڵام ئەمڕۆ 
هاووڵاتیانی باش������ووری س������ودان داواكارن 
لەسەر ئەستۆی خۆیان بمێننەوە و لەوێشدا 
ئازادییەكی بەرچاو هەی������ە لە پیادەكردنی 

پێكەوەژیان بەو لۆژیكەی كە 
حكومەتی ناوەندی خەرتووم 
دەیەوێت ئەوە پێكەوە ژیان 

نییە و دواكردنی 
كۆیلایەتییە

ئەزموون و مێژووی شۆڕشەكانی كوردستان 
فێری كردوین كە رێككەوتن لەگەڵ 

دەسەڵاتی ناوەندی بۆ بونیادنانی ئاشتی و 
پێكەوەژیانی ئارەزوومەندانە، بێجگە لە 

ئاگربەستێكی كاتی شتێكی تر نییە

ئەمە تەنگژە گەورەكەیە((. 
باشووری سودان وەك دەوڵەتێكی

حەوزی نیل و بەشێك لە شەڕی ئاو
باش������ووری سودان لەگەڵ ئەوەی تائێستا 
ناوێكی بۆ دانەنراوە، بەڵام لە چەند مانگی 
رابردوو لە میانەی راپۆرتێكدا كە س������ایتی 
)تەقریری واشنتۆن( بڵاویكردبۆوە، ئاماژەی 
بەوەكردووە كە یەكێك لەو ناوانەی پێش������نیار 
دەكرێ������ت ببێتە ناوی فەرم������ی بۆ دەوڵەتە 
تازەكەی باشووری س������ودان، دەوڵەتی نیلە 
ئەمە لەبەر ئەوە بەشێكی رووباری نیل بەو 
وڵاتەدا تێدەپەڕێت، ئەم رووبارە دەشێت ببێتە 
س������ەرچاوەیەك بۆ سەقامگیری و پێوەندییە 
نێودەوڵەت������ی و ئیقلیمییەكان������ی دەوڵەت������ی 
باش������ووری س������ودان، ب������ەڵام لەهەمانكاتدا 
مەرترسی ئەوەشی لێدەكرێت كە دەوڵەتە تازە 
ببێت بەبەش������ێك لە ش������ەڕی ئەو ئاوەی كە 
مەزندەدەكرێت لە داهاتوو رووبدات، سەبارەت 
بە بایەخی نیل بۆ دەوڵەتی باشووری سودان، 
پرۆفیس������ۆر س������كۆت گەیت������س، بەمجۆرە 
بۆچوونەكانی خۆی ب������ۆ گوڵان راگەیاند 
و وتی: )بەدرێژایی مێژوو سەلمێندراوە كە 

»رێككەوتنەكانی ئاو« جێگیر و سەقامگیر 
دەمێنێت. »هیندس������تان« و »پاكس������تان« 
رێككەوتنی  ب������ەڵام  4 جەنگی������ان هەبوو، 
»دۆڵی هیندس������تان« پارێزرا. هیندییەكان 
هەرگیز سەرپێچییان لەو رێككەوتنە نەكرد، 
لەكاتێك������دا كە گرژییەك������ی زۆر و فراوان 
لەنێوان هیندس������تانییەكان و پاكستانییەكان 
هەبوو. خودی »پاكس������تان« دابەشبوو، كە 
»بەنگلادی������ش« درووس������تبوو رۆژهەڵاتی 
»پاكس������تان« لە رۆژئاوای »پاكس������تان« 
لەئارادا  جیاب������ۆوە. جەنگێكی خوێن������اوی 
ب������ەڵام ه������اوكات رێككەوتنی ئاو  هەبوو، 
پارێزرا. ئەمڕۆش مشتومڕێكی زۆر لەسەر 
رێككەوتن������ی »نیل« هەیە و پاراس������تنی 
ئەم رێككەوتنە كەوتۆتە ژێر پرس������یارەوە كە 
ئایا پاش پێكهێنانی دەوڵەتێك رێككەوتنی 
»ئ������اوی نیل« دەپارێزرێت ی������ان نا. بەڵام 
بەشێوەیەكی گشتی، دەبێت رێككەوتنەكانی 
ئاو جێگیر و سەقامگیر بێت، تەنانەت گەر 

لە ساتی جەنگیشدا بێت(.
نیل  ئ������اوی  لەس������ەر  رێككەوتن  كەواتە 
دەبێ������ت پارێزراو بێت، هەر ئەمەش پێدەچێت 
ه������ۆكاری ئەوەبێ������ت میس������ر دامەزراندنی 
دەوڵەتی باش������ووری سودان بۆ سەربەخۆیی 
بەمەترسی نەزانێت، بۆ جەختكردنەوە لەسەر 
ئەم مەسەلە گرنگە پرۆفیسۆر بێرن یۆت لە 
درێژەی لێدوانەكەیدا بۆ گوڵان و سەبارەت 
بەم پرس������ە وتی: )پێویست بە سەرهەڵدانی 
كێش������ە و گرفت ناكات. پێویس������تە هەموو 
وڵاتەكان قایلبن ب������ە بارودۆخەكە و پێكەوە 
دانیش������ن و رێكك������ەون لەس������ەر چۆنیەتی 
دابەش������كردنی س������ەرچاوەكان، بەپێ������ی ئەو 
رێككەوتنەی كە لەس������اڵانی 1900�ەكاندا 
واژۆكراوە، كە دان ن������راوە بە خاوەندارێتیی 
»میس������ر« لەسەر هەموو س������ەرچاوەكانی 
رووباری »نیل«. بەڵام بەتێپەڕبوونی كات 
هەموو وڵاتانی رووب������اری »نیل« پێكەوە 
دانیش������تن و رێككەوتن لەس������ەر چۆنیەتی 
دابەشكردنی سامانەكانی رووباری »نیل« 
بەشێوەیەكی یەكس������ان بەتایبەتی ئاوەكەی. 
هەربۆیە، هیوادارم هیچ كێشەیەك لەم بارەیەوە 
روونەدات، لەبەرئەوەی ئەو وڵاتانە هەموویان 
خاوەنی رووباری »نیل«ن و پێویستە فێربن 
لەسەر چۆنیەتی هاوبەشكردنی. هەربۆیە لە 
دوماهیدا دەڵێم بەڕای من پش������تگیریكردن 
لە مافەكانی مرۆڤ باشترین رێگەچارەیە. 
پێویستە دەرفەت بە خەڵكی چەوساوە بدرێت 

هیچ دەسەڵاتێكی لەس������ەر باشوور نەماوە، 
لەبەرئەوەی ئێس������تا بڕیار لەدەستی خۆیانە 
بۆ دەستنیش������انكردنی داهاتوویان، لەهەمان 
كاتیش������دا پێویستە ئەو ش������تە لەیاد نەكەین 
كە ئەمڕۆ باش������وور لەڕووی س������ەربازییەوە 
بەهێزە و ئەگەر بێت و باكوور پاپەند نەبێت 
ئەوكات  ریفڕاندۆمەكە،  ئەنجامەكان������ی  بە 
جەنگ بەرپادەبێت و هەڵبەتە ئەمەیان وەكو 

جەنگەكانی پێشوو نابێت((.
ب������ەڵام پرۆفیس������ۆر كلایت������ۆن تاین كە 
شارەزایی لەسەر سیاسەتی ناوخۆیی سودان 
هەیە س������ەبارەت بەهەمان پرسی بەڵێنەكانی 
بەشیر رایەكی پێچەوانەی هەیە و بەمجۆرە 
ئەو رایەی خۆی بۆ گوڵان ئاش������كرا كردو 
وتی: )پێموایە س������ەرۆكی سودان راستگۆ 
نییە، ل������ەو باوەڕەدانیم باكووری س������وودان 
رێگەبدات باشووری وڵاتەكە بە شێوەیەكی 
ئاش������تیانە جیاببێتەوە، هۆكاری س������ەرەكی 
بوونی نەوتە ل������ەو ناوچەیەدا، لەبەر ئەوەی 
ئەوكاتە دەبێت باكووری س������وودان دەست لە 
چەندین س������ەرچاوەی نەوت������ی هەڵبگرێت، 
كەوات������ە ئەوە تەنیا كارێكی سیاس������ی بوو، 
كارێك ب������وو كە ناچار بوو بیكات، دەتوانین 
بڵێین زیاتر كارێكی رووكەشیانە بوو. نازانم 
بۆچ������ی دەبێت متمانە بە بەش������یر بكرێت؟ 
لەبەر ئەوەی ئەو س������ەركردەیەكە بە تاوانی 
جەنگ ئیدانە كراوە، ئەو سەرۆكێكە لەلایەن 
دادگای تاوان������ی نێودەوڵەتییەوە داواكراوە، 
ب������ەو لێدوانەی ناك������ەم، متمانەی  متمانە 
پێناك������ەم تاوەكو جیابوونەوەك������ە بە فیعلی 
نەبین������م، هەروەها بۆ من مایەی تاس������انە 
ئەگەر رووبدات. لە راستیدا ئەوەی راستی 
قسەكانی دەس������ەلمێنێت كردەوەیە، مەبەستم 
ئەوەیە دەبێت چاوەڕێ������ی ئەوە بكەین چۆن 
ئەم سەركردەیە كە جینۆسایدی ئەنجامداوە، 
مامەڵە لەگ������ەڵ ئەنجامی راپرس������یەكەدا 
لەبەرژەوەن������دی  دەن������گ  ئەگ������ەر  دەكات 
س������ەربەخۆیی بدەن، بۆ من مایەی تاس������ان 
دەبێت ئەگەر رێگەبدات باشووری سودان بە 
شێوەیەكی ئاشتیانە لە وڵاتەكە جیاببێتەوە. 
لەوە تێناگەم چۆن دەتوانیت لەدەس������تدانی 
نیوەی وڵاتەكەت بە پاراستنی یەكپارچەیی 
وڵاتەكەت لێكبدەیتەوە! پرسیارەكە ئەوەیە لە 
باشووری سوداندا چەندین سەرچاوەی نەوت 
هەیە، لەكاتی جیابوونەوەی ئەو بەش������ە لە 
وڵاتەكە چ������ۆن حكومەتی باكوور دەتوانێت 
سوود لەو س������ەرچاوانە وەربگرێت؟ پێموایە 

پرۆفیسۆر بێرن یۆت:

»بەشیر« هیچ 
دەسەڵاتێكی 

لەسەر باشوور 
نەماوە، لەبەرئەوەی 

ئێستا بڕیار 
لەدەستی خۆیانە 

بۆ دەستنیشانكردنی 
داهاتوویان

بۆ دەربڕینی را و بۆچوون و خواستەكانیان 
لە س������ەندووقەكەكانی دەنگدان. لەبەرئەوەی 
جگە لەخۆیان هیچ كەس������ێكی تر نازانێت 
چی بۆ ئەوان باشترە. منیش لێرەوە خوازیارم 
رێزنواندن هەبێت بۆ بڕیاڕی دانیش������توانی 

باشووری سودان((.
دروستبوونی دەوڵەتی باشووری سودان
سەرەتای كۆتایی سایكس بیكۆ لە 

رۆژهەڵاتی ناوەڕاست و ئەفریقیا
پلانی س������ایكس بیكۆ بۆ دابەشكردنی 
رۆژهەڵاتی  ناوچ������ەی  تەنی������ا  وڵات������ان، 
ناوەڕاس������ت و ئەفریقی������ای نەگرتۆت������ەوە، 
بەڵكو نەخش������ەی سیاس������یی ناوەڕاست و 
رۆژهەڵات������ی ئەوروپاش بەش������ێك بوو لەو 
پلانی دابەش������كردنی وڵاتان كە بەنەخشەی 
س������ایكس بیكۆ ناس������راوە، لە ناوەڕاست و 
رۆژهەڵاتی ئەوروپا لە نەوەدەكانی سەدەی 
رابردوو نەخشەی سایكس بیكۆ دەسكاری 
كرا و ژمارەیەكی زۆر لەو نەتەوانەی بەپێی 
نەخش������ەكەی س������ایكس بیكۆ بە وڵاتانی 
دیك������ەوە لكێنرابوون، س������ەربەخۆیی خۆیان 
وەرگرتوو جیابوونەوە، ئەمە لەگەڵ ئەوەی 
لەس������ەرەتای نەوەدەكان دەوڵەتانی گەورەی 
جیهان لە پێ������ش هەموویانەوە ئەمریكا لەوە 
دەترس������ا كە دەس������كاری كردنی س������ایكس 
بیكۆ ببێتە هۆكاری ئەوەی س������ەقامگیری 
بەپێچەوانەوە  ب������ەڵام  تێكبچێت،  ئەوروپ������ا 
دروستكردنی ئاستەنگ لەبەردەم گۆڕینی 
نەخشەی س������ایكس بێكۆ هۆكاری ئەوەبوو 
كە شەڕە ئیتنیە خوێناوییەكان بەردەوام بێت، 
هەروەك لە یوگس������لافیای پێشوو بینمان و 
سەرەنجام رێگەی ئاشتی و پێكەوە ژیان لە 
بواردان بەمافی س������ەربەخۆیی ئەو نەتەوانە 
دۆزرایەوە، ئێستا كە باشووری سودانیش ئەم 
بڕیارە دەدا، بێگومان پێش������ینەكی ئیجابی 
بۆ دەسپێكی هەڵوەشانەوەی سایكس بیكۆ 
لە رۆژهەڵاتی ناوەڕاس������ت و ئەفریقیا دێتە 
باش������ووری  س������ەربەخۆبوونی  پاش  ئاراوە، 
س������ودان ئەو ترس������ە لای وڵاتانی گەورەی 
دەڕەوێتەوە،  ئەمری������كا  بەتایبەتی  جیهانی 
كە دەس������كاری كردنی س������نوور بواردان بە 
لەدایكبوون������ی دەوڵەتی نوێ، نەخش������ەی 
رێگەیە بۆ چەسپاندی ئاشتی و ئاسایشی 
هەرێمی و جیهانی و چیدیكە بە بیانووی 
راگرتن������ی س������ەقامگیرییەوە نەت������ەوە بێ 
دەوڵەتەكان لە مافی دروستكردنی دەوڵەت 

بێبەش ناكەن.

د: خەلیل ئیسماعیل محەمەد

دروس������تكردنی دەوڵەتی نەتەوەیی هیواو ئاواتی 
هەم������وو میللەتان������ی س������ەر رووی زەمین������ە كە 

بەبەردەوامی هەوڵی بۆدەدەن،
هەرچەندە گەیش������تن پێی زۆر ئەستەمە، بەڵام 
بوونی دەوڵەت������ی نەتەوەیی مانای ئەوەنییە كەئیتر 
میللەتان������ی تری جی������اواز پێكەوە ل������ەم دەوڵەتەدا 
ناژین، ئەگ������ەر لەدەوڵەتێكدا نەتەوەیەكی بە ژمارە 
زۆرە بە نفووز باڵادەست هەبێت ئەوا نەتەوانەكانی 
ت������ر ژمارەیان هەرچەندێك بێ������ت هەربە كەمایەتی 
دەناسرێن، بۆنموونە توركمانەكان لەعێراقدا لەرووی 
ژمارەوە بەكەمایەتی دادەنرێن، شیعەكان بەر لەساڵی 
)2003( لەعێراق������دا لەگ������ەڵ زۆری ژمارەیان دا 
هیچ دەستەڵاتێكیان نەبوو، دانیشتووانی رەشپێست 
لەباشووری ئەفریقا بێبەش بوون لەهەموو مافەكان 
و نەتەوەكانی بۆسناو هەرسك بەر لەسەربەخۆبوونیان 
هەرچەن������دە ژمارەی������ان زۆربوو ب������ەڵام بەكەمینە 

دادەنران.
ئەگەر تەماش������ایەكی وردی نەخشەی سیاسی 
لەجیهان������دا بكەین هەس������ت بەوەدەكەی������ن كە زۆر 
دەگمەنە دەوڵەتێك لە یەك نەتەوە پێكهاتبێت بەڵكو 
زۆرب������ەی وڵاتانی جیهان لە چەند نەتەوەو تایەفەو 
ئایینی جی������اواز پێكهاتوون، ه������ەر لەبەر ئەمەش 
نزیكەی ملیارێك لە دانیش������تووانی جیهان بەدەست 
توندوتیژی نەتەوەی وئایین������ی و تایەفەگەرییەوە 

دەناڵێنن.
روون ئاش������كرایە كە ڕووداوەكانی دوای شەڕی 
دووەم������ی جیه������ان)1939-1945 ( كەبووە هۆی 
ئ������ەوەی لە هەندێك وڵات ئیس������تعمار بكش������ێتەوە 
كەپێش������تر داگی������ری كردبوون، گەلێك كێش������ەی 
ترسناكی دروستكرد كەچارەسەریان زۆر ئەستەمە 
وەك كش������انەوەی بەریتانیا لەه������ەردوو وڵاتی هیند 
و فەلەس������تین هۆكاری س������ەرەكی ئەو نائارامی و 
بەدەستیەوە  تائێستا  ناسەقامگیرییە سیاسیەی كە 
دەناڵێن������ن، یان ڕوونتربڵێین كاتێك كە ئیس������پانیا لە 
باكووری ئەفریقا كش������ایەوە خوێناوی ترین شەڕی 
ناوخۆیی لەنێوان عەرەبەكان و بەڕبەڕەكاندا ڕوویدا، 
یان دوای كش������انەوەی میصر و بەریتانیا لە سودان 
لەس������اڵی)1956( گەورەترین ناكۆكی نەتەوەیی و 

ئایینی لەو وڵاتەدا دروست بوو . 
پێش������كەوتنی تەكنەلۆژی ك������ە هەموو جیهانی 

گرتەوە هۆكارەكانی هاتووچۆكردن وپێوەندی كردنی 
ئاسانكرد، جۆرە تەواوكارییەك لەنێوانی بەرژەوەندی 
دەوڵەتەكاندا ڕوویدا، سنووری نێوان وڵاتەكانیش كە 
لەسەر بنچینەی نەتەوەیی یان ئایینی یان تائیفی 
دەستنیش������انكرابوو بووە هۆی دروستكردنی كێشەو 
ناكۆكیەكان لەنێوان دەوڵەتەكاندا بەجۆرێك كە ئەمڕۆ 
بۆتە دیارترین كێش������ەی نێودەوڵەتی كەئەنجومەنی 
نەت������ەوە یەكگرتوەكان������ی س������ەرقاڵكردووە چونكە 
سنووری نێوان ئەم دەوڵەتانە بەسەریاندا جێبەجێكرا 
و بەب������ێ ڕەزامەندی خۆیان ك������ە بۆتە گەورەترین 
گرفت نموونەشمان دابەشكردنی میللەتی كورد كە 

تا ئەمڕۆ گەورەترین كێشەیە
ئەگەر تەماش������ا بكەین سەدەی ڕابردوودا چەند 
نەتەوایەت������ی جیاوازی  لەبزووتن������ەوەی  جۆرێ������ك 

بەخۆیەوە بینی كەگرنگترینیان ئەمانەن:
1��������� جۆرێك لەنەت������ەوەكان قایلن بەوش������ێوازەی 
كەئێستا تیایدا دەژین ئەمەش لەئەنجامی ئەو ماوە 
زۆرەی تەمەنیان كە لە ژێردەستی نەتەوە گەورەكان 
وخاوەن دەسەڵاتەكان بردویانەتە سەر تا ڕادەیەك بەو 

ژیانی ژێر دەستییە قایلن.
2��������� جۆرێكی تر لە میللەت������ان هەوڵی بەردەوام 
دەدەن بۆگەیش������تن بە مافە س������ەرەكیەكانی نەتەوە 
كەخۆی لە مافە كەلتوری و كارگێڕی، تەنانەت لە 
گەیشتن بە مافی چارەی خۆنووسیندا دەبینێتەوە 
لەو پێناوەشدا هەموو هۆكارەكان بەكاردەهێنن .    

بێگومان روون ئاش������كرایە كاتێك كە میللەتێكی 
ژێردەستە داوای مافەكانی خۆی دەكات، كاردانەوەی 
جیاواز لەلایەن دەوڵەتی خاوەن دەسەڵات یان روونتر 
بڵێی������ن میللەتی زۆرینە دروس������ت دەبێت دەتوانین 
بڵێی������ن كاردانەوەكان لەوڵاتێكەوە بۆ وڵاتێكی تر لە 
سەردەمێكەوە بۆ سەردەمێكی تر جیاوازە، بۆنموونە 
كاتێك دەوڵەت هەس������ت بەئارام������ی دەكات ڕەوش 
باری سیاسی جێگیردەبێت بەشێوەیەكی زۆردڕندانە 
مافی میللەتانی ژێردەستە پێشێل دەكات و هەموو 
جۆرە ئامڕازێكی زۆڵم وس������تەم دژی بزووتنەوەی 
ڕزگاریخ������وازی گەلان بەكاردەهێنێ������ت، كەم جار 
هەب������ووە ك������ە دەوڵەتی فەرمان������ڕەوا هەوڵی دابێت 
بەرێگەچارەی ئاشتییانە بەشێوەیەكی یەكجاری و 
بۆ تاهەتایی كێش������ەكان چارەسەر بكات و هەوڵی 
لێك تێگەیش������تن وگفتوگۆ لەگ������ەڵ بزووتنەوەی 

هەرێمی كوردستان و باشووری سودان 
خەبات و مێژووی هاوبەش 

رزگاریخوازی میللەتاندا بدات، تەنیا هەوڵی دەوڵەتە 
بۆماوەیەكی  كێش������ەكان  ئەوەبووە  فەرمان������ڕەواكان 
كاتی چارەس������ەر بكات واتە دەوڵەتەكان دەیانەوێت 
س������وود لەكات وەربگرن بۆل������ە ناوبردنی جووڵانەوە 
رزگاریخوازی  بزاڤی  نموونەشمان  ئازادیخوازەكان، 
كوردس������تان و بزووتنەوەی میلل������ی رزگاریخوازی 
باشووری سۆدان و بەرەی پۆلیساریۆیە لە بیابانی 

رۆژئاوای مەغریبی عەرەبی.
ئەگەر تەماشا بكەین دەبینین بزاڤی رزگاریخوازی 
كوردس������تان بەچەند قۆناغێكی جیاوازی خەباتدا 
تێپەڕیوە لەهەر قۆناغێكدا بەجۆرێك بەش������ێوازێكی 
تایبەت������ی مامەڵە لەگ������ەڵ بارودۆخەكەدا كردووە 
ئامانج و هۆكارەكانی������ش لەكاتێكەوە بۆكاتێكی تر 
گۆڕانكارییان بەس������ەرداهاتووە بۆنموونە لەهەندیك 
كات������دا بۆچارەس������ەری كێش������ەكان وتووێژ لەگەڵ 
حكومەتەكاندا ك������راوە، دەتوانین م������اوەی دانانی 
دەستووری عێراقی لەساڵی )1958( بەقۆناغێكی 
تایبەتی وەس������ف بكەی������ن كەتیای������دا ددان بەوەدا 
ن������راوە كەمیللەتی كورد و عەرەب هاوبەش������ن لەم 

نیشتمانەدا.
لەئەنجامی بەهێزبوونی هەستی نەتەوایەتی لەناو 
كوردستانی عێراقدا، دەس������ەڵاتدارانی بەغدا زیاتر 
ترس������یان لێنیش������تووە و هەوڵیانداوە بەرەنگاری ئەم 
داخوازیانەی ك������ورد ببنەوە كە ئەمەش بۆتە هۆی 
ئەوەی كە پەلامارو هێڕش بكەنە س������ەر كوردستان 
تا لەئەنجامدا بووە هۆی هەڵگیرساندنی شۆڕشی 
ئەیلوول لەس������اڵی )1961( دا، ئەوەبوو لەس������اڵی 
)1970( دا بزاڤ������ی رزگاریخ������وازی كوردس������تان 
پێینای������ە قۆناغێكی نوێ������وە ئەوی������ش مۆركردنی 
رێكەوتننامەی ئازار بوو لەنێوان سەركردایەتی بزاڤی 
رزگاریخ������وازی كوردس������تان و حكومەتی ناوەندیدا 
كەبۆیەكەمجارددانی������ان ناوە بەنیش������تمانێك بۆكورد 

ودانانی فەرمانڕەوای خۆبەخۆیی بۆكوردستان.
ئەوەی ش������ایەنی باس������ە دەتوانین بڵێن زێڕینترین 
قۆناغ لەمێژووی میللەتی كورددا لەدوای راپەرینە 
مەزنەكەی بەهاری ساڵی )1991( وە دەستپێدەكات 
كاتێك كە ڕژێمی پێش������وو یەكە س������ەربازییەكانی 
كش������اندەوە،  كوردس������تان  لەهەرێمی  وئیداریەكانی 
كەرێگەخۆش بوو بۆمیلل������ەت كەیەكەم پەرلەمانی 
كوردس������تان هەڵبژێرێ������ت و دامەزراندن������ی یەكەم 
حكومەتی نیش������تمانی دیموكراتی لەس������ەر خاكی 
ئازادكراوی هەرێمی كوردستان، هەروەها ئەم ئازادییە 
بەتەواوی ش������وین پێی قایم بوو دوای ئازادكردنی 
عێراق لەس������اڵی )2003( كە حكومەتی هەرێمی 
كوردستان رێگەخۆش������كەرێك بوو بۆتاقیكردنەوەی 
پرۆسەی دیموكراتی عێراقدا بەتایبەتی لەناوچەكەدا 

بەگشتی، ئەمەس������ەرەڕای ئەوەی كەسەركردایەتی 
سیاسی كورد توانییان رۆڵێكی بەرچاو ئەكتیڤ لە 

پێكهێنانی حكومەتی نوێی عێراقدا بكەن . 
بێگومان باشووری س������وودانیش دابڕاونەبووە لەو 
ڕووداوانەی كە بەسەر هەرێمی كوردستاندا هاتوون، 
ئەگەر كورد س������وودی لەچیا و ش������اخە سەختەكان 
بینی بێت بۆ بەرگری كردن لەمافە نەتەوایەتیەكانی 
خۆی ئەوا گەلی باش������ووری س������ۆدانیش سوودی 
بینیوە لە ج������ۆری تۆبۆگرافی������ای ناوچەكەیان و 
توانیویانە بەرگری لەخۆیان وكەلتوورەكەیان بكەن، 
ئەگەر تەماشای ڕۆڵی باش یان خراپی دەوڵەتانی 
دراوس������ێ و هەرێمیی بكەین لە كێشەی میللەتی 
كورددا ئەوا هەمان شێواز لەباشووری سۆدان دووبارە 

بۆتەوە .
ئەگەر میللەتی كورد لەماوەی نۆساڵی شۆڕشی 
قوربانی  لەساڵی)1970-1961(  ئەیلوولی مەزندا 
ئ������ەوا ئەنجامەكەی  زۆری پێش������كەش كردبێ������ت 
رێكەوتننامەی ئ������ازاری )1970( ب������وو كەتوانرا 
دەس������ەڵاتی خۆبەخۆی )ئۆتۆنۆمی ( بۆكوردستان 
دەس������تەبەر بكرێت، ئەوا بەهەمان ش������ێوە میللەتی 
باشووری سۆدان ماوەی نۆس������اڵی شۆڕشەكەیاندا 
)1963-1972( توانیی������ان س������ەركەوتنێكی بێوێنە 
بەدەس������تبهێنن حكومەت������ی خەرگ������وم ناچاربكەن 
بەدابینكردنی دەستەڵاتی ئۆتۆنۆمی بۆ باشووری 
س������ۆدان وبەمەش س������وودی تەواویان لەئەزموونی 

ئۆتۆنۆمی كوردستان وەرگرت.
خاڵێك������ی ت������ر ك������ە خەب������ات و چارەنووس������ی 
هەردوومیللەتی كورد و میللەتی باشووری سۆدان 
كۆدەكاتەوە ئەوەیە كەس������اڵی )2005( لەدەستوری 
هەردوو وڵاتدا ددان بەمافە نەتەوەییەكانی هەردوو 
میللەت دان������را، لەبەر ئەوەی لەدەس������توری نوێی 
باس������ی هەرێمێكی فیدراڵی بۆكوردستان  عیراقدا 
كراوە لە دەستووری سۆدانیشدا ماوەی شەش ساڵ 
دانراوە بۆ ئەوەی میللەتی باش������وور راپرسی بكات 

بۆ سەربەخۆبوونی .
باش������ووری س������ۆدان چاوەڕێی  ئەوەتا میللەتی 
)9-كانونی دووەم������ی --2011( دەكات بۆ ئەوەی 
مافی چارەی خۆنووسین بۆخۆیان دەستنیشان بكەن 
لەهەمانكاتدا لەهەرێمی كوردستان لەلایەن سەرۆك 
مەس������عود بارزان������ی یەوە لە دەس������پێكی كردنەوەی 
كۆنگرەی س������یانزەی پارتی دیموكراتی كوردستان 
لە)11-12-2010(دا مافی چارەی خۆنووس������ین 

بۆمیللەتی كورد راگەیەندرا.
هیوادارین حكومەتی س������ەربەخۆی كوردس������تان 
رابگەیەنرێت چۆن لەباش������ووری سۆدان حكومەتی 

سەربەخۆ رادەگەیەنرێت.

دانیال شیرۆت بۆ گوڵان:

سەربەخۆیی باشووری سودان 
دەبێتە پێشینەیەكی زۆرباش
بۆ چەندین وڵاتی دیكەی 

رۆژهەڵاتی ناوەڕاست و ئەفریقیا
كە ناتوانن بە یەكگرتوویی 

بمێننەوە

پرۆفیس������ۆر دانیاڵ ش������یرۆت ئوس������تادی 
دیراس������اتی نێودەوڵەتی و سیسۆلۆژییە لە 
زانكۆی واشنتۆن و پسپۆر و تایبەتمەندە لە 
كێشە و تەنگژەكانی ئەفریقا و ناوەڕاستی 
ئەوروپا  و رۆژهەڵاتی  ئاس������یا  خۆرئاوای 
بووە، لە س������اڵانی 1982 -1988 ئەندامی 
ئەنجوومەنی هاوبەشی رۆژهەڵاتی ئەوروپا 
و ئەمری������كا بووە و راوێ������ژكاری رادیۆی 
ئەوروپای ئازاد و سەرنووس������ەری گۆڤاری 
سیسیۆلۆژی بووە، هەربۆیە بەپێی كارەكەی 
پرۆفیس������ۆر دانیال كە راوێژكاری رادیۆی 
ئەوروپای ئازاد بووە، یەكێكە لەو كەسانەی 
كە بەكردەیی لەپێناوی بڵاوكردنەوەی پەیامی 
ئازادی كاریك������ردووە و رادیۆی ئەوروپای 
ئ������ازاد ئەو رادیۆیە بوو كە راس������تەوخۆ بۆ 
دەوڵەتانی ناوەڕاست و رۆژهەڵاتی ئەوروپا 
پەخشدەكرا پێش رووخانی دیواری بەرلین، 
هەروەها لقێكی دیك������ەی ئەو رادیۆیە كە 
ناوی رادی������ۆی عێراقی ئازادە لە كۆتایی 
نەوەدەكانی سەدەی رابردوو بۆ عێراق دانرا 
بۆ ئەوەی هاووڵاتیانی عێراقی لە رێگەی 
ئەو رادیۆیەوە ئاگایان لە گۆڕانكارییەكانی 
جیهان بێت، پرۆفیس������ۆر ش������یرۆت چەند 
كتێبی هەیە كە دیارترینیان سەركوتكاری 
ئەفریقیش  دیراس������اتی  لەسەر  مۆدێرنەیە، 
بێجگە لەوەی لە س������اڵانی 1964- 1966 
یەكێك بووە لە س������ەربازانی هێزی ئاشتی 
پارێز ل������ە نەیجیریا، لەس������ەر س������ودانیش 
چەندین دیراسات و توێژینەوەی هەیە، بۆ 
قسەكردن لەس������ەر بایەخی ئەم ریفراندۆمە 
و دروس������تبوونی دەوڵەتێكی تازەی غەیرە 
عەرەبی كە لە یەكێك لەگەورەترین دەوڵەتی 
عەرەب������ی و ئەفریق������ی جیادەبێتەوە، چەند 
پرسیارێكمان ئاراستەی پرۆفیسۆر شیرۆت 
ك������رد و بەڕێزی ل������ە ئاخاوتنێكی تایبەت 
بەگوڵاندا بەمجۆرە وەڵامی پرس������یارەكانی 

داینەوە.
***

گوڵان: مافی دەستنیشانكردنی چارەنووس 
بۆ هاووڵاتیانی باشووری سودان یەكێكە لە 
پرسە گەرمەكانی رۆژهەڵاتی ناوەڕاست و 
ئەفریقیا لەساڵی 2011، ئایا بایەخی ئەم 

كێشەیە چۆن دەخوێنیتەوە؟
دانیال شیرۆت: ئەمە وەكو »سابیقەیەك« 
ش������تێكی هەر زۆر گرنگ������ە، لەبەرئەوەی 
چەند وڵاتێك ل������ە ئەفریقیا و رۆژهەڵاتی 

بەردەوامی هەبێت.
گ������وڵان: ل������ە هەفتەی یەكەمی س������اڵی 
2011دا س������ەرۆك »عوم������ەر بەش������یر« 
وتارێكی ئاڕاستەی »جۆبا«ی پایتەختی 
باشووری س������ودان كرد، سەرۆك »بەشیر« 
ئام������اژەی بەوەدا كە حكومەتی س������ودانی 
رێ������ز ب������ۆ ئەنجامەكان������ی ریفڕاندۆمەكە 
دەنوێنێ������ت تەنانەت گ������ەر هەرچیش بێت. 
ئایا ت������ۆ وتارەكەی چ������ۆن دەخوێنیتەوە؟ 
ئایا ئەنجامەكانی ریفڕاندۆمەكە پەس������ەند 
دەكات؟ هەروەها هۆكار و فاكتەرەكان چین 
كە وایكردووە »بەش������یر« ئەو بۆچوونەی 
هەبێت و رێز بۆ ئەنجامەكانی ریفڕاندۆمەكە 

بنوێنێت؟
دانیال شیرۆت: پێموایە سەرۆكی »سودان« 
هیچ رێگەچارەیەكی تری نییە، لەبەرئەوەی 
كۆنتڕۆڵكردن������ی باش������وور پێویس������تیی بە 
ئەركێكی سەربازیی بەهێز هەیە، كە دەبێتە 
بەرپابوونی جەنگێكی درێژخایەن و  هۆی 
ملیۆنەها قوربانیی لێ دەكەوێتەوە لەگەڵ 
بڕە تێچوونێكی زۆری پارە، بێگومان ئەوە 
ئەوەی  پۆزەتیڤە.  هەنگاوێكی  هەمیش������ە 
ك������ە دەمێنێت تەنیا ناوچە س������نوورییەكانە 
ك������ە دەوڵەمەندە بە نەوت و كە هەردووك لە 
لایەنەكان، باكوور و باش������وور، هەوڵ دەدەن 
دەسەڵاتیان لەسەری بس������ەپێنن. پێشبینی 
دەكرێت لەس������ەر ئەو ناوچان������ە ناكۆكی و 

ململانێیەكی گەورە سەرهەڵبدات.
گوڵان: بەڵام بۆچی سەرۆك »بەشیر« لەو 
بڕوایەدایە كە جیابوونەوەی باشووری سودان 
كاریگەری������ی نابێت لەس������ەر یەكپارچەیی 
»سودان«؟ تەنانەت پاش بوونی باشووری 
سودان وەك دەوڵەتێكی سەربەخۆ، هەردووك 
لای������ەن لە باش������ووری س������ودان و س������ودان 
پێوەندیی باشتریان دەبێت لەڕووی سیاسی 
و ئابوورییەوە. بەڵام لەلایەكی ترەوە، بۆچی 
وڵاتانی عەرەبی و ئیسلامی بەشێوەیەكی 
چەوس������اندنەوەی  لە  بەردەوامن  گش������تی 
نەتەوەكانیان بەو بیانویەی كە یەكپارچەیی 

وڵاتەكانیان دەپارێزن؟
دانیال شیرۆت: پێویستە ئەوە لەیاد نەكەین 
ك������ە بۆماوەی دەیان س������اڵ باكوور هەوڵی 
دەدا رێگ������ە نەدات بە باش������وور جیابێتەوە، 
كوژراوەكانی  ب������ۆ  خەمڵێن������دراو  ژمارەی 
ش������ەڕەكان نزیكەی 2 ملیۆن������ە. هەربۆیە، 
ناكرێ بڵێین كە ئەم پرۆسەیە پرۆسەیەكی 

ناوەڕاس������ت هەیە كە لەتوانایاندا نییە وەكو 
وڵاتێك������ی یەكگرتوو كاربك������ەن. وڵاتانی 
جیهان لە سەردەمەكانی »كۆڵۆنیالیزم«دا 
پێكەوە لێكدران بە پشتگوێخس������تنی لایەنە 
جیاوازەكان لەڕووەكانی ئایینی و ئیتنییەتی 
نیشتەجێبووەكانی چوارچێوەی سنوورەكان. 
هەم������وو وڵاتەكان كەمینەی������ان تێدا هەیە، 
هەربۆی������ە مەحاڵە وڵاتێك������ی هۆمۆجینی 
)ی������ەك نەژاد( پێكبهێنرێت، بەڵام س������نوور 
هەیە بۆ ئەو كەس������انەی ك������ە دەتوانن بە 
ئاش������تییانە و  بە  بمێننەوە  یەكگرتووی������ی 
لەچوارچێوەی یەك دەوڵەت. وێڕای ئەوەش، 
كێش������ەی س������ودان تەنیا نامتمانەیی نییە 
لەنێوان باكوور و باشوور كە لەكۆندا هەبووە 
)كاتێك كە عەرەبەكانی باكوور بەشێوەیەكی 
بەردەوام هێرش������یان دەكردە س������ەر باشوور و 
كۆیلەیان دەڕفان������د(، بەڵكو تەنانەت پاش 
سیاسیی  دەس������تەبژێری  س������ەربەخۆییش، 

باكوور بەشێوەیەكی زۆر خراپ حوكمڕانیی 
باش������ووریان دەكرد. دەوڵەت خزمەتگوزاری 
و یان پەرەپێدان و وەبەرهێنانی بۆ باش������وور 
دابین نەدەكرد، بۆئەوەی باشوورییەكان زیاتر 
فەرامۆشبكرێن و زیاتر دوابكەون. هەربۆیە، 
لەم جۆرە حاڵەتانەدا، یان لە جۆرە حاڵەتێك 
وەكو كۆم������اری دیموكراتی »كۆنگۆ«دا، 
ئەگەر بێت و وڵاتەكە دابەش بێت، ئەوە بۆ 
هەموو لایەنێك باش دەبێت. لە دەرئەنجامدا، 
كەس لەو بڕوایەدا نەبێت كە دروس������تبوونی 
»باشووری سودان«ێكی ئاكتیڤ كارێكی 
ئاسانە، لەبەرئەوەی تەنانەت لە »باشووری 
سودان«یش ناكۆكیی ئیتنیی بەرچاو هەیە 
و ئەگەرێكی بەهێز هەیە كە حكومەتەكەی 
حكومەتێكی گەندەڵی ل������ێ دەردەچێت و 
بەپێی پێویس������ت ئاكتی������ڤ و كارا نابێت، 
هەربۆیە پێشبینی دەكرێت كێشە و گرفتی 

ئاسان بووە. تەنانەت ئەمڕۆش، ناكرێ بەو 
شێوەیە بیربكەینەوە كە هەر یەك لە باكوور 
یان باش������وور خاوەن حوكمڕانییەكی ئاسان 
دەبن. لەه������ەردووك لە ناوچەكاندا ناكۆكی 
و گەندەڵ������ی و پێكدادان و ناڕەزایی گەورە 
هەیە لەڕووەكانی ئیتنی و هەرێمی. تەنیا 
وڵاتان������ی عەرەبی و ئیس������لامی نییە كە 
نایانەوێت سازشكردن لە ناوچەكانیان بكەن. 
60س������اڵ بەر لەئێس������تا و پاش وەدیهێنانی 
سەربەخۆیی، »میانمار – بورما« جەنگی 
ئیتن������ی و ناوخۆیی هەبووە و هەر ناڕازییە 
ناوچەكان������ی لەدەس������ت بدات. ئەوەش������تان 
یەكگرتووەكانی  ویلایەت������ە  ك������ە  لەیادبێت 
ئەمری������كا جەنگێك������ی ناوخۆیی س������ەخت 
و خوێناوی������ی هەب������وو كاتێك كە باش������وور 
خوێناویترین  ئ������ەوە  جیابوونەوەیدا.  هەوڵی 
جەنگ بوو ل������ە مێ������ژووی ئەمریكا، كە 
ژمارەی قوربانیانی لەهەر جەنگێكی تری 

ئەمری������كا زیاتر ب������وو. هەروەها پاش خوێن 
رش������تنێكی زۆر ئینگلیزەكان دەس������تیان لە 
زۆربەی ناوچەكانی »ئێرلەندا« هەڵگرت. 
»روس������یا« رازی نییە دەس������ت لە چەند 
بەش������ێكی »قەوقاز« هەڵگرێت، كە ئەوان 
س������ەردەمەكانی  لە  تەنانەت  موس������ڵمانن، 
یەكێتی سۆڤێت-یشدا رێگەی بە دەوڵەتەكان 
نەدا جیاببن������ەوە. بەڵام »ڤلادیمێر پۆتین« 
دەڵێ������ت كە ئ������ەوە گەورەتری������ن تراژیدیای 
سیاس������ییە لە سەدەی بیستەهەم و ئەوەشی 
روونك������ردەوە و وتی كە ئەگەر بهاتبا و ئەو 
لەو سەردەمەدا سەرۆك بوایە، ئەوە هەرگیز 
رێگەی نەدەدا بە روودانی ئەو شتە. وڵاتی 
»چین« دەست لە »تیبیت« هەڵناگرێت. 
چەندین كەیسی تر هەیە. هەربۆیە، ناكرێ 
بڵێین كە ئەمە تەنیا كێش������ەی عەرەبە یان 
رۆژهەڵاتی ناوەڕاست. ژمارەیەكی كەم لە 

كێشەی سودان تەنیا نامتمانەیی 
كۆنی نێوان باكوور و باشوور 

نییە، بەڵكو پاش سەربەخۆییش، 
دەستەبژێری سیاسیی باكوور 

بەشێوەیەكی زۆر خراپ 
حوكمڕانیی باشووریان دەكرد

خوێناویترین 
جەنگەكان لە مێژووی 
ئەوروپای پێش سەدەی 
بیستەهەم جەنگەكانی 
نێوان »پرۆتستانت« و 
»كاتۆلیك«ـەكان بووە

بۆ كوردەكانی عێراق.
ب������ەڵام وێڕای ئ������ەم ریفراندۆمە،  گوڵان: 
ب������ۆ نموونە  دەبینی������ن پیاوان������ی ئایینی، 
»یوس������ف قەرەزاوی«، ئەم پیاوە ئایینییانە 
لەدژی ریفراندۆمەكە وەس������تاون و داوا لە 
موس������ڵمانەكانی باشووری س������ودان دەكەن 
بەڕای  بك������ەن.  ریفراندۆمەكە  بایكۆت������ی 
تۆ ئایا فەتوای پیاوان������ی ئایینی تاچەند 
كاریگ������ەرە لە خوڵقاندنی گ������رژی لەنێوان 

موسڵمانان و كرستیانەكان؟
ئایینیە  س������ەركردە  دانیال شیرۆت: هەموو 
تون������دڕەوەكان كە ئەو باوەڕەی������ان هەیە كە 
ئەوان تاكە كەس������ن كە مافی������ان هەیە بۆ 
دەسەڵات سەپاندن لەس������ەر دەوڵەتێك و كە 
خۆیان بە نوێنەری ش������ەرعی خودا دادەنێن، 
ئەو جۆرە كەسانە زۆر مەترسیدارن. ئەوانە 
هەمیش������ە هان������دەرن بۆ توندوتی������ژی. ئەم 
ش������تەش هەیە لە توندڕەوەكانی جووەكان و 
كرستیانەكان و موس������ڵمانەكان و بودییەكان 
)لە وڵاتی »سریلانكا«(، یان هندۆسەكان 
)لە وڵاتی »هیندس������تان«(. هەروەها ئەم 
ش������تە دەبینرێت لە موسڵمانە توندڕەوەكانی 
س������وننە و ش������یعە-ش. با لەبیری نەكەین 
ك������ە خوێناویترین جەنگ������ەكان لە مێژووی 
ئەوروپادا پێش س������ەدەی بیس������تەهەم )كە 
تەنان������ەت لە جەنگە جیهانییەكانی یەكەم و 
دووەم زۆر سەختتر بوو(، جەنگەكانی نێوان 
»پرۆتستانت« و »كاتۆلیك«�ەكان بوو لە 
سەدەكانی 16�ەهەم و 17�ەهەم. هەربۆیە، 
ئەم كێش������ەیە تەنیا كێش������ەی قەتیسكراوی 
نێوان موسڵمانەكان و كرس������تیانەكان نییە. 

دیارە  كاربكات. هەروەك  كارا  بەشێوەیەكی 
كە توندڕەوەكانی هەردوو لایەن رێگە نادەن 
كێش������ەكان یەكلابكرێتەوە، هەربۆیەش، ئەم 
ناكۆكیی������ە بۆ ماوەیەك������ی زۆر زۆر درێژ 
بەردەوام دەبێت. هەروەك كە هەموومان باش 
دەیزانین، كێش������ەی كورد-یش زۆر جیاوازە، 
هەروەها جیاوازییەك������ی زۆر هەیە لەنێوان 
بارودۆخی  ناوچەكە.  جیاوازەكانی  بەش������ە 

ئێ������ران جیاوازە ل������ە بارودۆخەكانی عێراق، 
ئ������ەو وڵاتانەش  بارودۆخەكانی  ه������اوكات 
جی������اوازە لەگ������ەڵ بارودۆخەكانی توركیا. 
بارودۆخی س������ووریا-ش جیاوازە. بۆم نییە 
پێتان بڵێم چ������ی بكرێت، هاوكات لەمیانی 
مانەوەم لە توركیا دەتوانم بڵێم كە ئەگەرێك 
هەیە جۆرە رێككەوتنێك لەنێوان كوردەكانی 
توركی������ا و حكومەت������ی تورك������ی ئەنجام 
بدرێت بەش������ێوەیەك كە یەكپارچەیی توركیا 
ئێوەیش  بپارێزرێت. هەڵبەتە س������ەبارەت بە 
مەسەلەكە پەیوەس������تە بە خۆتان بۆئەوەی 
بڕیاربدەن و بزانن چی باش������ترین چارەسەرە 

هەڵدەگرن لە ناوچە و سەرچاوەكان.
ریفراندۆمەكەی  ئەگ������ەر  ب������ەڵام  گوڵان: 
باش������ووری س������ودان كێشەی س������ودان-ی 
چارەس������ەركرد، ئای������ا بەڕای ت������ۆ تاچەند 
دەبێتە مایەی چارەس������ەركردنی كێش������ەی 
»پۆلیس������اریۆ« و »بیابان������ی رۆژئاوا« 
و »فەڵەس������تین« و پرس������ی »كورد« لە 

رۆژهەڵاتی ناوەڕاست؟
دانی������ال ش������یرۆت: ل������ەو بڕوایەدانی������م كە 
ئەو ش������تەی كە لە »باش������ووری سودان« 
روودەدات هی������چ پێوەندییەك������ی هەبێ������ت 
لەگەڵ ئەو 3 كەیسەی كە ئاماژەتان پێدا. 
»پۆلیساریۆ« بزووتنەوەیەكی زۆر بچووكە 
و هی������چ ئومێدێكی نییە بۆ س������ەركەوتن، 
تاكو ئەمڕۆش تەنیا بەهۆی پش������تگیریی 
»جەزائی������ر« بەردەوام������ە. هەرچەندە ئەو 
شتەش دروس������تە كە دانیشتووە نەژادەكانی 
ئ������ەو ناوچەی������ە ن������اڕەزان لە دەس������ەڵاتی 
»مەغریبی«، ئەوانیش دەرفەتێكی لاوازیان 
هەیە بۆ س������ەركەوتن، »مەغریب«یش بەو 
ئاس������انییە كۆڵ نانێ������ت لەبەرئەوەی دەبێتە 
مایەی لاوازكردنی شەرعییەتی حكومەت 
و لەئاكامیش������دا هەڕەش������ە دەخاتە س������ەر 
سیستەمی شاهانەی وڵاتی »مەغریب«. 
ئەمە حاڵەتێكە كە تیایدا بۆ »پۆلیساریۆ« 
واباش������ترە بگات������ە رێككەوتنێ������ك لەگەڵ 
حكومەت������ی »مەغریب« و بۆ حكومەتی 
»جەزائیر«ی������ش واباش������ترە وازبێنێ������ت لە 
كێشەی  بزووتنەوەیە.  ئەم  پاڵپش������تیكردنی 
»فەڵەس������تین« زۆر جی������اوازە. ه������ەروەك 
ئاشكرایە دەبوایە »فەڵەستین«یەكان خاوەن 
دەوڵەتێكی س������ەربەخۆی تایبەت بەخۆیان 
هەبوای������ە. پێموای������ە زۆرب������ەی زۆرینەی 
فەڵەس������تینییەكان و ئیسرائیلییەكان رازین، 
ب������ەڵام كەمینە توندڕەوەكانی هەردوو لایەن 
ناڕازی������ن لەگ������ەڵ سازش������كردن و هەموو 
ش������تێكیان دەوێت. »ج������وو«ە توندڕەوەكان 
زۆرب������ەی  بەس������ەر  دەس������ت  دەیان������ەوێ 
بەش������ەكانی »كەناری رۆژئ������اوا« دابگرن 
دەوڵەتی  درووس������تبوونی  كە  بەش������ێوەیەك 
»فەڵەس������تین«ی مەحاڵ بێ������ت، توندڕەوە 
ه������ەر  هێش������تا  »فەڵەس������تینییەكان«یش 
دەیان������ەوێ »ئیس������رائیل« لەناوبەرن، یان 
لاوازی بك������ەن لەڕێگ������ەی گەڕاندنەوەی 
پەنابەرە فەڵەس������تینییەكان بۆ ئیس������رائیل 
نەتوانێت  ئیس������رائیل  دەوڵەت������ی  بۆئەوەی 

سەربەخۆیی باشووری سودان 
كارێكی ئاسان نییە، دەیان ساڵ 
باكوور رێگەی نەدەدا باشوور 
جیابێتەوە و لەم پێناوشدا 
زیاتر لە 2 ملیۆن كەس بوونە 

قوربانی

دەتوانن سەیرێكی توندڕەوی ئایینی بكەن لە 
»پاكستان« لەنێوان »سوننە« و »شیعە«، 
یان لە »تایلەندا« لەنێوان موس������ڵمانەكان و 
بوودییەكان، یان باشووری »ئێرلەندا« لەنێوان 
پرۆتستانت و كاتۆلیكەكان، لەئاكامدا هەر 
هەمان دیاردە دەبینن. هەر گرووپێك كە لە 
توندوتیژی  بەكارهێنانی  »لاهوت«�ەكەیدا 
بە رەوا بزانێت لەدژی گرووپەكانی تر، ئەوە 

ئەو گرووپە زۆر ترسناكە.
گ������وڵان: هەس������ت دەكەی������ن ل������ە وڵاتانی 
رۆژهەڵات������ی ناوەڕاس������ت، بەتایبەت������ی لە 
»میس������ر« و »عێراق«، هێرشەكانی دژ 
بە كرستیانەكان رووی لە زیادبوون كردووە. 
ئێستاش لەبەرئەوەی زۆرینەی دانیشتوانی 
باشووری س������ودان كرستیانن، بەڕای تۆ تا 
چەند ئەم ریفراندۆمەی باش������ووری سودان 
دەبێتە هۆی زیادبوونی هێرش������ەكان لەدژی 

كرستیانەكان لە رۆژهەڵاتی ناوەڕاست؟
دانیال ش������یرۆت: بەڕای من ئەو شتانەی 
كە ل������ە س������ودان روودەدات كاریگەرییەكی 

ئەوتۆی لەسەر بەشەكانی تری رۆژهەڵاتی 
نێوان  نابێت. ماوەیەكە گرژی  ناوەڕاس������ت 
ج������ۆرە جیاوازەكانی موس������ڵمانەكان و نێوان 
موس������ڵمانەكان و كرس������تیانەكان و نێ������وان 
گروپە ئیتنییە جیاوازەكان رووی لە خراپتر 
ك������ردووە، هەربۆیە، تەنانەت گەر هەرچیش 
لە س������ودان رووبدات، ئەوە بەهیچ شێوەیەك 
ئەم واقیعە ناگۆڕێت. پێكدادان و ناكۆكی 
نێ������وان ج������ووە ئیس������رائیلییەكان و عەرەبە 
فەڵەس������تینییەكان شتێكی نوێ نییە، بەڵام 
ئ������ەم ناكۆكییە چەند زیاتر ب������ەردەوام بێت، 
ئەوەندە زیاتر كاریگەریی لەسەر ناوچەكەدا 
دەبێت. لەلایەنێكی ترەوە، بێگومان كێشەی 
»لوبنان«ی������ش هەیە ك������ە تیایدا ناكۆكیی 
ئیتن������ی و ئایینی هەیە، وێڕای كێش������ەی 
چۆنیەتی مامەڵەكردن لەگەڵ س������ووریا و 
ئیس������رائیل. ئەم هەموو شتانە وایان كردووە 
ناوچەكە بۆتە كێڵگ������ەی مین و ئەگەری 
تەقینەوەی هەیە لەهەر ساتێكدا. هەربۆیە، 
س������ودان  بارودۆخەكانی  گ������ەر  تەنان������ەت 
بەش������ێوەیەكی باش و رەها-ش بەڕێوەبچێت، 
بەڵام زۆر زەحمەتە رۆژهەڵاتی ناوەڕاس������ت 

ببێتە ناوچەیەكی ئارام.
گوڵان: دواپرسیار: ئایا تا چەند پێكهێنانی 
حكومەتی باشووری سودان دەبێتە كێشەیەك 
ب������ۆ وڵاتانی رووباری »نی������ل«؟ هەروەها 
لەهەمان كاتیش������دا، ئایا وڵاتانی رووباری 
»نی������ل« تاچەند بۆ ئەوانیش دەبنە مایەی 

كێشە و گرفت؟
دانیال ش������یرۆت: كێشەی رووباری »نیل« 
زۆر لەمە گەورەت������رە. وڵاتەكانی تر جگە 

لە س������ودان ئەوانیش دەیانەوێ ئاوی زیاتر 
ل������ە رووباری »نیل« وەرگ������رن. هەربۆیە، 
ئەمە كێش������ەیەكی هەرێمی زۆر گەورەیە و 
پەیوەس������تە بە »ئۆغەندا« و »ئەسیوبیا« 
و چەندین وڵاتی تر. میس������ر بەبێ ئاوی 
»نیل« ناژیەت، هەربۆیە، هەر هەڕەشەیەك 
لەس������ەر س������ەرچاوەی ئاوەك������ەی دەبێت������ە 
گەورەترین كێش������ەی ئاس������ایش بۆ میسر. 

بە  ئەم مەسەلەیە چارەسەربكرێت  پێویستە 
وریاییەك������ی زۆرەوە لەڕێگەی گفتوگۆ و 
وتووێژ لەنێوان وڵاتە پێوەندارەكان. باشووری 
س������ودان ناوچەیەكی دەوڵەمەن������دە بە ئاو، 
هەرچەند زیاتر ب������ەرەو باكوور بڕۆین جگە 
لە ئ������اوی »نیل« هیچ س������ەرچاوەیەكی 
ئاوی تری نییە و س������امانی ئاوی كەمتر 
دەبێت. ب������ەڵام ئەگەر بێت و هەر وڵاتێكی 
باشووری هەوڵ بدات هەندێك لە سەرچاوە 
ئاوییەكانی »میس������ر« ببڕێ������ت، ئەوكات 
ئەگەرێك������ی بەهێز هەیە لە س������ەرهەڵدانی 

جەنگێكی هەرێمی.

هەر وڵاتێكی باشووری هەوڵ 
بدات هەندێك لە سەرچاوە 

ئاوییەكانی »میسر« ببڕێت، 
ئەوكات ئەگەرێكی بەهێز 

هەیە لە سەرهەڵدانی 
جەنگێكی هەرێمی

ئەگەر بارودۆخی 
سودان بەشێوەیەكی باش و 

رەهاش بەڕێوەبچێت، 
زۆر زەحمەتە رۆژهەڵاتی 

ناوەڕاست ببێتە 
ناوچەیەكی ئارام



20

20
11

/1
/1

0 
 )8

13
ە )

مار
ژ

ـی
ســـ

ـــا
ـیــ
سـ

عامرحەسەن فەیاز

ئێم������ە ل������ە كوێداین ؟ ئێمە ل������ە لایەكەوە لە نێ������وان مێژووییەكی 
ماوەتگ������ری ناهەمواری تژی بە دیكتاتۆریەت و س������تەمگەرایی و 

هاوكات لەبەردەم داهاتووییەكی نادیار و زەحمەتداین..
 ئەویش داهاتووی دروستكردنی دیموكراتیەتە، لە لایەكی تریشەوە 
لە بەردەم رابردووییەكی نەویستراوو خراپ و داهاتوویەكداین بۆ عێراق 
كە زەحمەتە وا بە ئاس������انی لە ناو ئەم هەموو تەنگژەیەدا ئاواتەكانی 

نیشتمانێك وەدی بێت.
ئەم������ڕۆش لە دوای تێپەڕاندنی میحنەت������ی ناكۆكیەكانی لایەنە 
لێكجی������اوازەكان كە خەریك بوو پرۆس������ەی سیاس������ی ب������ەرەو هەڵدێر 
ببەن، ل������ەدوای پەڕینەوەیان لە بازن������ەی ناكۆكییەكانەوە بۆ بازنەی 
جیاوازییەكان كە قابیل بە چارەس������ەرن، ئێس������تا پێویستە چییەتی و 
هۆكاری تەنگژەكان دەستنیش������ان بكرێن و چ������ارەی گونجاویان بۆ 

دابنرێت.
یەكەم: دەستنیش������ان كردن������ی تەنگژەكان: تەنگژەك������ە بریتیە لە 
خوێنبەربوونێكی سیاسی نیشتمانێك كە تووشی نەخۆشی هێشوویی 
فرە رەهەندی سیاس������ی و ئاساییش������ی و ئاب������ووری و كۆمەڵایەتی 
و كەلت������ووری بووەتەوەو دوایەمینیان نەخۆش������ی لێنەوەش������اوەیی و 
خاووبوونەوەو كورتبینی و شكست خواردنە لە دامەزرانەوەی كارگێڕیی 
و بەڕێوەبردن������ی دامەزراوەكانی س������ێ پۆس������تەكەی س������ەرۆكایەتی 
لەوانە ) س������ەرۆكایەتی ئەنجومەنی نوێنەران، سەرۆكایەتی كۆمار، 

سەرۆكایەتی ئەنجومەنی وەزیران( 
لە چوارچێوەی هۆكارە دیارەكانیش و دیاركردنیاندا پێویست ناكات 
بۆ هەر گرفتێك بەهانە بۆ بوونی گرفتی تر بدۆزینەوە بە نموونەش 

وەك ئەم شێوە بەهانە دۆزینەوانە:
• ئامادەگی و دەس������تتێوەردانی بێگان������ە لە كاروباری عێراقدا لە 

لایەن سوپای بێگانە ��و دەستێوەردانی هەرێمایەتی...تاد
• نەبوونی تەشریعات و جێبەجێ نەكردنی تەعدیلاتی دەستووری 

بە پێی ماددەی 142 دەستوور..
• جێبەجێنەكردنی پێداویس������تیەكانی مادەی 140ی دەستووریی 

تایبەت بە كەركوك و ناوچەكانی جێی ناكۆكی..
• دانەنرانی یاسایەكی تایبەت بە رێكخستنی كۆمەڵەو رێكخراو 
و حزب������ەكان و چۆنیەتی ئینتیماكردن بۆی������ان بەپێی ماددەی 39 لە 

دەستووردا.
• تەواونەكردنی رێكخستنی ئازادی كۆبوونەوەو و خۆپیشاندانی 

ئاشتیانە بە پێی مادەی 38ی دەستوور.
• تەواونەبوونی باڵی راستی دەسەڵاتی یاسادانان بە پێی مادەی 

65ی دەستوور.
• نەبوون������ی پێڕەووپڕۆگرامی ناوخۆ بۆ چۆنیەتی بەڕێوەچوونی 

كارەكان لە ئەنجوومەنی وەزیران بە پێی مادەی 85ی دەستوور.
• رێكنەخس������تن و پێكنەهێنانی دادگای باڵای فیدراڵی بە پێی 

ماددەی 92ی دەستوور. 
• رێكنەخستن و پێكنەهێنانیكۆمكاری باڵای مافەكانی مرۆڤ 

بە پێی ماددەی 102 ی دەستوور. 
• رێكنەخس������تن و پێكنەهێنانی ئەنجوومەنی گشتی خزمەت لە 

حكومەتی فیدراڵی بە پێی ماددەی 107ی دەستوور. 
ئەم بەرهەمان������ە نایەنە دی تا خوێنبەربوون������ی كەمتەرخەمی و 
پش������تگوێیی و تەمەڵێتی لە چارەسەركردنی تەنگژەی دامەزراندنی 
س������ەركردایەتی بۆ هەر س������ێ دامەزراوە سیاس������ییە س������ەروەرییەكان 

نەوەستێنرێت. 
یەكەمین هەنگاو بۆ چارەسەریش دۆزینەوەو دیاری كردنی هۆكارە 

راستەوخۆو راستەقینەكانی تەنگژەكەیە كە لەمانەدا خۆ دەبیننەوە:
أ �� سروش������تی پێوەندی لە نێوان سەركردەكانی پرۆسەی سیاسیدا 
سروش������تێكی زۆرانبازیانەی هەیە نەك كێبەركێیانە لە كاتێكدا ئەوان 
هەموویان بێ ئاوارتە ) بدون اس������تثناء( س������ەركردەی فراكسیۆن و 

لیستی گەورەن بۆ پرۆژەی هاوبەشی نیشتمانی..
ب �� خراپ تێگەیش������تن و خ������راپ بەكارهێنانی میكانیزمەكانی 
دانوستانی نێوان سەركردەكانی پرۆسەی سیاسی، وادەزانن دانوستاندن 
بە واتای شت فەرزكردنی ئاڵوگۆڕدێت ) نەك خستنەرووی ئاڵوگۆڕ 

( ی داواكاری و مەرجەكانی نێوانیان.
 كە دواجار دانوستانەكە بێ ئەنجام دەكات و چارەسەری هاوسەنگ 
و رەواو یەكلاكەرەوەی لێ ناكەوێت������ەوەو لە ئاكامدا لەبری جیاوازی 
و نەرم������ی نواندن و هەوڵدان بۆ هاوس������ەنگین كردن������ی بابەتەكان لە 
بەرژەوەندی گش������تیدا، دەبێتە هۆی ناكۆكی و كەللەڕەقی و هەوڵدان 

بۆ پاكتاوكردنی یەكتر. 
ج �� خراپ تێگەیش������تن و نەزانینی خاڵ������ە هاوبەش و جیاوازەكان 
لەنێوان هاوبەش������ی كردن لە پڕۆسەی سیاس������ی و هاوبەشیكردن لە 
حكومەتت������دا هەندێ لە س������ەركردەكان وا دەزانن گەر لە حكومەتتدا 
بەش������داری نەكەن ئیتر پێویس������تە بكەونە هەڕەشەكاری بۆ بەشداری 
نەكردن لە پرۆس������ە سیاس������یەكەدا ، ئەمەش واتای ناهوش������یاری و 

كاڵفامی دەگەیەنێت لە دنیای سیاسەت..
لە راس������تیدا هەمووان لە پرۆسەی سیاسیدا هاوبەشن چ بەوانەی 
لە ناو پرۆس������ەی حكومەتتدان یان بەوانەی لە ئۆپۆزسیۆنی سیاسی 
ئارام و ئاشتیانەدان چ لە ناو پەرلەمان یان لە دەرەوەیدا بەڵام بە هەڵە 
وادەزانن گەر كەوتنە دەرەوەی حكوم������ەت ئیتر كەوتوونەتە دەرەوەی 
پرۆسەی سیاس������ی، ئەمەش نەبوون و ناش������ارەزایی ئۆپۆزسیۆنە بە 
بەرێوەبردنی پرۆسەی سیاسی و نەش������ارەزابوونیانە لە كەلتووری بە 

ئۆپۆزسیۆن بوون و مومارەسەكردنی كارەكانی ئۆپۆزسیۆنگەریی..
د �� نوشوس������تی هێنان لە مامەڵەكردن بە ماددە دەستوورییەكانی 
)55، 70، 76( كە نەخش������ەی رێگای دەس������توور دیاری دەكات بۆ 

چارەسەری تەنگژەكان.
ئەمەش ئاماژەیەكی مەترس������یدارە بە مەترس������ی پێش������ێلكردنی 
دەستوورو بەهانەدانە بۆ مانگرتن و تووڕەبوونی جەماوەری و سكاڵا 
بەرزكردنەوە لە لایەن سەدان دەزگاو رێكخراوی كۆمەڵگەی مەدەنی 
و كەس������ایەتی نیشتمانی و دیموكراتی بۆ بەرگریكردن و پارێزگاری 
كردن لە دەستوور لەو بەزاندنانەی كەبە شایەتی بەتەمەنترین سەرۆكی 
ئەنجومەنی نوێنەران دەدرێت لە دانیش������تنێكی كراوەی ئەنجومەنی 

نوێی نوێنەرانی عێراقی..
3 �� لایەنی بەرپرس لە تەنگژەكە: بەر لە راگەیاندن و مۆركردنی 
ئەنجامەكانی هەڵب������ژاردن ئاماژە بە كەلێنێكی دەس������تووری لە ناو 
یاس������ای هەڵبژاردن درا ئەوی������ش ئەو وادە زەمەنیە ب������وو كە لەنێوان 
ڕاگەیاندنی ئەنجامەكان و متمانەبەخشین بەو ئەنجامانە هاتە ئاراوە 
بەهۆی غیابی رێكخستن و دیاری كردنی وادەكە لە رووی یاساییەوە 

كە مانگ و نیوێكی خایاند..
بەرپرس������یارێتی ل������ە تەنگژەك������ەدا دوای متمانەبەخش������ین ب������ە 
ئەنجامەكان������ی هەڵب������ژاردن لەلای������ەن ئەنجومەن������ە دادوەرییەكانی 
تێهەڵچوونەوەی كۆمسیۆنی باڵای سەربەخۆی هەڵبژاردنەكانەوەیە، 

چەند بیرۆكەیەك سەبارەت بە تەنگژەی بەڕێوەبردنی حوكم لە عێراقدا:
 بەرەو پایەداركردنی دامەزراوەكان و 
بە دامەزراوەیی بوونی پلەو پایەكان 

تایبەت بە گوڵان نووسیویەتی

بەرپرس������یارێتی یەكەمیش دەكەوێتە ئەستۆی سەرۆكی چوار لیستە 
براوەك������ە، تا دانیش������تنی یەكەمی ئەنجومەنی نوێن������ەران، لە دوای 
دانیش������تنەكە بەرپرسیارێتی دەكەوێتە ئەستۆی دەزگای پەرلەمان بە 
هەموو ئەندامانیەوە لەم رووەوە هاوش������ان دەبن بە سەركردەكانی چوار 
لیستەكە چونكە دانیشتنی كراوەكەیان لە دانیشتنی )چاوەڕوانییەوە( 

نەگۆڕدراوە بۆ دانیشتنی )كاركردن ( ی كراوە
 دووەم: چارەسەر) دەسپێشخەری نیشتمانی بۆ چارەسەری 

تەنگژەكە(
ل������ە دوای ماراس������ۆنێكی درێژی پڕ لە دانوس������تان و راوێژكاری 
و س������ەردان و یەكتر بەسەركردنەوە لە لایەن س������ەركردەكانی لیست و 
فراكس������یۆنەكان و میانگیری كردنی ناوخۆو هەرێمی و نێودەوڵەتی 
لە ماوەی زیاتر لە س������اڵێكدا گوێمان بە هەواڵی هەمە چەش������نەی 

چارەدۆزینەوە راهات لەوەنەش:
�� دەستپێشخەری بۆ دابەشكردنی زەمەنیانەی وەرگرتنی پۆستی 
س������ەرۆك وەزیران لە نێوان هەردوو س������ەركردە ) مالكی و عەلاوی ( 

وماوەی دووساڵ بۆ هەریەكەیان.
�� دەستپێش������خەری بۆ دابەشكردنی دەس������ەڵات لە نێوان سەرۆكی 

ئەنجومەنی وەزیران و سەرۆك كۆماردا. 
��� �� دەستپێش������خەری بۆ دابەشكردنی دەسەڵات لە نێوان سەرۆكی 
ئەنجومەنی وەزیران وجێگرەكانی و وەزیرەكانی وەزاراتە سیادییەكان و 
ئەمیندارێتی ئەنجومەنی وەزیران لە چوارچێوەی یاس������ایەكدا كە ئەم 
دابەش������بوونە رێك بخات وپابەندی بكات بە رێكخستنەوەی كارەكانی 
سەرۆكایەتی ئەنجومەنەوە بە پێی پرۆگرامی ناوخۆی ئەنجومەن كە 

لە مادەی 85ی دەستووردا دانراوە 
��� دەستپێش������خەرییەك بۆ گرێبەس������تێكی یاسایی لە نێوان لیستی 
عراقیەو لیس������تی دەوڵەتی قانوندا ب������ۆ دامەزرنی كوتلەیەكی نیابی 
زۆرینە و كە پاڵێوراوێك بۆ پۆستی سەرۆك وەزیران هەڵبژێرن و دواتر 
بە پێی مەودایەكی زەمەنی یەكس������ان دەسەڵاتەكان دابەش بكرێن لە 

نێوان ئەو دوو لیستە براوەیەدا. تاد
��� دەسپێش������خەرییەك بۆ هاوپەیمانێتی لە نێوان هەردوو لیس������تی 
دەوڵەت������ی یاس������او هاوبەندی نیش������تمانی لە پێن������اوی دامەزراندنی 
كوتلەیەك������ی نیابی������ی كە پاڵێوراوێك بۆ پۆس������تی س������ەرۆك وەزیران 
هەڵبژێرن و دواتر بە پێی مەودایەكی زەمەنی یەكس������ان دەسەڵاتەكان 

دابەش بكرێن. 
هەركەس و لایەنێك لە پشت ئەو دەسپێشخەرییانەوەبن مەرجەكانی 
هەر دەسپێش������خەرییەك بەپێی چەند خەس������ڵەتێك سەركەوتن وەدەست 

دێنن:
1�� پێویستە ناوەڕۆكەكەی و ش������وێنی راگەیاندنەكەی عێراقیانە 
داڕێژرابێ������ت و لە لایەنی هەرێمایەتی و نێودەوڵەتیەوە پەس������ەند بێت 
بەمەرجێك گەر بۆنی دەس������تێوەردانی هەرێمایەتی و نێودەوڵەتی لێ 

بكرێت بە هەند وەرناگیرێت..
2�� هاودژنەبێت بە ویس������تی عیراقیەكان و لە لایەن هەموو لیستە 

هاوبەشەكانەوە بە براوەو نەبراوەوە رەزامەندی لەسەر بدرێت 
3�� لە چوارچێوەی رەوەنیەكانی ) س������یاقات ( دەستوور دەرنەچێت 
ب������ە تایبەت������ی لەو مادان������ەی )55 و70 و76 (كە س������ێ دامەزراوە 

سیادییەكان رێكدەخەن 
4�� بە دامودەزگایی كراو بێت، گەر لە دەرەوەی قوبەی پەرلەمانیش 
بێت لە ئەنجامدا پێویس������تە زانراوو شەفاف و قەناعەتهێن بێت بە لای 
هاووڵاتیانەوە، ئەم خەس������ڵەتانەش وەدینایەن گەر لە دەرەوەی پزدانی 

سروشتی ئەنجوومەنەكانەوە بن..
بەپێی ئ������ەو خاڵانەی س������ەرەوە وادەردەكەوێت بەرپرس������یارێتی و 
كەمتەرخەمی لە چارەسەركردنی تەنگژەكەدا وەئەستۆی ئەنجومەنی 
نوێن������ەران دەكەوێت كە بۆ خۆیان دانیش������تبون و چاوەڕێی ئەنجامی 
رێكەوتنەكانی سەركردایەتی كوتلەكانیان دەكرد بێ ئەوەی ئاگاداری 
ئەركەكان������ی خۆیان بن كە ل������ە كاردا دەردەكەوێت نەك لە چاوەڕوانی 

دانیشتنی كراوەی چاوەڕوانكراو..

پرس������یار لێرەدا ئەوەیە: ئەو دەسپێش������خەرییە نیش������تمانییە چۆن 
بەدیدێت؟

گرێیەكە لە تەنگژەیەكی فرە رەهەندیدایە لە ناو س������ێ پۆس������تە 
سیاس������یە س������ەروەرییەكەدا ) س������ەرۆكایەتی ئەنجومەنی نوێنەران، 
س������ەرۆكایەتی كۆمار، س������ەرۆكایەتی ئەنجومەن������ی وەزیران ( بۆیە 
پێویستی بە رێكەوتنی نێوان لیستە براوەكان هەیە گەر ئەم گرێ سێ 
رەهەندییە چارەسەر نەكرێت ئەوا مانگرتنی جەماوەری و توڕەبوونی 
خەڵكی لە هات و هاوارەوە دەبێتە مانگرتن لەس������ەر كارەكان، پێویستە 
لەسەر ئەندامانی ئەنجومەنی نوێی نوێنەران ئازایانە لەناو ئەنجومەندا 
بە ڕۆڵی خۆیان هەس������تن و لە پێناوی بەستنی دانیشتنی سێیەمین 
و كۆتایی پاش������بەند بە یەكەمین دانیشتنی كراوەوە و هەرلیستێك لە 
چوار لیس������تە براوەكە پاڵێوراوی خۆی بۆ سەرۆكایەتی ئەنجومەنی 
نوێنەران دیاری بكات و ماف بداتە لیس������تەكانی تریش تا ئەوانیش 
لەناو یان لە دەرەوەی چوار لیس������تە براوەك������ەوە پاڵێوراو دیاری بكەن 
و دوات������ر بخرێتە بەر دەنگدان لەس������ەر پێنج پاڵێ������وراو یان كەمتر تا 
ڕادەی بڕیارلەسەردراوی دەستووری بۆ بردنەوە دیاری بكرێت بە پێی 

)%51ی دەنگەكان لە مادەی 55ی دەستوور (
پۆستی س������ەرۆكایەتی ئەنجومەنی نوێنەرانی پێ دەبەخشرێت و 
دووەمیش جێگری دەبێت و سێیەمیش دووەم جێگری سەرۆك دەبێت. 

بەم شێوەیە دانیشتنی یەكەم بە كۆتا دێت..
بە نیس������بەت وەرگرتنی پۆستی س������ەرۆك كۆمار هەمان رەوەنی 
)سیاق ( بەكار دێت لە دانیشتنی دووەمدا بە وەرگرتنی سێ بەشی 

دەنگەكان.
بەڵام بە نیس������بەت پۆستی سەرۆكی ئەنجومەنی وەزیران هاوشێوە 
دەكرێت ولە لایەن سەرۆك كۆماری نوێ رادەسپێردرێت بۆ راگەیاندنی 

كابین وەزارییەكان..
نەخشەی كاری هەڵبژاردنی سێ س������ەرۆكایەتیەكە نەخشەیەكی 
نیشتمانیە بۆ رێزگرتن لە ویستی دەنگدەران و رێزلێگرتنی دەستووررو 
تەوقیتاتە زەمەنیەكانێت������ی هەروەها رێزنانە لە دامەزاوەیی دەزگاكان 
لە كۆبینێكی دیموكراتیی دوور لە زەوتكاری شەخس������یانەو فڕوفێڵی 

لابەلا و موحاسەسەی بێزراو هێنان و بردنی بێسوود..
كۆتایی:

ئەوەی باس������م كردن پێویس������تە رووی بدایە بەڵام چی روویدا لەم 
بارەیەوە؟

ئەوەی ئێس������تا پێكهاتووە گەیش������تنی جەمس������ەرە گەورەكانە بە 
رێكەوتنێك كە لە دەسپێشخەرییەكەی سەرۆك بارزانی هاتۆتەدی چ 
لە بەغدا یان لە هەولێرەوە. بەپێ������ی ئەوە لایەنەكان لە ناكۆكیەكانەوە 
پەڕیونەتەوە بۆ كەناری جیاوازییەكان كە قابیل بە لەیەكگەیش������تن و 

بەیەك گەیشتنن 
ئەم رێكەوتنەش بەپێی سیاقاتی دەستووری دیاریكراو جێبەجێكرا 
چ بۆ هەڵبژاردنی هەر س������ێ پۆستە س������ەرەكییەكە و جێگرەكانیش 
ت������ا ئەو رادەی دەسپێش������خەرییەكە بە ئیمتیازەوە هەڵگری س������یمای 
نیش������تمانپەروەری بوو، هاوكات لەگەڵ س������یاقاتی دەستووریدا ناتەبا 
نەبوو، رۆژی 2010/12/21متمانەی بەخشی بە بەرێز مالكی وەك 
س������ەرۆك وەزیران و دیاریكردنی 42 وەزارەت بە پێوەرێكی سیاسیانە 

نەك پیشەییانە..
تەواوكردنی كەموكورتی لە بارەیەوە پێویستی بە كۆمەڵێك رێكەوتن 
و هاەپەیمانێتی نێوان س������ەری هەڕەمەكان������ە، بۆ ئەو تەواوكارییانەش 
پێویس������تە بەرنامەكانی حكومەت لە لای������ەن پەرلەمانەوە چاودێری 
بكرێن، ئەو چاودێری كردنەش دەس������تەبەری لابردنی هاوكێش������ەی ) 
دانانی كەس������ەكان و بە كەس������ایەتی كردنی پۆس������تەكان ( دەكات لە 
سیاسەتی عیراقیدا تا هاوكێش������ەی ) پایەداركردنی دامەزراوەكان و 
بە دامەزراوەیی بوونی پلەو پایەكان ( جێگرەوەی هاوكێش������ەی پێشوو 

بێت..

جێبەجێكردنی 
ماددەی 140 

هەنگاوێكی راست 
بۆ سەركەوتنی 
حكومەتی داهاتوو

پرۆسەی پێكهێنانی 
حكومەت و

یەكلاییكردنەوەی 
پۆستە وەزارییەكان

هەروەها ئاماژەی بەوەكرد كە ئێستا هەوڵێكی 
زۆر لەلایەن مالیكیەوە لە ئارادایە بۆ ئەوەی 
یەكلاییبكرێنەوە،  پۆس������تانە  ئ������ەو  هەموو 
سەبارەت بەم پرس������ە زاملی بەمجۆرە رای 
خۆی بۆ گوڵان خس������تەڕوو: )لە راستیدا 
زۆربەی وەزارەتەكان یەكلا بوونەتەوە، تەنیا 
هەندێك وەزارەت ماوەنەتەوە كە بۆ كوتلەكان 
دیاریكراون، بۆ نموونە: وەزارەتی بازرگانی 
بۆ فراكس������یۆنی كوردس������تانی و وەزارەتی 
كارەبا ب������ۆ عێراقییەیە و وەزارەتی پلاندانان 
بۆ كوتلەی س������ەدرییەكان، ئەمانەش بۆیە 

ماونەتەوە كە س������ەرۆك وەزی������ران ناڕەزایی 
لەسەریان هەیە ئەمە بۆ وەزارەتەكان، سەبارەت 
وەزارەتە ئەمنییەكانیش هەندێك گومان  بە 
و تەحەف������وزم هەیە، چونك������ە رێككەوتنێك 
هەی������ە لەنێوان عێراقییە و دەوڵەتی یاس������ا، 
واتە گرێبەس������تێك هەیە بەوەی وەزیرێك بۆ 
عێراقییە هەبێت ل������ە بەرامبەردا رازی بن 
بە وەزیرێك كە دەوڵەتی یاس������ا پێشكەشی 
بكات، بە راس������تی ئێمە تەحەفوزمان هەیە 
لەسەر ئەم بابەتە، چونكە لەكاتی هەبوونی 

كێش������ەی ه������ەرە گرنگ������ی ئێس������تای 
حكومەتی عێراق یەكلایینەبوونەوەی پۆستە 
ئەمنییەكانە، هەندێك لە چاودێران پێیانوایە 
مەس������ەلەی یەكلاییكردنەوەی ئەم پۆستانە 
مانگێكی دیكەش������ی پێدەچێ������ت، ئەمەش 
خۆی لەخۆیدا بۆ هەڵكش������انی توندوتیژی 
ل������ە عێراق������دا تەحەددایەك������ە و پێویس������تە 
بەزوویی یەكلایی بكرێتەوە، س������ەبارەت بەم 
پەرلەمانتاری  لایەنە جومع������ە عەتوان������ی 
عێراق لەس������ەر لیستی ئەنجوومەنی باڵای 
ئیسلامی لە عێراقدا لە لێدوانێكی تایبەتیدا 
بەمج������ۆرە بۆ گوڵان هاتە ئاخاوتن و وتی: 
)كەمێك ئومێدبڕاوم، چونكە باری ئارامی 
و ئاس������ایش لە وڵاتدا ئ������ەو زەمینەو بنەما 
سەرەكییانە پێك دێنێت كە پرۆسەی سیاسی 
لەس������ەر دادەمەزرێت، چەندە باری ئارامی 
و ئاس������ایش ل������ە عێراقدا س������ەقامگیریی 
بەخۆی������ەوە ببینێت، هێندە ئ������ەم وڵاتە زیاتر 
لەرووی ئابووری و وەبەرهێنانەوە دەبوژێتەوە 
و پێش������دەكەوێت و زەمین������ە خۆش������دەكات 
بۆ هاتن������ە ژوورەوەی كارگ������ەو كۆمپانیا 
بەڕووی  دەروازەكانی  و  هەمەچەش������نەكان 
پێوەندییەكانی دەرەوەدا دەكرێتەوەو دواجاریش 
ل������ە بونیادنان������ەوەی ئاب������ووری داڕماوی 
وڵاتەكەدا هاوكاردەبن، هەربۆیە دواكەوتنی 
یەكلاییكردنەوەی پۆس������تە وەزارییەكان، بە 
تایبەتی وەزارەت������ە ئەمنییەكان كاریگەری 
خراپی لەسەر شەقامی عێراق و بە تایبەت 
لەس������ەر بەغدا هەیە، یەكێ������ك لە دەركەوتە 
ترس������ناكەكانی ئەم كردەوە تیرۆریستییانەی 
دواییە ك������ە لەڕێی چەكی ب������ێ دەنگەوە 
كەس������ایەتی و خەڵكانێكی دی������ار كراونەتە 
ئامانج، كاریگەری س������لبی لەسەر واقیعی 
ئاسایش و باری ئەمنی هەیە، لەو بڕوایەدام 
ناكۆكی سیاس������ی و خۆفەرزكردن لەلایەن 
هەندێك هێزی سیاسی بەسەر هێزەكانی تردا 
یان فەرزكردنی هەندێك وەزیر كە ئەو تواناو 
خەسڵەتانەیان تێدا نییە كە وەزاراتی ئەمنی 
بەڕێوە بەرن بەش������ێكی ترە ل������ە هۆیەكانی 

دواكەوتنی پێكهێنانی وەزاراتەكان(.
ه������ەر س������ەبارەت بە كاریگەری پرس������ی 
یەكلایینەبوون������ەوەی وەزراەت������ە ئەمنییەكان 
تەیاری سەدری  لە  پەرلەمانتاری عێراقی 
لە لێدوانێكی تایبەتیدا بۆ گۆڤاری گوڵان 
باس������ی لە وردەكاری ئەو پۆستە وەزارییانە 
كرد كە هەتا ئێس������تا یەكلایی نەبوونەتەوە و 

وەزیرێك������ی نا لێهاتوو یان س������ەر بە حزبێك 
بێ������ت، ئەمە خزمەت بە پرۆس������ەی ئەمنی 
ناكات بەتایبەتی كە ئێستا عێراق پێویستی 
بە بارودۆخێكی ئەمنی س������ەقامگیر هەیە 
و هەمووم������ان تێبینیمان ك������رد لە ماوەی 
بارودۆخی  ئێستاش������دا  ل������ە  راب������ردوودا و 
ئەمنی نا س������ەقامگیر و مەس������یحییەكان 
كۆچیان پێدەكرێت و پێش������ێلكاری بەردەوام 
هەی������ە، هەروەها چەن������د رووداوێكی تیرۆر 
كردنی سەركردە و ئەفس������ەرانی پۆلیس و 
س������وپای عێراقیمان بینی، لەراستیدا ئەمە 
دەبێتە ه������ۆی داڕووخانێكی ئەمنی، بۆیە 
دووبارەكردنەوەی هەندێك ناو بۆ ئەم وەزارەتانە 
یان ئەو ناوانەی ئێمە تەحەفوزمان لەسەریان 

هەیە خزمەت بە عێراق ناگەیەنێت((.
هەر لەچوارچێوەی دابەشكردنی پۆستی 
وەزارەت������ە ئەمنییەكان ئێس������تا هاوپەیمانی 
فراكس������یۆنە كوردستانییەكان داوای یەكێك 
لەو پۆس������تانە دەكات و مافی خۆش������یەتی 
یەكێك لەو پۆس������تانە وەربگرێت، سەبارەت 
بەوەرگرتنی ئەم پۆس������تە ب������ۆ هاوپەیمانی 
فراكس������یۆنە كوردس������تانییەكان، جومع������ە 
عەتوان������ی پەرلەمانت������اری ئەنجوومەن������ی 
ئیسلامی عێراق بەمجۆرە سەبارەت بەو پرسە 
بە گوڵانی راگەیاند: )ئەگەر كەس������ایەتی 
پسپۆر و شارەزا لەو بوارانەدا لەناو برایانی 
كوردا هەبێت، هیچ رێگرییەگی یاسایی و 
دەستووری نییە لە پێدانی وەزارەتی ئەمنی 
بەو بەڕێزانە، چونكە هەموومان لەژێر سایەی 
واتای هاووڵاتیبووندا یەكسانین، دەمێنێتەوە 
بۆ دۆزینەوەی كەس������ی ش������یاو بۆ شوێنی 
گونجاو، وا رێككەوتنیش هەیە و هەمووان 
كۆك بوون لەسەر ئەوەی كەسی هەڵبژێردراو 
بۆ ئەو پۆستە خەسڵەتەكانی سەركردایەتی 
كردن������ی كاری لۆجیس������تیانەی ئەمنی و 
پسپۆری تێدا بێت و بێلایەنیش بپارێزێت لە 
كارەكانیدا، كورد وەك هاوبەشێكی سەرەكی 
لە پێكهێنانی دەوڵەتی نوێی عێراقدا مافی 
ب������ێ مەڵامەتی خۆیان������ە داوای ئەو جۆرە 

پۆستە سیادییانە بكەن((.
یەكلایینەكردنەوەی  دیك������ە  لایەنێك������ی 
پۆستە وەزارییەكان مەسەلەی ئەو پۆستانەیە 
كە بڕی������ارە بدرێت بە ئافرەتان، س������ەبارەت 
بەچۆنیەت������ی پێدانی چەن������د وەزارەتێك بە 
ئافرەت������ان پەلەمانتار ئەحمەد حەبیب خەیت 
لە دەوڵەتی یاس������ا ل������ە لێدوانێكی تایبەتدا 

جومعە عەتوانی بۆ گوڵان: 

دواكەوتنی 
یەكلاییكردنەوەی 

وەزارەتە ئەمنییەكان 
كاریگەری سلبی 
لەسەر بارودۆخی 

ئاسایشی 
شارەكانی عێراق 

دروستكردووە

بۆ گ������وڵان بەمجۆرە هاتە ئاخاوتن و وتی: 
)لەڕاس������تیدا وەزارەتی ئافرەت هەیە و تاكو 
ئێس������تا هیچ ئافرەتێكی بۆ دەستنیش������ان 
نەكراوە، هەروەك لیستی »دەوڵەتی یاسا«یش 
ئاشكرای كرد كە دواكەوتنی ئەم مەسەلەیە 
پێوەندیی بە ئ������ەوەوە نییە، بەڵكو هۆكارەكە 
بۆ ئەوە دەگەڕێتەوە كە قەوارە سیاسییەكان 
شكستیان بەدەس������ت هێنا لە ناونووسكردنی 
ئافرەت������ان لەزمن������ی لیس������تەكانیان كە بۆ 
بەتایبەتی  پێشكەشیان كردبوو.  وەزارەتەكان 
ق������ەوارە گەورەكان ك������ە ئازادییەكی زۆر و 
دەرفەتێك������ی فراوانیان لەپێش������دا هەبوو بۆ 
دەستنیشانكردنی ئافرەتان لە لیستەكانیان، 
بۆ نموونە لیستی »عێراقیە« و »دەوڵەتی 
یاسا« و قەوارە گەورەكانی تر كە زیاتر لە 3 
– یان 4 وەزارەتیان بەردەكەوێت. ئەو قەوارە 
سیاسییانە دەیانتوانی لەزمنی لیستەكانیان 
ناوی چەند ئافرەتێك ناونووس������بكەن. بەڵام 
سەرۆك وەزیران بڕیاریدا خۆی ئەم كێشەیە 
چارەس������ەربكات لەڕێگ������ەی وەزارەتەكانی 
تر، ئێمە هەمووش������مان دەزانین كە لەبارەی 
مەسەلەی ئافرەت شتێكی حەتمیە و پێویستە 
لەئەنجامیشدا  وەرگرێت.  پۆستەكە  ئافرەت 
چەند پۆس������تێكی تر هەی������ە و وابڕیارە بە 
ئافرەت بدرێت، وابزان������م بەڕێز مالیكی 2 
– یان 3 كاندید پێش������كەش دەكات، جگە 
لەو ئافرەتەی كە پێشوەختە هەیە، مەبەستم 
وەزیرە »بوشرا«، كە وابزانم سەر بە پارتی 
»فەزیڵە«یە، پێموایە بە 4 ئافرەت لەزمنی 
پێكهاتەی وەزیرەكان پرۆسەكە رێكدەكەوێت. 
لەلایەنێك������ی ت������رەوە، ئێمە ل������ە داهاتوودا 
چەندین شتی تری گرنگ هەیە بەتایبەتی 
هەڵبژاردنەكان  دەس������تەی  وەكو  دەستەكان، 
و دەس������تەی پێوەندییەكان، وێڕای چەندین 
دەس������تەی دیكەی گرن������گ، دەكرێ لەو 
كاتانەش������دا ئەم مەسەلەیە چارەسەربكرێت. 
ئەگەر بێت و هەر ئافرەتێك خاوەن نەزاهەت 
و شس������یاوی و لێهاتوویی بێ������ت و بتوانێت 
خۆی بسەلمێنێت، پێموایە ئێمە وەك نوێنەران 
هیچ كێش������ەیەكمان نابێت لە بەخشینی ئەو 

ئافرەتە بە یەكێك لە وەزارەتەكان((.
وەرەقەی هاوپەیمانی فراكسیۆنە 

كوردستانییەكان و گەرەنتی جێبەجێكردنی 
ماددەی 140

ئەوەی جێگ������ەی ئومێد و دڵخۆش������یە، 
ئەوەیە كە وەرەقەی هاوپەیمانی فراكسیۆنە 

كوردس������تانییەكان لەلایەن بەڕێز مالیكیەوە 
ئیمزاكراوە كە بە وەرەقە 19 خاڵەكە ناسراوە 
و یەكێ������ك ل������ەو خاڵان������ەش جێبەجێكردنی 
م������اددەی 140، ب������ەڵام لەم������ەش زیات������ر 
جێگ������ەی خۆش������حاڵی ئەوەیە كە ئێس������تا 
لیستی ئەلعراقیەش بەسەرۆكایەتی د.ئەیاد 
عەلاوی بەڵێنی ئەوەیان داوە كە رازین بەوەی 
ماددەی 140 جێبەجێ بكرێت، س������ەبارەت 
بەم لایەنە ش������ێخ فاتیح داراغایی ئەندامی 
فراكس������یۆنی كوردس������تانی لەسەر لیستی 
كۆمەڵی ئیس������لامی لە لێدوانێكی تایبەتدا 

بۆ گ������وڵان بەمجۆرە رای خۆی دەربڕی و 
وتی: ))ئێمە وەكو ئیئتیلافی فراكس������یۆنە 
كوردس������تانییەكان كە زۆرینەی لایەنەكانی 
كوردستانی بەش������دارن لە پەرلەمانی عێراق 
كە دوو رێككەوتنمان لەگەڵ هەردوو لیستی 
عێراقیەو هاوپەیمانی نیش������تمانی یەكێك لە 
مەسەلەكان جێبەجێ كردنی ماددەی140�ە، 
رێكەوتووین كە دەبێت ماددەی140لە ماوەی 
دوو س������اڵی داهاتوو بێتە جێبەجێ كردن و 
زەمانەتمان وەرگرتووە، ئەم دوو س������اڵەی كە 

بۆ جێبەجێكردنی دەستنیشان كراوە لیستی 
عێراقیە هەس������تیان بەوە ك������ردووە كە ئەوە 
رێككەوتنێكی سیاس������یی لە سەرەو سەرۆك 
وەزیران ن������وری مالیكیەو ماددەكە جێبەجێ 
دەكات ب������ە تایبەتی������ش لیس������تی عێراقیەو 
س������ەرۆكی پەرلەمان كە ئوس������امە نجێفیە، 
هاتوونەتە ئەو باوەڕی كە ئەمە ش������تێكی 
یەكجارەكیەو جێبەجێ دەكرێت و دەیانەوێت 
ل������ەو رێككەوتنەی هەیە،  كەنارەگیر نەبن 
بەرەو  نواندووەو  نەرمییەكی زۆری������ان  بۆیە 
پێش������ەوەهاتوون و دەیانەوێ لەگەڵ كوردو 
كوردس������تانییەكان  فراكس������ۆنە  ئیئتیلافی 
رێكبكەون بە تایبەت لە س������ەر ناوچە جێ 
ناكۆكەكانی پارێزگای موس������ڵ و كەركوك 
و دیالەو رای ئیجابی������ان هەیەو دەیانەوێت 
لەگەڵ ئیتلافی فراكسۆنە كوردستانییەكان 
رێككەوتنێكی لەم جۆرە بە نوسراوو ئیمزاكردن 
ل������ە نێوان هەردوو لام������ان هەبێت، زەمانەت 
زۆرە لە س������ەر جێبەجێكردنی ماددەی140، 
تەنیا دەستنیش������انكردنی ماوەی دوو ساڵ 
نوری  ئیمزاكردنی  بەڵك������و  نییە،  زەمانەت 
مالیكی و گەڕانەوەی ڤیتۆ بۆ س������ەرۆك 
كۆمار كە لە رێككەوتنەكە چەسپاندمان و 
دانانی پێڕەوی نێوخۆیی سەرۆك وەزیران و 
رێككەوتنە سێ قۆڵیەكە هەیە لەسەر پڕۆژە 
یاس������ای ئەنجومەنی سیاسەتی باڵا، بۆیە 
پێموایە ئەمە لە بەرژەوەندی كورد دا دەبێت 
و گەشبینیش������م لەوەی داهات������ووی عێراق 

دیسان لە بەرژەوەندی ئێمەدا دەبێت((.
ئەوەی شێخ فاتیح ئاماژەی پێكرد بەرەو 
پێش������ەوە چوونێكی باش������ە بە تایبەتی كە 
لیستی ئەلعراقیە ئێستا هەڵوێستی گۆڕاوە 
و وەك پێش������ان نەم������اوە، هەربۆیە بۆ زیاتر 
جەختكرنەوە لەس������ەر ئەم پرس������ە، موحسین 
س������ەعدون ئەندامی هاوپەیمانی فراكسیۆنە 
كوردس������تانییەكان و نوێن������ەری نەینەوا لە 
پەرلەمانی عێ������راق، لە لێدوانێكی تایبەتی 
گوڵاندا بەمجۆرە هات������ە ئاخاوتن: )یەكێك 
ئیئتیلافی  داواكاریی������ە 19خاڵەك������ەی  لە 
لەكات������ی  كوردس������تانییەكان  فراكس������ۆنە 
وتووێژكردن بۆ بەشداریی كردن لە كابینەی 
نوێی حكومەتی عێ������راق دا جێبەجێكردنی 
ماددەی140ب������وو، هاوكات تەئكیدمان لەوە 
دەك������ردەوە كە دەبێت قۆناغەكانی لە ماوەی 
دوو س������اڵ بێتە جێبەجێكردن و قۆناغەكانی 
بێ������ت، بێگوم������ان لای هەموو  كۆتای������ی 

شێخ فاتیح داراغایی بۆ گوڵان:

لەگەڵ هەردوو 
لیستی عێراقیەو 

هاوپەیمانی نیشتمانی 
رێكەوتووین كە دەبێت 
ماددەی140لە ماوەی 
دوو ساڵی داهاتوو 
بێتە جێبەجێكردن و 
زەمانەتمان وەرگرتووە

جێبەجێكردنی ئەو ماددەیە دەمانەگەیەنێتە 
ئەو باوەڕەی كە هەموو لایەك گەیشتوونەتە 
ماددەی140بێتە  دەبێ������ت  ك������ە  باوەڕێ������ك 
جێبەجێكردن و كێش������ە مرۆڤایەتییەكان كە 
لەئاكامی سیاسەتی چەوتی رژێمی پێشوو 
بە مەبەس������تی مەرامی سیاسیی ئەنجامی 
دابێت، چارەس������ەر بكرێن. لە ئێستادا ئێمە 
بەش������دارییمان لە پەرلەمانی عێراق هەیەو 
لیس������تی عێراقی������ەش بە هەمان ش������ێوە لە 
پەرلەمان������دان و س������ەرۆكی پەرلەمانی������ش 
لە لیس������تی عێراقی������ە دایە، بۆی������ە ئەمە 
هەنگاوێكی ئەرێنی دەبێت بۆ بەهێزكردنی 
پێوەندییەكانی نێوان هەردوو لیست و كۆتایی 
بە یەكێك لە كێشە ئالۆزییەكان دێت، ئەویش 

ماددەی140�ە((.
ئەنجوومەنی سیاستە باڵاكان و

چۆنیەتی دابەشكردنی پۆستەكانی
یەكێ������ك لەو دامەزراوان������ەی لەم خولەی 
دامەزراندن������ی  عێراق������دا،  هەڵبژاردن������ی 
نیشتمانییەكان  باڵا  سیاسەتە  ئەنجوومەنی 
بوو، ئەم پۆستە كە وا بڕیارە سەرۆكایەتیەكەی 
بدرێتە د.ئەیاد عەلاوی هێشتا بەپێی یاسا 
هەیكەلەكەی رێكنەخ������راوە و هەندێك باس 
لەوە دەكەن كە دەبێت دابەشكردنی پۆستی 
ئەم دامەزراوەیەش وەك پۆس������تەكانی دیكە 
رەنگدانەوەی پێكهاتە جیاوازەكانی عێراقی 
بێت، س������ەبارەت بە ئاس������تی وتووێژەكان بۆ 
یەكلاییكردنەوە و داڕش������تنی یاس������ایەك بۆ 
رێكخس������تنی هەیكەلی ئ������ەم دامەزراوەیە، 
جومعە عەتوانی ل������ە درێژەی لیدوانەكەیدا 
ب������ۆ گوڵان وتی: )س������ەبارەت ب������ە ئەركی 
داهاتووی ئەنجوومەنی سیاس������ەتە باڵاكان، 
تێكەڵاوبوونێ������ك هەی������ە، ب������ەوەی ئایا ئەو 
ئەنجوومەنە مافی جێبەجێكردنی هەیە یان 
ئەنجوومەنێكی راوێژكارییە؟ ئەوەی لەسەری 
پێكهات������وون بریتیی������ە ل������ە ئەنجوومەنێكی 
سیاسی بۆ كاروباری ستراتیژی، بۆیە بەو 
شێوەیە ناونراوە تا روانینی ستراتیژی هەبێت 
تەنانەت لە بوارەكانی ئابووریش������دا، چونكە 
ئێستا دیار نییە ئابووریمان سۆسیالیزمانەیە 
یان س������ەرمایەدارانە، هەربۆی������ە تێكەڵی و 
پێكەڵییەك لەناو پێكهاتەی سیاسی عێراقدا 
بە سلبی كاری كردۆتە سەر پێوەندییەكانمان 
بە دەرەوەش، ئێس������تا یەكبوونێكی خیتابی 
سیاسی و ئابووری لە عێراقدا نییە، ئەمەش 
ئەركی ئ������ەو ئەنجوومەنەیە ئەم پەرتەوازییە 

روونە كە لەكاتی سوێند خواردندا سەرۆك 
وەزیرانی عێ������راق نوری مالیكی تەئكیدی 
لەو رێككەوتنەكەو جێبەجێكردنی ماددەكەی 
كردەوە، لە ئێستاشدا لیستی عێراقیە جارێكی 
دیك������ە جەختی������ان لە س������ەر جێبەجێكردنی 
ماددەك������ە لەو ماوەیەی بۆی دەستنیش������ان 
كراوە، كردەوە. ئەم هەنگاوەش تاراددەیەكی 
باش جێی خۆشحاڵییەو ئاماژەیەكە بەوەی 
كە هەموو لایەك گەیشتوونەتە ئەو باوەڕەی 
كە دەبێت م������اددەی 140بێتە جێبەجێكردن، 
چونكە ماددەیەكە لە نێو دەستووری عێراقدا 
هاتووەو س������ەقفێكی یاس������ایی وەرگرتووەو 
س������ەرباری ئەوەش رێككەوتنی سیاس������یی 
ل������ە بارەیەوە هەی������ە، ئ������ەوەی پێمانوایە لە 
بهاوێژێ  پێویس������تە هەنگاوی بۆ  ئێستادا 
ئەندامانی  و  س������ەرۆك  دەس������تبەكاربوونی 
لیژنەكەی������ە بۆ ئەوەی كارەكان پتر كارا بن، 
سەرباری ئەوەش رێككەوتن كراوە كە دەبێت 
لە ماوەی دوو س������اڵی داهاتوودا جێبەجێ 
بێت، ب������ەڵام رەنگە لە ماوەی زووتر ئەنجام 
بدرێت و ئەو هەڵوێس������تەو تەئكیدكردنەوەو 
پش������تگیرییكردنەی لیستی عێراقیە لەسەر 

حاكم زاملی بۆ گوڵان:

گومان و تەحەفوزم 
لەسەر وەزارەتە 
ئەمنییەكان هەیە 

پێدەچێت 
رێككەوتنێك 

لەنێوان لیستی 
ئەلعێراقییە و 

دەوڵەتی یاسا هەبێت



27

20
11

/1
/1

0 
 )8

13
ە )

مار
ژ

ـی
ســـ

ـــا
ـیــ
سـ

چاك بكات((.
هەر س������ەبارەت بەو ئیشكالیەتەی لەسەر 
ئەم ئەنجوومەنە هەیە بە تایبەتی كە لەلایەن 
لیستی ئەلعراقیە باس لەوە دەكرێت پێویستە 
دەسەڵاتی جێبەجێكاریش������ی هەبێت، حاكم 
زاملی پەرلەمانتاری لیستی تەیاری سەدر 
لە درێژەی لێدوانەكەیدا بۆ گوڵان وتی: )ئەم 
پڕۆژەیە لە دانیشتنی داهاتووی پەرلەماندا 
موناقەش������ەی دەكەین، بەڵام س������ووربوونی 
عێراقیی������ە لەس������ەر ئەوەی كە دەس������ەڵاتێ 
جێبەجێكردن������ی هەبێت و هاوس������ەنگ بێت 
وەزیران،  ئەنجوومەنی  دەس������ەڵاتی  لەگەڵ 
دەبێت������ە هۆی خوڵقاندن������ی گرفتێكی زۆر 
گەورە و دەوڵەتی عێراق بە دوو دەسەڵاتی 
جێبەجێكردن بەڕێوە ناچێت، بێگومان دەبێتە 
هۆی ش������ڵەژانی بارودۆخی سیاس������ی لە 
عێراق، پێموایە ئ������ەم ئەنجوومەنە دەبێ بۆ 
پ������لان دانای س������تراتیژی و ئامانجی درێژ 
م������ەودا بێ������ت و دەوڵەت ناچ������ار دەكات بە 
جێبەجێكردنی ئەو بڕیارانەی كە خزمەت بە 
دەوڵەت و گەلی عێراقی دەگەیەنن، بەڕای 
من پێویس������تە راوێژكاری بێت زیاتر لەوەی 

جێبەجێكاری بێت(.
ئەم دامەزراوەیە ك������ە لەبنەڕەتدا بۆ ئەوە 
هاتۆتە ئاراوە بۆ ئەوەی دەسەڵاتی سەرۆك 
وەزی������ران دابەش بكرێت، بەڵام نازانرێت ئایا 
بەپێی ئەو یاسایەی بۆی دادەڕێژرێت هەر 
ئەنجوومەنێكی راوێژكاری دەبێت یان بەشێك 

لە دەسەڵاتی جێبەجێكردنیشی پێدەدرێت.
گەڕانەوەی موقتەدا سەدر و كاریگەری 

لەسەر حكومەتەكەی مالیكی
تەیاری س������ەدر كە بەتەنیا لەنێو لیستی 
هاوبەندی ش������یعە لەكۆی 70 كورسی 39 
كورس������ی بەدەس������ت هێناوە، مانای ئەوەیە 
تەیاری س������ەدر لەناو پێكهاتەی ش������یعەی 
عێراق������دا خاوەنی نفوزێك������ی گەورەیە و لە 
حكومەتی ئێستاشدا حەوت پۆستی وزاری 
پێدەرێت، هەربۆیە چۆن پێش������تر لەدەرەوەی 
حكوم������ەت تەیاری س������ەدر یەكێك بوو لەو 
ل������ە گۆڕەپانە سیاس������ییەكەدا  هێزان������ەی 
كاریگ������ەری بەرچ������او و دی������اری هەبووە، 
ئەمجارە لە حكومەتی داهاتووی مالیكیدا 
تەیاری س������ەدر كاریگ������ەری دەبێت و لەناو 
پەرلەمانیش������دا دەبێت������ە هێزێ������ك كەهەموو 
لەس������ەردەكەن،  وردی  حس������ابی  لایەنەكان 
هەربۆی������ە لەم چوارچێوەی������ەدا گەڕانەوەی 

موقتەدا س������ەدر ل������ە ئێرانەوە ب������ۆ عێراق 
بەتایبەتی كە لەماوەی 4 ساڵی رابردوو بۆ 
خوێندن رووی لە ئێران كردبوو، گەڕانەوەی 
ئێستای جێگەی هەڵوەستەكردنە و چاودێران 
وا سەیری گەڕانەوەكەی دەكەن كاریگەری 
لەس������ەر پرۆسەی سیاس������یی عێراق دەبێت، 
سەبارەت بەم پرسە حاكم زاملی لە تەیاری 
س������ەدر بە گوڵانی راگەیان������د: )بێگومان 
گەڕانەوەی موقتەدا سەدر بۆ عێراق دەبێتە 
هۆی ئەوەی نزیك بێ������ت لە بارودۆخەكە و 
لە نزیكەوە ئاگاداری پێشهاتە سیاسییەكان 
بێت، ئەمەش رۆڵی دەبێت لە هێوركردنەوەی 
بارودۆخ و دەبێتە سەمامی ئەمان بۆ هەموو 

چین و توێژەكانی گەلی عێراقی(.
ئەمە بۆچوونی یەكێك لە سەركردەكانی 
تەیاری سەدرە، بۆیە هەر سەبارەت بەهەمان 
پرس ل������ە پەرلەمانتار ئەحم������ەد حەبییمان 
لەس������ەر لیس������تی دەوڵەتی یاس������ا پرسی و 
بەمجۆرە وەڵامی گوڵانی دایەوە: )شاری 
»نەجەف« ش������وێنی »س������ەید سەدر«ە و 
هەروەها ش������وێنی خێزان و بنەماڵەكەیەتی 
و ئەو ش������وێنەیە كە تیایدا پەرەوەردە كراوە. 

ئەحمەد حەبیب بۆ گوڵان:

موقەتەدا سەدر 
خوێندنی لە ئێران 

تەواو كردووە و ئێستا 
گەڕاوەتەوە 
بۆ عێراق و 

هیوادارین هەر 
لەوڵاتی خۆی 

بمێنێتەوە



28

20
11

/1
/1

0 
 )8

13
ە )

مار
ژ

ـی
ســـ

ـــا
ـیــ
سـ

عێراق س������ەبارەت بە گەڕانەوەی سەدر لەم 
كاتە هەڵوێس������تێكی ئیجابی دەبێت، راستە 
پێشتر هێزەكانی س������ەدر لەگەڵ هێزەكانی 
ئەمری������كا و س������وپای عێراقیش بەش������ەڕ 

»سەید سەدر« خوێندنی باڵای لە وڵاتی 
ئێران تەواو دەكرد. ئێس������تاش گەڕاوەتەوە بۆ 
شارەكەی خۆی و ئەو پیاوێكە رۆڵی خۆی 
هەمیش������ە گێڕاوە تەنانەت گ������ەر لێرە بێت 
یان لەوێ، لەبەرئەوەی رەوتێكی عەقائدی 
بەهێ������زە، ئەمەش  تەواجودێكی  خ������اوەن  و 
ش������تێكی ئاشكرایە و هەمووشمان دەیزانین، 
لە  بریتییە  تەواج������ودەش  ئەو  رەنگدانەوەی 
تەواجودی رەوتەكە لە پەرلەمان و بەو ژمارە 

نایابە((.
پەرلەمانت������ار جومع������ە عەتوانی������ش لە 
ئەنجوومەنی باڵای ئیسلامی بەمجۆرە رای 
خۆی لەس������ەر گەڕانەوەی موقتەدا سەدر 
دەربڕی و وتی: )گەڕانەوەو نزیكبوونەوەی 
موقتەدا س������ەدر لە س������ەركردەكانی عێراق 
قورس������ایی زیاتر بە پرۆس������ە سیاس������ییەكە 
دەدات و كارێكی سرووشتیش������ە بۆ ئێستای 
عێراق، چونكە چەند جارێك لەگەڵ بەڕێزان 
مس������عود بارزانی و ع������ەلاوی كۆبۆتەوەو 
وتووێژیان لەگەڵی سازداوە، ئەمەش جۆرێك 
لە ئاس������وودەیی بۆ باری سیاسی و ئەمنی 
عێراق رادەكێش������ێت، ب������ە هیوابین لەوڵاتی 

خۆی كە عێراقە بمێنێتەوە((.
ئەم لێدوانانە كە لەس������ێ لایەنی سەرەكی 
شیعەوە س������ەبارەت بە گەڕانەوەی موقتەدا 
سەدر بە گوڵانیان راگەیاندووە، مانای ئەوەیە 
گەڕان������ەوەی بەڕێز س������ەدر گەڕانەوەیەكی 
كاتی نییە و خوێندنی ئیس������لامی لە ئێران 
تەواو كردووە و ئێس������تا هاتۆتەوە كە رۆڵی 
خۆی لە پرۆس������ە سیاس������ییەكەدا بگێڕێت، 
بێگومان لایەنی ئەمریكیش بۆ ئێس������تای 

هات������وون، بەڵام ئ������ەو ش������ەڕ و ئاژاوەیەی 
ك������ە لەنێوان تەی������اری س������ەدر و هێزەكانی 
ئەمریكاو عێراقدا روویانداوە، ناچنە خانەی 
ئەو ش������ەڕانەی كە پێش������تر ل������ە فەلوجە و 
ش������وێنەكانی دیكە روویدابوو، بەپێچەوانەوە 
هەندێك لە بیرمەندانی سیاس������یی ئەمریكا 
وەك ئەمیت������ا ئیتزایۆنی كە پلانی Zی بۆ 
ئەمریكا لە عێراقدا پێش������نیار كردبوو، زۆر 
بەتوندی لەو پلانەدا سەركۆنەی هێزەكانی 
ئەمریكای كردبوو كە لەنێو ش������اری سەدر 
لەبەغدا هێرش������یان كردۆتە سەر هێزەكانی 
س������ەدر، ئیتزایۆنی پێیوابوو هێزەكانی سەدر 
توانیبوویان ئارامی و ئاسایشی شاری سەدر 
لەناو بەغدا كۆنترۆڵ بكەن، بۆیە پێویستی 
نەدەكرد هێرشیان بكرێتە سەر، لەسەر ئاستی 
بێگومان  عێراقیش  سیاس������یی  پرۆس������ەی 
تەیاری سەدر بۆ یەكلاییكردنەوەی كێشەی 
دەسنیشانكردنی پۆستی سەرۆك وەزیران لەناو 
هاوپەیمانی نیشتمانی شیعە رۆڵێكی باشی 
پارسەنگەكە  توانی  تەیاری سەدر  گێڕاوەو 
بەلای مالیكیدا بش������كێنێتەوەو ئەو كێشەیە 
چارەس������ەر بكات و دواتریش لەچوارچێوەی 
بارزانیدا  س������ەرۆك  دەستپێچشخەرییەكەی 
هەموو لایەنەكان بۆ پێكهێنانی حكومەتی 
داهات������ووی عێراق بگەن������ە رێككەوتن، لەم 
تێڕوانینەوە گەڕانەوەی سەدر هێز و تینێك 
بە حكومەتە تازەكەی مالیكی دەبەخشێت و 
ئەگەر تەیاری سەدر بەتەواوەتی پشتگیری 
حكومەتەكەی مالیكی بكات، ئەوا مەزندە 

دەكرێت كە بتوانێت رۆڵی خۆی بگێڕێت.

موحسین سەعدون بۆ گوڵان:

هەموو لایەك 
گەیشتوونەتەئەو 

قەناعەتەی كە دەبێت 
ماددەی140 جێبەجێ 

بكرێت و ئەو كێشانەشی 
لە ئاكامی سیاسەتی 

چەوتی رژێمی پێشووەوە 
بە مەبەستی مەرامی 
سیاسیی ئەنجامدراون 
دەبێت چارەسەر بكرێن

فلك الدین كاكەیی

 )عەبدولڵا گویل( سەرەك كۆماری توركیا گۆرانی 
كوردیی)ئاگر كەتییە دلێ من( لەگەڵ گۆرانیبێژی 

ئەرمەنی)بەدری ئەیسەلی( دەڵێتەوە.
دوو نیش������انە بە بەردێ������ك. گۆرانییەكی كوردی و 

هونەرمەندێكی ئەرمەنی...
لەگ������ەڵ س������ەرۆك گوی������ل ل������ە ئامەد)دیاربەكر( 
یەكدەگرن������ەوە، وەكو بڵێی دەوڵەتی توركیا بیەوێ بڵێ 
كە وەختی هاتووە دەرگای داخراوی ئاش������تبوونەوەی 
گش������تی بكرێ�تەوە، تا ئەم س������ێ نەتەوەی������ە: كورد و 
ئەرمەن و ت������ورك بتوانن بە ئارامی و دڵنیایی پێكەوە 

لەگەڵ گەلانی دیكە درێژە بە ژیان بدەن.
لە توركیادا، هەر لە وەختی دەوڵەتی عوسمانییەوە، 
مێژوویەكی س������ەختی پڕ لە مەینەت و خوێنڕێژی و 
خەفەت راب������ردووە، خۆ دەبێ لە خاڵێك������ەوە ئیتر ئەو 

تراژیدییایە رابگیرێ و ئاسۆیەكی نوێ بكرێتەوە.
یەك������ەم هەنگاڤ ئەوەی������ە یەكت������ر قبووڵبكەن، بە 

فەرهەنگ و زمان هەبوونی یەكدییەوە.
چی لەوە باشتر كە لە هونەرەوە دەستپێكەن؟!

هون������ەر و فەرهەنگ هەمیش������ە س������ادەترین و،لە 
هەم������ان كاتدا، گرنگترین پردە لەنێو گەلاندا، كەوابێ 
گۆرانیی)ئاگر كەتییە دلێ من( كلیلی دەس������پێكی 
س������اڕێژبوونەوەی)كول و دەردان������ە(. بە كرداری چاك 

دەبێ بڵێین چاكە و، دەستان نەڕزێ.
ت������ا دوێن������ێ هونەرمەندان، بەڵك������و مێردمنداڵانی 
كوردیش، لەبەر گوتنەوەی گۆرانی و سروودی كوردی 

دەسگیر و سزاش دەدران. ئەشكەنجەشیان دەچێژی.
ئێستا سەرۆك گویل بە زاری خۆی گۆرانی خۆشی 
كوردی دەڵێتەوە، وەك������و ئەوەیە پەیامی هاوچەرخ بۆ 
گەلی كوردی بنێ������رێ، ئەویش لە باژێری دیرۆكیی 
ئام������ەدا، كە كورد هەر هەب������ووە و، زمان و موزیك و 

كەلەپوور و تایبەتمەندیی خۆی هەیە.
 گویل، لەسەرەتاوە بە گەرمی پشتیوانی كردنەوەی 
كەناڵی)TRT6(ی بە زمانی كوردی بووە و بەرامبەر 
بەو لایەنەی ناو دەوڵ������ەت و كۆمەڵگەی توركیا، كە 
ویستوویانە كەناڵەكە دابخرێت، بەرگریی لە مانەوە و 

بەردەوامبوونی كردووە.
خوالێخۆش������بوو توركوت ئۆزال، سەرۆكی پێشووی 
توركیا كە س������اڵی 1993 كوتوپڕ ماڵاوایی لێكردین، 
دەسپێش������خەری كران������ەوەی ئاش������تیانەی دەوڵ������ەت و 
حكومەت������ی توركیایە بەرامبەر ب������ە نەتەوەی كورد و 

دۆزە رەواكەی.

چڕینی گۆرانیی كوردی)ئاگر كەتییە دلێ من( 
سومبولی پەیامێكی نوێیە كە بەم گۆرانییە دەریبڕیووە، 
وەلی رەنگە س������ەدان لاپەڕەی نووسین و شیكردنەوە، 
وەك ئ������ەم گۆرانییە بە دەنگی هونەرمەندی ئەرمەنی 
لە ئام������ەدی پایتەختی دیرۆكی ك������ورد، كاریگەری 
خ������ۆی بە جێنەهێڵێت، ئ������ەوە رێگەیەكی ئەزمووندارە 
بۆ چەس������پاندنی دۆس������تایەتی كورد و تورك و گشت 
گەلان. بەر لە چەند مانگی������ش وەزارەتی كەلتووری 
توركیا دوو هەزار و پێنجس������ەد دانەی دیوانی )مەم و 
زینی( ئەحمەدی خانی فەیلەسوفی هزری كوردی لە 
چاپدایەوە و دایبەشاند، كە لە ساڵی 1923�ەوە چاپ 

و بڵاوبوونەوەی ئەم دیوانە، لە توركیا قەدەغە بووە.
 دیارە هێڵە س������وورەكان، وەك دیواری بەرلین، یەك 
لە دوای یەك، دەڕوخێن و پەنجەرە و دەرەكان بەڕووی 
سروەی شارستانیی سەردەم بۆ نێو كۆمەڵگەی تورك 

و كورد دەخرێنە سەرپشت.
رووناكبی������ران و خەڵك������ی ك������ورد، ب������ە ئومێ������د و 
خۆش������باوەڕییەوە، دەڕواننە ئەو بزاڤ������ە كەلتوورییانە، 
ك������ە چاوەڕانن لە بواری رامی������اری و كۆمەڵایەتی و 

دەستووریش رەنگبدەنەوە.
دیارە رێگەكە هەمووارنییە، كەندولەند و تەگەرە لە 
پێش������دا هەنە و دەمێننەوە نەیارانی گەلی كورد مینی 

زیادیان ناشتووە و بۆسەی جۆر بەجۆریان ناوەتەوە.
وەلی رێڕەوی كرانەوەی ئاش������تیانە و پێش������ڕەوتی 
مەسەلەی میللی كورد هەر دەبێ بەسەر مەنزڵ بگەن، 
لێرەدای������ە كە كورد دەبێ بەرامب������ەر هەر هەنگاڤێكی 
كرانەوە، چەندین ش������ەقاو بنێ و، بە گەش������بینییەوە 
رووبەڕووی پێش������هاتەكان ببێت������ەوە و، دەس بە بڕواو 
ئومێدەوە بگرێت. واتە: ك������ورد نابێ هەر چاوەڕوانی 
هەنگاڤ������ی پۆزەتیڤانەی بەرامبەرەكەی بێ، كە گەل 
و دەوڵەت������ی توركیایە، بەڵكو دەبێ كورد بەخۆیش������ی 
گەش������بین بێ و پێشوازی لە ئاشتی و ئازادی بكات 

و، دەسپێشخەریی خۆێ بنوێنێ.
بەردەوامبوون و پاراس������تنی دۆخی ئاگربەسی نێوان 
هەردوولا لە توركیادا وەڵامێكی پۆزتیڤی گونجاوی 
بارودۆخەكەی������ە، كورد دەبێ هەنگاڤی گەورەتر بچێتە 
پێش تا ئاگربەس������ی كاتیی ئێستا ببێ بە ئاگر بەسی 
س������ەقامگیر و ئاشتی هەمیش������ەیی تا بە ئازادی و 
سەربەرس������تی گۆرانییەكان بچڕنەوە و هیوا جوانەكان 

سەوزببن.
دەمخۆش سەرۆك گویل!

دەمخۆش سەرۆك گویل:
)ئاگر كەتییە دلێ من(

كازم حەبیب *

پێكهێنانی پێكهاتەی یەكەمیی حكومەت 8 مانگی خایاند، 
تا ئێستاش لەلایەن لیس������تە هاوبەشەكانی كە بڕیارە حكومەت 
پێك بهێنن پرۆسەی بەركەماڵبوونی قەدوباڵای حكومەت تەواو 
نەبووە، ناكۆكییەكان لەس������ەر وەزارەت������ە گرنگەكانی بەرگری و 
ناوخۆو ئاسایشی نیشتمانی لەهێنان و بردندا ماون وبەردەوامن، 
ئەمە وێڕای گرفتێكی نوێ كە لەم دواییەدا سەبارەت بەنەبوونی 
ئافرەت لە كابینە تازەكاندا س������ەری دەرهێناوە، تا بەپێی ماددە 
دەس������توورییەكانی تایبەت بەمافی ئافرەتان هاوكوف بێتەوە كە 

پێویستە لە 25%ی پۆستە وەزارییەكانیان بەركەوێت.
 هۆكاری ئەمەش دەگەڕێتەوە بۆ ئەوەی زۆربەی لیستەكان 
ئافرەتی������ان ب������ۆ وەرگرتنی پۆس������ت ل������ە حكومەت������ی نوێ دا 
هەڵنەبژاردووە، ئەو پۆستانەش كە بەنیازن ئافرەتی بۆ هەڵبژێرن 

بریتین لە پۆستەكانی وەزیرانی دەوڵەت .
 لایەنی ئیجابی لەكێشمەكێشی نێوان سەرۆكایەتی وەزیران و 
مافە دەستوورییەكاندا ئەوەیە كە ڕێگا لەهێزو حزبەكان دەگرێت 
بەكودەتای س������ەربازی هەس������تن، لایەنی سلبیش لە دواكەوتنی 
پێكهێنانی حكومەت دا لەو بۆش������اییە سیاسی و ئەمنییەدایە 
كە لەلایەن تیرۆرستانەوە قۆزراوەتەوەو لەماوەی ئەم8 مانگەی 
پێشوودا زیانێكی گەورەیان بەهاووڵاتییانی مەدەنی گەیاندووە، 
گرووپەكانی تیرۆر لەم كارانەی دواییدا هەمەچەش������نە بوون و 
ئامانج و هەڵوێستیان دروس������تكردن و نانەوەی فەوزاو تێكدانی 

وڵاتەكە بوو.
پێكهاتەی وەزاریی نوێ پش������تی بەس������تووە بە هێزی حزبە 
ئیس������لامییە سیاسییە ش������یعییەكان و، هەندێك هێزی نەتەوەیی 
عەرەبی كە ناس������نامەكەیان لە ئیس������لامی سیاسی سوونییەوە 
نزیك������ەو، هەروەها هێ������زی هاوپەیمانی كوردس������تانی لەدوای 

كشانەوەی بزووتنەوەی گۆڕان لەو هاوپەیمانێتییەدا. 
وەزارەتە یەكگرتووە نوێیەكانی ئەمڕۆ بەراورد بەوەزارەتەكانی 
پێشوو كەمترنوێنەری هێزو حزبە سیاسییەكانی ئێستای عێراقن، 
بەتایبەتیش ئەو هێزە سیاسییانەی دەرەوەی پەرلەمانی عێراقی 
یا ئەوانەی كورس������ییان بەدەس������ت نەهێناوە، مەبدەئی وەزارەت 
پێكهێنان بەپێی بەش بەشكردنی تیرەگەری و ئیتنی دروستبووە 
نەك لەس������ەر بناغەی هاووڵاتیی بوون و توانای پیش������ەگەری 

لەهەڵسوڕانی پۆستە وەزارەییەكاندا. 
 دەستپێشخەری بەڕێز مەس������عود بارزانی رۆڵی ئەكتیڤ و 
كارای هەبوو بۆ لەدایكبوونی كابینەی نوێ، بەڵام ش������ێوازی 
پێكهاتنی وەزارەتەكان گوزارش������ت ناكەن لە س������ەروەری كەش و 
هەوای دیموكراتی و ژیانی سیاس������ی عێراق، بەڵگو گوزارشتن 
لە بارودۆخێك كە پێویس������ت بوو لەگەڵ نەمانی رژێمی رەفتار 
فاشی سەدام بەس������ەربچوونایەو دەستاودەست كردنی دەسەڵات 
بەشێوازێكی دیموكراتی و بەپشت بەستن بە واتای هاووڵاتیبوون 

بۆ هەموو كەس و لایەنێك مسۆگەر بووایە.
پێ������وەری هێزە سیاس������ییەكان لەكات������ی هەڵبژاردنەكانداو لە 
ئێستاشدا ؛ نەیتوانی گۆڕانكاری لە ئەنجامی هەڵبژاردنەكان 
ب������كات. ئەم������ەش بەپێچەوانەی ئ������ەو هیوایەیە ك������ە لە لایەن 
هەمووانەوە بۆ فراوانكردن������ی ئازادییەكان و ژیانی دیموكراتی 

گش������تی و دابینكردنی بەرژەوەندی خەڵكی هەژارو نەهێشتنی 
بێكاری لە ناو وڵاتدا چاوەڕێین .

گرفت������ی بنەڕەتی لە حكومەتی پێش������وودا لە سروش������تی 
پێكهاتەكەی������دا ب������وو كە پش������تی بەس������تبوو بە موحاسەس������ەو 
هاوگونجانێكی لە نێوان ئەجین������دەكان و بەرنامەو بەرژەوەندییە 
هاوبەش و لێك دژەكان نەدەدۆزیی������ەوە، هەر بۆیە لەوەدیهێنانی 
بەره������ەم و ئەركە هەس������تەوەرەكانی لەن������او كۆمەڵگاو توێژی 
چەوساوەدا بۆ دەس������تەبەر نەكرا، بەتایبەت لایەنی ئاسایش كە 

زۆر بەكەمی مسۆگەر كرا.
ئەركەكانی تری حكومەتی نوێ ئابووری و خزمەتگوزاری 
و نەهێشتنی گەندەڵی بەرفراوان و دەرچوواندنی یاسای تایبەت 
بە حزبە سیاس������ییەكان و چارەس������ەركردنی گرفتەكانی ناوچە 
دابڕاوەكان و كەركووكە بەپێی ماددەی 140ی دەستوور كە وەك 

خۆیان ماونەتەوە.
حكومەت������ی ئێس������تاش كە جی������اواز نییە لەوەی پێش������وو لە 
ڕووی: گرف������ت و قەیرانی چارەس������ەرنەكراو ك������ە بەهۆی ئەو 
رژێمە سیاس������ییەوە زیاتر دەبن كە لەسەر بنەمای موحاسەسەی 
دینی و مەزهەبی و ئیتنی دروس������ت ب������وون. ئەمڕۆ لەهەموو 
بوارەكاندا لەپاڵ بواری ئاس������ایش و س������ەربازی كە حكومەتی 
پێش������وو نەیتوانیوە گرفتەكانیان چارەسەر بكات، هەموو ئەركی 
چارەس������ەركردنی ئەو گرفتانە كەوتۆتە ئەستۆی ئەم حكومەتە 
تازەیەوە، لەو كەس������انە نیم كە رەشبینن بەڵام لەناو گەشبینیشدا 
مەلە ناكەم بەشێوەیەك كە واقیعی ئێستاو ململانێ و گرفتەكان 
نەبینم، بەتایبەت سەرەتای پێكهاتنی حكومەتی تازە كۆمەڵێ 
ململانێ و ناكۆكی لەناو هاوپەیمانەكان و كوتلەكاندا دروس������ت 
كردووە لەسەر ئاستی هێزە هاوبەشەكانی بەشداربوو لە حوكمدا، 
ئەمەش بەهۆی ش������ێوازی گرتنەبەری ئەو لیستە بەشداربووانە 
لە هەڵبژاردنی وەزارەتەكان و وەزیرەكان. ئەو بەیانەی س������ەرۆك 
وەزی������ران خوێندییەوە بەرنامەیەكی تێ������دا نەبوو بۆ گۆڕانكاری 
و جێبەجێكردن������ی ئەركەكان، تا وەكو ل������ە بەرنامەی داهاتووی 
حكومەتی ناوەندی كاری پێ بكرێت. پێویست وابوو وردەكاری 
بەرنامەی وەزارەتەكان بخاتەڕوو، ئەمەش كاتێكی زۆری دەوێت 
تا لەم بارودۆخە ئاڵۆزەدا ئەو بەرنامەیە جێبەجێ بكرێت بەتایبەت 
بەهۆی ئەوەی ماوەیەكی زۆر بەسەر هەڵبژاردندا تێپەڕیوە. عێراق 
لەبەردەم دواكەوتنی هەم������وو كەرتەكانی ژیانی ئابووری دایە، 
جگە لەكەرتی بازرگانی دەرەكی كە قەبارەی هاوردەكردن تێیدا 
بەبێ بەرنامەو رێكخس������تن زۆرو زەبەندە. عێراق لەبەر دەروازەی 
بەرفراوانكردن������ی هەناردنە دەرەوەی نەوتی خاوە بەبێ بەرنامەو 
ش������ێوازی ناردنە دەرەوەی نەوت و دەس������تپێوەگرتنی، هەروەها 
عێراق لەپێش داڕوخانی بواری پیشەسازیدایە و دامودەزگاكانی 
كەرتی گش������تی بێ بەرهەمن و بۆ فرۆشتن بە كەرتی تایبەت 
نمایش دەكرێن، كش������توكاڵێكی وێرانیش كە ناتوانێت پێویستییە 
بنەڕەتییەكانی دانیش������تووان دابین ب������كات بینا قاقای عێراقی 
گرت������ووە. خزمەتگ������وزاری پەكی كەوتووەو خەڵك������ی لەبەردەم 
كارەساتەكانی لافاوو بێكارەبایی و بێكاری دەناڵێنن، لەلایەكی 
ترەوە زیاتر كردنی دامەزراندن قەبارەی بێكاری رووپۆش������كراوی 

پێكهێنانی حكومەتی نوێ لەم 
بارودۆخە سیاسییە ئاڵۆزەی عێراقدا 

تایبەت بۆ گوڵان نووسیوێتی

زیاتر كردووەو داهاتی نەتەوەیش تووشی لەناوچوون بووە، پارەی 
نەوتیش بەش������دار نییە لە كەرتی پێش������كەوتنی بەرهەمهێنان و 

دابینكردنی پێداویستییە خزمەتگوزارییەكاندا.
توێژە كۆمەڵایەتییەكانی عێراق بەگش������تی لەناو هەژاریدا 
دەتوێنەوە، نزیكەی لە 65%ی دانیشتووان لە ژێر هێڵی هەژاری 
دان، ئەوانەی كەبەس������ەر هێڵەكەش������ەوە دەجووڵێنەوە كەمێك لەو 
رێژەی������ە زیاترن. تەنیا رێژەیەكی كەمی دانیش������تووان نەبێت كە 
كەوتوونەتە ناو نازو خۆش������گوزەرانی، وەگ پش������یلەی قەڵەو 
لەس������ەر حسابی موڵكی گش������تی و پارەی بەهەدەردراو دەژین، 
ئێمە لەبەردەم واقیعێكداین كەس ئیرەیمان پێ نابات، لەلایەكی 
ترەوە دەس������ەڵاتداران ئازارەكانی گەل بەتەسككردنەوەی ئازادییە 
دیموكراتییەكان زیاتر دەكەن، باری ئارامی لەناوەندو باش������وورو 
بەغدادا خراپتر دەبێت، سەرەتاكەشی بەو رووداوانە دەستی پێكرد 

كە دژ بە هاووڵاتییانی سیڤیلی كریستانەكان ئەنجام دەدران.
كاتێك س������ەدام حوس������ێن هاتە س������ەر حوكم بەدەنگی بەرزەوە 
رایگەیاند: ))هاتین بۆ ئەوەی بمێنینەوە. ((، دوای ماوەیەكی 
ك������ورت نەعیم حەداد ئ������ەو راگەیاندنەی لە زاری س������ەدامەوە 
وەرگرتەوەو وتی :)) حزبی بەعس دەس������ەڵاتی گرتە دەس������ت 
و بەرینادات مەگەر هەموو عێراق پڕی لاش������ەو داروپەردووی 
سووتاو بێت..((، بەمشێوەیە مردن و وێرانی لەگەڵ دەستبەردانی 
رژێمی س������ەدام لە حوكم بۆ عێراق مایەوەو تا ئێستاش بەرۆكی 

گرتووین.
ئێمە لەعێراقدا پەندێكی باوم������ان هەیە كە دەڵێت: باڵندەكە 
لەكات������ی فڕیندا ب������ەر لەوەی بەرز بێتەوە كەوت������ە خوارەوە. ئەم 
پەندە لەس������ەر هەموو ئەو دەس������ەڵاتدارانە دەچەسپێت كە بەسەر 
ش������انی خەڵكییەوەن و بەهەردوو پێیان شەق لە سنگ و پشتیان 
دەدەن و، بەڵێ������ن و پابەندبوونەكانی������ان لەبیرخۆیان بردۆتەوە لەو 
كاتەدا دەسەڵاتداران متمانەی خەڵكی دەدۆڕێنن سەرلەنوێ بۆ 
رزگاربوون لەو كەسانەی كەبەسەر كۆڵیانەوەن خەبات دەكەنەوە.

ئەم بۆچوونانەم هەڕەشە نین لەكەس بەڵكو وەك خوێنەرێكی 
یا توێژەرێكی مێژووی������ی درێژی عێراق دەیڵێم كە مێژوویەكی 
درێژی لە هەزاران س������اڵ پێش ئێس������تاوە لەحوكمی سیاس������یدا 
وەك ئەزموون بۆ ماوەتەوە، هەر لەس������ۆمەرییەكانەوە تا ئەمڕۆ. 
بەدواداچوونم لەس������ەر لە 99%ی دەسەڵاتدارانی عێراق كردووەو 
ش������ارەزایم لێ هەیە، لەس������اڵی 1921ەوە كە عێراقی تازە 37 
س������اڵ رژێمی پاش������ایەتی بەڕێوەی دەبرد، هەر لەساڵی 1958 
تا 2003 چوار س������ەرۆكایەتی كۆماری بەدوادا هات لەساڵی 
2003 دا سەرۆكایەتی كۆماری پێنجەم لەبەغدا راگەیەنرا كە 
ئەوانەی پێش������وو هەموویان كەموكوڕی ناوخۆیی رووخاندنی . 
ئایا دەسەڵاتدارانی كۆماری پێنجەم لەو رژێم و دەسەڵاتدارانەی 
پاش������ایەتی و چوار كۆمارەكەی پێشوو پەند وەردەگرن ؛ ئومێدم 
وایە پەند وەربگرن ئەگینا كارەس������اتەكە بەرنامە بۆ داڕێژراوەو 

لەمێژووەوە بۆ ئێستا درێژبووەتەوە. 
كوردەكان بەخەبات و تێكۆشانێكی پڕ لە قوربانی و ئازارەوە 
و بەپاڵپش������تی هێزە سیاسییە عێراقییەكانی تر زۆر دەستكەوتی 
گرنگیان بۆ مافەكانی خۆی������ان بەدیهێنا، دژ بەو هێزانەی كە 
فاش������ی و رەگەزپەرست و جینۆسایدكاربوون. بەڵام لەم دواییەدا 
خێرا توڕەیی و بێزاری بەرووخس������اری كۆمەڵێك هێزی سیاسی 
نەتەوەیی و ئیسلامی سیاسی عێراقییەوە دەركەوت كاتێك بەڕێز 
مسعود بارزانی بەروون و ئاشكرا لەبارەی مافی گەلی كوردەوە 
ب������ۆ دیاریكردنی چارەنووس لێدوان������ی دا . لەكاتێكدا جەختی 
لەسەر ئەوە دەكردەوە كە گەلی كورد فیدرالییەتی لەچوارچێوەی 
دەوڵەتی عێراق������ی دیموكراتی پەرلەمانیدا هەڵبژاردووە، كەچی 

بەلای ئەو هێزانەوە وەك بروس������كەیەك وابوو لە تەپڵی سەریانی 
دا، ئ������ەوان پێیان واب������وو ئەم لێدوانە ب������ۆ یەكەمجارە دەدرێت و 

جۆرەها تەفسیری هەڵەیان بۆ كرد.
مافی چارەی خۆنووسین یەكێكە لەو دروشمانەی كە حزبی 
ش������یوعی عێراقی پێش ئێس������تا بەرزی كردبۆوە، كە بێگومان 
چارەنووسی كوردە نەك هی كەس������ی تر، كوردیش یەكگرتنیان 
لەن������او دەوڵەتی عێراق������ی مەدەنی و دیموكرات������ی و فیدرالیدا 
هەڵب������ژاردوە، ب������ەو مەرجەی بەئ������ازادی و دیموكراتی و لەژێر 
س������ایەی مافەكانی مرۆڤدا وەك هەم������وو گەلانی تری عێراق 

بەیەكسانی بژین.
ئ������ەم بیروباوەڕانەش لەناو دەوڵەتی نوێی عێراقدا پەرت پەرت 
ناكرێ������ن هەموو ئەو هێزانەش كە هاوپەیم������ان بوون بۆ ڕوخانی 
رژێمی سەدام بەباش������ی دەزانن كە كورد بەبەردەوامی بەیداخی 
مافی چارەی خۆنووسینیان بەرزكردۆتەوە و لەهەردوو بەرنامەی 
پارتی و یەكێتی دا چەس������پێنراوە، هەروەها لەبەرنامەی حزبی 
شیوعی كوردستانی و حزبی شیوعی عێراقیشدا بوونی هەیە.

 وێڕای هەبوونی ئەم مافە لە دیكۆمێنت و بڕگەنامەكانی 
نەتەوە یەكگرتووەكاندا، ئیت������ر ئەم هێڕش و لێدوانانەی لەدژی 
ئەو لێدوانە دران پڕبوون لە ش������ورەیی و نەزانیی بۆ خاوەنەكانی، 
هەر لێدوان لەسەر ئەم دروش������مە مالیكی و عەلاوی لەژووری 
داخراودا كۆكردەوەو لەچەند دانیش������تنێكی گوماناویدا كە هیوا 

دەخوازم وا نەبێت 
كۆبوون������ەوە، وەك ئەوەی ل������ەم كۆنگرەی������ەی دوایی پارتی 
دیموكراتی كوردس������تان باسی لێوەكراوە پێش������تر نە وترابێت، كە 
خۆیان كاتێك لە ئۆپۆزس������یۆنی سیاس������ی دژ بەحوكمی سەدام 

حوسێن بوون بەهێزترین لایەنگری ئەم بۆچوونە بوون.
لێرەوە دەڵێم ئەوەی لەبەغ������دا روودەدات هەر لە هێرش كردنە 
س������ەر فەرهەن������گ و ژیان������ی دیموكراتی تا ك������ەم كردنەوەی 
ئازادییەكان بەتایبەت ئازادی تاكەكان یان ڕێگرتن لە وتنەوەی 
وانەی مۆسیقاو گۆرانی و شانۆ یا ئەوانەی لەشارەكانی بەغدا 
و بەسراو بابل بۆ شكاندنی دەستووری عێراقی جێبەجێ دەكرێن 
یا ئەو ئەندامانەی كە بەعسییەكی سەرسەخت بوون و ئێستا لە 
ڕێی حزبە ئیس������لامییەكانەوە هاتوونەتەوە سەر حوكم یا ئەوەی 
بەهۆی یەكێتی گشتی ئەدیبان و نووسەرانی عێراق روودەدات 
بەهەموویان هەڕەش������ەیەكی راس������تەوخۆن بۆ هەم������وو ژیانی 

دیموكراتی لە عێراق دا.
 پس������پۆران باش دەزانن كشانەوە لە دەس������تكەوتەكان پلە پلە 
روودەدات تا دوا جار دەبێتە ئاراس������تەیەكی خنكێنەر گەر بێتوو 
هەڵوێس������تی سیاس������ی بەربەس������ت دانەنێت بۆ ئەو كارانەی كە 
ئ������ازادی و دیموكراتی و مافی مرۆڤ و مافەكانی نەتەوەكان 
و ئاسایش������ی كۆمەڵایەتی و ئاشتی تێك دەدەن. لێرەوە پێویستە 
هەموو هێزە دیموكراتییەكانی عێراق ئەوانەی لە دەس������ەڵات دان 
یا لە دەرەوەی دەسەڵات دەست لەناو دەست بنێن رێكخراوەكانی 
بزاڤی دیموكراتی بەهێز بكەن كە لە پێكهاتەكانی گەلی عێراق 
دروست بوون تا دیوارێك بەڕووی هەموو ئەو كەسانەدا دروست 
بكەن ك������ە دیكتاتۆریەت دەهێننەوە . ئەو دەس������تكەوتانەی كە 
لەكوردس������تان و لە عێراق������دا وەدیهاتون بیپارێ������زن، لایەنگرانی 
ئاینەكان������ی مەس������یحی و یەزیدی و س������ابیئەی مەندائی كە 
لەشاروش������ارۆچكەكانی س������ەر بەپارێ������زگای موس������ڵ دەژین 

لەبەردەستی هێزو گروپە تیرۆرستەكان رزگار بكرێن..

كۆیە..
هەشت ساڵە چاوەرێی تەواو بوونی پرۆژەی ئاوی    خ��واردنەوەیە و شوێنەوارەكانیشی لەمەترسیدایە

قش������ڵەو قەیسەریی و خانەو گەرماوەكان و ش������وێنەوارەكان بەڵگەیەكی حاشا هەڵنەگرن بۆ گرنگی و رەسەنایەتی دێرینی 
شاری كۆیە، كەلەسەردەمەكانی مێژووییدا رێڕەوێكی سەرەكی بازرگانی بووە.

 ئەم ش������ارە پێگەو قوتابخانەیەكی زۆری زانس������تی هەبووە، ئەمەش لە رووی فەرهەنگییەوە بەڵگەی شارس������تانیەتی و 
پێش������كەوتوویی ش������ارەكەیە. كۆیە لەرووی سیاسی و نەتەوەییشەوە ڕۆڵی لەخەباتی شۆڕش������گێڕی و بەرخوداندا هەبووە، 
هەربۆیە لەگەڵ ئەوەی كۆیە یەكێك بوو لە قەزا دێرینەكانی عێراق بەڵام س������یفەتی قەزایان لێ س������ەندەوە، بەم هۆیەشەوە 
خەڵكێكی زۆر لە دانیش������تووانی كۆیە بەرەو شارەكانی تری كوردستان كۆچیان كردووە. كۆیە بێجگە لەوەی ناوچەیەكی 
كشتوكاڵی و گەشتوگوزارییە، خاوەنی سامانی سروشتی نەوتیشە،. شاری كۆیە ناحیەكانی )شۆڕش و سكتان و ئاشتی 

و تەق تەق و سێ گردكان( و نزیكەی 200 گوند لەخۆ دەگرێت، ئێستاكە ژمارەی دانیشتووانی پتر لە 53 هەزار كەسە.
بەڵام كەمی بودجە دەرئەنجامێكی خراپی بەس������ەر خزمەتگوزارییەكانەوە بەجێ هێشتووە، ئەوەتا 10 ساڵە پرۆژەی ئاوی 
خواردنەوەی كڵێسە تەواو نەبووە، لەهەموو كۆیەدا یەك ئۆتۆمبێلی سەلەی كارەبایی بۆ چاكردنەوەی كارەبا و ستوونەكانی 
كارەبا نییە. ش������ارەوانی و ڕێگاوبانی شارێكی وەكو كۆیە بەیەك شۆفڵی مۆدێل 80 بەڕێوەدەچێت، هۆكاری ئەو هەموو 
زێدەڕۆییە چییە كە تەنانەت سەرپێچی كراوەتە سەر ئەو ڕووبەرە زەوییانەی بۆ پرۆژەكانی خزمەتگوزاری هاووڵاتییان و 
دروس������تكردنی پارك و قوتابخانەو باخچەكان دابینكراون؟ بۆچی لەزستاندا زۆربەی دانیشتووانی گوندەكان كۆچ دەكەن؟ 
داواكاری و پێداویستییەكانی هاووڵاتییان لەم شارە رۆشنبیریی و بازرگانیی و گەشتوگوزارییەدا چییە؟ 

هەشت ساڵە چاوەرێی تەواو بوونی پرۆژەی ئاوی    خ��واردنەوەیە و شوێنەوارەكانیشی لەمەترسیدایە

قش������ڵەو قەیسەریی و خانەو گەرماوەكان و ش������وێنەوارەكان بەڵگەیەكی حاشا هەڵنەگرن بۆ گرنگی و رەسەنایەتی دێرینی 
شاری كۆیە، كەلەسەردەمەكانی مێژووییدا رێڕەوێكی سەرەكی بازرگانی بووە.

 ئەم ش������ارە پێگەو قوتابخانەیەكی زۆری زانس������تی هەبووە، ئەمەش لە رووی فەرهەنگییەوە بەڵگەی شارس������تانیەتی و 
پێش������كەوتوویی ش������ارەكەیە. كۆیە لەرووی سیاسی و نەتەوەییشەوە ڕۆڵی لەخەباتی شۆڕش������گێڕی و بەرخوداندا هەبووە، 
هەربۆیە لەگەڵ ئەوەی كۆیە یەكێك بوو لە قەزا دێرینەكانی عێراق بەڵام س������یفەتی قەزایان لێ س������ەندەوە، بەم هۆیەشەوە 

كشتوكاڵی و گەشتوگوزارییە، خاوەنی سامانی سروشتی نەوتیشە،. شاری كۆیە ناحیەكانی )شۆڕش و سكتان و ئاشتی 

و تەق تەق و سێ گردكان( و نزیكەی 200 گوند لەخۆ دەگرێت، ئێستاكە ژمارەی دانیشتووانی پتر لە 53 هەزار كەسە.
بەڵام كەمی بودجە دەرئەنجامێكی خراپی بەس������ەر خزمەتگوزارییەكانەوە بەجێ هێشتووە، ئەوەتا 10 ساڵە پرۆژەی ئاوی 
خواردنەوەی كڵێسە تەواو نەبووە، لەهەموو كۆیەدا یەك ئۆتۆمبێلی سەلەی كارەبایی بۆ چاكردنەوەی كارەبا و ستوونەكانی 
كارەبا نییە. ش������ارەوانی و ڕێگاوبانی شارێكی وەكو كۆیە بەیەك شۆفڵی مۆدێل 80 بەڕێوەدەچێت، هۆكاری ئەو هەموو 
زێدەڕۆییە چییە كە تەنانەت سەرپێچی كراوەتە سەر ئەو ڕووبەرە زەوییانەی بۆ پرۆژەكانی خزمەتگوزاری هاووڵاتییان و 
دروس������تكردنی پارك و قوتابخانەو باخچەكان دابینكراون؟ بۆچی لەزستاندا زۆربەی دانیشتووانی گوندەكان كۆچ دەكەن؟ 
داواكاری و پێداویستییەكانی هاووڵاتییان لەم شارە رۆشنبیریی و بازرگانیی و گەشتوگوزارییەدا چییە؟ 

و بێس������ەروبەر بووەو هەلی كاركردنی تێدا كەم 
بووە، لە ئەنجامدا دانیشتووانەكەی بۆ گەڕان 
ب������ەدوای كارو ژیانێكی خۆش كۆچیان كردووە 
بۆ ش������ارەكانی تری كوردس������تان بەتایبەت بۆ 
هەولێر، كەمبوونەوەی رێ������ژەی خەڵكی كۆیە 
لەلای������ەن رژێمی عێراقەوە پلان و بەرنامەیەكی 
بۆ داڕێژرا بوو، ئەمەش پتر مەبەستی سیاسی 
لە پش������تەوە بووە بۆ ئەوەی خەڵكەكە و شارەكە 
بەگش������تی لەپەراوێزیدا بهێڵنەوە، بۆیە ئێس������تا 
كە پێویس������تە پلان و بەرنام������ەی تۆكمەی بۆ 
دابنرێت و قەرەبوو بكرێتەوە بەتایبەتی لەلایەنی 

خزمەتگوزارییەكانیدا.
كۆیە ماوەی 10 ساڵە چاوەڕێی 

پڕۆژەیەكی ئاو خواردنەوەیە
زۆر لە گەڕەكەكان������ی كۆیە گرفتی ئاوی 
خواردنەوەی������ان هەی������ە، هاووڵاتییەك پێی وتین 
م������اوەی 10 س������اڵە پێمان دەڵێ������ن پڕۆژەیەكی 
س������تراتیژی ئاو خواردنەوە بۆ ش������ارەكە ئەنجام 
دەدرێ������ت..، زۆرب������ەی پرۆژەكان������ی تریش لە 

كۆیە لە ڕووی خزمەتگوزارییەوە چۆن 
قەرەبوودەكرێتەوە؟

لەس������ەردانێكی تیمی )گ������وڵان( بۆ كۆیە 
چاومان كەوت بەژمارەی������ەك لە هاووڵاتییانی 
شارەكە كە چەندین داواكارییان هەبوو، تەنانەت 
كەوتنەوەی  و  خزمەتگ������وزاری  لەبوارەكان������ی 
كێشەی بێكاری لەو شارەدا ئاماژەیان بەچەندین 
تەوەرانەو  ئەم  لەدیدارێك������دا  كەموكوڕی كرد، 
چەندی������ن بواری دیكەم������ان لەگەڵ ) چاپوك 
عومەر مس������تەفا ( قایمقامی كۆیە وروژاند؛ 
سەرەتا بەڕێزی سەبارەت بەهۆكاری لاوازی و 
خراپی ژێرخانی خزمەتگوزاری لە ش������ارەكەدا 
وتی: كۆیە ش������ارێكی رۆشنبیری و بازرگانی 
و شارس������تانی بووەو لەخەباتی شۆڕش������گێڕی 
و نەتەوایەتی������دا پێگەیەك������ی بەهێزی هەبووە، 
بەدرێژای������ی مێژوو حكومەتی عێراق س������زای 
سیاسی لەس������ەرداناوە و هەوڵیداوە شارەكە تێك 
بدات و گرنگی ب������ەكارە خزمەتگوزارییەكانی 
نەداوە، بەتایبەت������ی رێگاوبانەكانی زۆر خراپ 

س������اڵەكانی حەفتاكان ئەنج������ام دراون، لەگەڵ 
گەورەبوونی شارەكەو زیادبوونی داواكاری لەسەر 
ئ������اوی خواردنەوە ئەم پرۆژان������ە ناگونجێت، لە 
قایمقامی كۆیەمان پرسی: بۆ چارەسەركردنی 
ئەو گرفتە بەرنامە و پرۆژەتان چییە؟ بەڕێزی 

پێی راگەیاندین:
وەك������و ئام������اژەم پێ������دا لەس������اڵی )1980(
ە حكومەتی عێراق هی������چ جۆرە گرنگییەكی 
بە كۆیە نەداوەو، یەكێ������ك لەم بوارانەش ئاوی 
خواردنەوەی������ە، تەنی������ا ئ������ەو پ������ڕۆژەی ئاوی 
خواردنەوەیەی هەیە كە لە س������اڵانی1970 لە 
ت������ەق تەقەوە بۆی هات������ووە، چونكە حكومەت 
لە هەوڵ������ی تێكدان������ی دابووە، ه������ەر بۆیەش 
لەس������اڵی)1987( كردیەوە بەناحییە. لە دوای 
راپەڕینیش تا ئازادی عێراق بەهۆی بارودۆخی 
كوردس������تانەوە كارو پڕۆژەی بەپێی پێویس������ت 
بۆنەكراوە، ب������ەڵام لە دوای)2003( بەتایبەتی 
ئێستا كە بە بڕیار پڕۆژەیەكی ستراتیژی ئاوی 
پرۆژەی  بەناوی  بۆدەستەبەركراوە  خواردنەوەی 

قایمقامی كۆیە بۆ )گوڵان(:

دیاردەی زیدەرۆیی لە كۆیە لەهەموو شوێنێك 
زیاترە و سیمای شاری تێكداوە

ئاوی خواردنەوەی كلێس������ە، ئەم پرۆژەیە نەك 
ماوەی چوار ساڵە جێبەجێ نەكراوە بەڵكو پتر 
لە)8( ساڵە خەریكی ئەم پڕۆژەیەین، بەڵام تەنیا 
س������اڵ و نیوێكە بە فیعلی كاری تێدا دەكرێت 
و نازانین كەی تەواو دەبێت، لەم پڕۆژەیەش������دا 
حكومەتی كوردس������تان و لایەنی پێوەندیدار و 
پارێزگای هەولێر زۆر هاوكارییان كردوین و بە 
پەرۆشن بۆ تەواوكردنی ئەم پڕۆژەیە لە زووترین 

كات و بەباشترین شێوە..
گرفت و كێشەیی پەروەردە و قوتابخانەمان 

هەر ماوە
ژمارەی  لەدابەشبوونی  ناهاوسەنگی  بەهۆی 
دانیش������تووان ئەو قوتابخانانەی كە دروس������تكراوە 
بەپێی دابەشبوونی رێژەی ژمارەی قوتابیان نییە 
لەشارەكەدا، بوونی زێدەڕۆیی نا هاوسەنگییەكی 
رادەبەدەری لێكەوتۆت������ەوە بەرادەیەك كاریگەری 
لەسەر كەرتی پەروەردەش دروستكردووە، سەبارەت 
بەگرفتی بینایەی قوتابخانەكان و كەمی میلاكات 
قایمقامی كۆیە وتی: لە دروستكردنەوەی شاری 
كۆیەدا ناهاوسەنگیەك هەیە، لە دوای راپەڕینەوە 
كە دانیش������تووانی گوندەكان ڕوویان لە شار كرد، 
گەڕەكێكی زۆر بە زێدەڕۆیی دروس������تكرا، ئەو 
گەڕەك������ە زێدەڕۆیان������ە هاوس������ەنگی ئەندازەیی 
شارەكەیان ش������ێواند و تێكیان دا، مەبەست لەوەیە 
گ������ەڕەك هەیە ژم������ارەی دانیش������تووانی زۆرە و 
ش������وێنی خزمەتگوزارییەكانی پارك و قوتابخانە 
و باخچەی س������اوایان و. تاد ل������ە لایەن خەڵكەوە 
بە تەج������اووز كراوەنەت������ە كۆلیتەوخانوو، بەمەش 
نەتوان������راوە بینایەی قوتابخانەی لێی دروس������ت 
بكرێت لەو كاتەدا كێش������ەكە پت������ر زەق دەبێتەوەو 
دیار دەبێت و بۆ چارەسەركردنی قوتابخانەكان و 
سێ دەوامی كە لە گەڕەكێكی تر كە زێدەڕۆیی 
تێدا نەبێت قوتابخانە دروس������ت دەكەین، بەمەش 
چارەس������ەری گەڕەكەكانی ت������ر ناكرێت، چونكە 
ناتوان������ن هاتوچۆ بكەن،  قوتابیانی گەڕەكەكان 
سەرەڕای ئەمەش ئێستا دوو قوتابخانەی گەورەو 
نموونەیی یەكێ������ك لە ناحیەی تەق تەق و ئەوی 
تر لە ناو كۆیە دروس������ت دەكرێت، قوتابخانەكەی 
كۆیە بەردی بناغەشی بۆ دانراوە و كاری لەسەر 
دەكرێ������ت و بودجەكەی دوو ملی������ارو نیو دینارە، 
بۆی������ە دووبارە لێرە جەخ������ت دەكەمەوە كە گرفت 
و كێش������ەی پەروەردە و قوتابخانەمان هەر ماوە، 
چونكە ش������ارەكە ب������ە ناهەوس������ەنگی ئەندازەیی 
لەمە  دانیشتووانی  گەش������ەی كردووەو ژمارەی 
زیات������رە كە قوتابخان������ەكان بتوانن هاوس������ەنگی 
ڕابگرن، ه������اوكات كێش������ەیی میلاكاتمان هەیە 
بەتایبەتی لە مامۆستای بیركاری و فیزیایی و 
كیمیا كەموكوڕیمان هەیە و پێویستمان بەوە هەیە 
ئەو پسپۆرانەمان بۆ دابمەزرێن وبۆمانی بنێرن لە 
بری مامۆس������تای وانەكانی زانستی مرۆڤایەتی 

و كۆمەڵایەتی.

لەنەخۆشخانەكان پزیشكمان كەمە
كەرتی پزیش������كی یەكێكە ل������ەو بوارانەی كە 
لە هەرێمی كوردس������تان بایەخی پ������ێ نەدراوە، 
بەڕادەیەك هاووڵاتییان ناچارن بۆ چارەسەركردنی 
نەخۆش������ەكانیان لەگوندەوە بۆ ناحیەو لەوێشەوە 
بۆ ق������ەزاو ش������ارو بگ������رە دەرەوەی وڵات ببەن، 
ش������اری كۆیەش بەهەمان شێوە گرفتی نەبوونی 
میلاكاتی دكتۆری هەی������ە، بەڕێز چاپۆك پێی 
وایە تا گرفتی میلاكات لەكەرتی تەندروس������تی 
چارەس������ەر نەكرێ������ت ناتوانرێت بڵێی������ن كەرتی 
تەندروستی پێشكەوتووە، لە بواری پزیشكی لە 
بینایە و ئامێردا باشین، بەڵام كارمەند و پزیشكی 
پسپۆڕ و ش������ارەزامان زۆر كەمە و پێویستیەكی 
هەنووكەیی و خێرایە بۆ ش������ارەكە، بەگشتی لە 

نەخۆشخانەكان پزیشكمان كەمە.
ئەمەو بەڕێزی سەبارەت بەمیلاكات كە بۆتە 
یەكێ لەگرفتە سەرەكییەكان وتی: بە شێوەیەكی 
گش������تی لە هەموو بوارەكان گرفتی میلاكاتمان 
هەی������ە؛ بەتایبەت������ی لەكارەباو پزیش������ك و ئاو و 

شارەوانی.
 بۆ نموون������ە لە هەموو ش������اری كۆیە تەنیا 
شەش ئاو بەردەرەوە هەیە و كارمەندی كارەبامان 
كەمە، بۆیە داوای دامەزراندنی)43( كەس������مان 
كرد، بۆیان نەكردین، ئێس������تا كردوومانەتە شەش 
ك������ەس هەر بۆی������ان دانەمەزراندوین و بە هەموو 
كۆیە یەك ئۆتۆمبێلی س������ەلەی كارەبامان نییە، 
بۆی������ە كارمەند و كرێكارەكان������ی كارەبا بە پەیژە 
كار دەكەن هەر بۆیە هەر ماوەیەك یەكێك كارەبا 
لێی دەدات و چەندین جارە نووسراومان كردووەو 
داوا لەسەرو خۆمان دەكەین تا ئێستا بۆیان دابین 

نەكردووین. 
ئەو كەسانەی كە بۆ خزمەتكردنی شارەكە 

پێویستمانە بۆمان دانامەزرێنن
دۆزینەوەی هەلی كارو چارەسەركردنی بێكاری 
یەكێكە لەو گرفتانەی كە كۆیە بەدەس������تییەوە 
دەناڵێنێت، چۆن هەوڵدراوە بۆ دۆزینەوەی هەلی 
كار بەتایبەت������ی بۆ ئەو گەنجانەی كە س������اڵانە 
لە كۆلیژ و پەیمانگاكان دەردەچن، هاووڵاتییان 
بەتایبەت ئەو گەنجانەی كە تازە بوونەتە خاوەنی 
بڕوانامەو لە پەیمان������گاو زانكۆكان دەرچوون لە 
وەڵام نەدانەوەی داواكانیان بێزار بوون، لەمبارەیەوە 
قایمقامی كۆیە ب������ێ ئومێدی خۆی دەربڕی و 
پێ������ی واب������وو: هاووڵاتیان بەتایبەت������ی گەنجان 
بێزار بوون ل������ەوەی ئەوەندە هات������ن و نەمتوانی 
دایانبمەزرێنین. لە دامەزراندن ئەوانەی پرسمان 

پێدەكرێ������ت بۆمان جێبەجێ ناك������ەن، بۆی هەیە 
هەندێ دامەزراندن هەیە بیكەن كە پرس������مان پێ 
ناكەن، ئەو پێویس������تیانەی لە دامەزراندن بەرزی 
دەكەینەوە ئەوانەمان بۆ ناكەن كە زۆر پێویس������تن 

بۆ خزمەتكردنی ئیدارەی شارەكە.
هیچ جیاوازییەك لە دەسەڵاتەكەم نابینم 

لەوەی پێشتر هەبووە
باش������ە ئەنجومەنی وەزیران لەچەندین بۆنەدا 
تەئكیدی لەس������ەر ئەوە نەدەكردەوە كە پێویس������تە 
دەس������ەڵاتی ئیدارەیی دابەزێنرێتە خوارەوە، ئایا 
ئێستاكە دوای دەركردنی ئەو بڕیارە هیچ جیاوازی 

لە دەسەڵاتەكەت هەیە، بەڕێزی دەڵێت:
تا ئێس������تا هیچ جیاوازییەك لە دەسەڵاتەكەم 
نابینم لەوەی پێش������تر هەبووە، لەگەڵ ئێستا ئەو 
بڕیارەی باس������ی دەكەین تەنیا شكڵیە لە ڕووی 
پراكتیكی������ەوە كاری پ������ێ نەك������راوەو لە ڕووی 
داراییەوە دەس������ەڵاتمان نییە، تەنیا سێ ملیۆنی 
خەرج������ی هەیە و ل������ەو ماوەیەدا ل������ە وەزارەتی 
ناوخۆ داوامكردوە كومبارێك بۆ ژوورەكەم بكڕن 
لەوێش������ەوە بەرزكراوەتەوە بۆ دارای������ی ئەوانیش 
دەڵێ������ن ئێمە كۆمبار ناكڕین، باش������ە بەم وەرزی 
زس������تانە و ژووری قایمقام چ������ۆن دەبێ بەبێ 
كۆمب������ار بێ������ت، لەلایەكی ترەوە هەر ئێس������تاكە 
)20( حاڵەتی زەڕوری هەیە دەبێ دەس������تبەجێ 
چاكیان بكەینەوە لەمانە شوێن هەیە پڕ بكرێتەوە 
یان چوارڕیانی ناوش������ار و شەقام و كۆڵان هەیە 
دەبێ رێك بخرێتەوە بۆ ئەمانە دەبێ بودجەیەكی 
بەردەست هەبێ تاوەكو ئەنجامی بدەین و گلەیی 
و گازاندەی هاووڵاتیانمان دێتە س������ەر گەرچی 

ناتوانین، چونكە پارەمان نییە.
 هەروەه������ا بودجەی پەرەپێدان������ی پارێزگایش 
نووس������راو لەماوەی ش������ەو ورۆژێك������دا داوایان 
لێكردوین كە داواكارییەكان بكەینە نووس������راو و 
رەوانەی پارێزگای بكەین لەو كاتەش������دا تووشی 
بێ ئومێدی و هەڵوەستەیەك دەبین، ئێمە لەسەر 
هەولێری������ن بەڵام كێش������ە و گرفت������ی وردەكاری 
دوو ئیدارەی م������اوە، بەڕاوبۆچوونی من دانانی 
مووچەی فەرمانبەران لە قەزایەك بۆ قەزایەكی 
تر جیاوازی هەیە بۆ نموونە ئەگەر پزیشكێكی 
پس������پۆڕ بە مووچەی باش لە كۆیە دابمەزرێت 
بۆچی چاوی لەوەیە بچێتە ش������ارەكان، بەڵام لە 
كاتێكدا مووچەی پزیش������ك لە ق������ەزاو ناحیە و 
شاری تر جیاوازی نەبێت بێگومان ئەوە شارەكە 

هەڵدەبژێرێت و مافی خۆشیتی.
رێگاوبانەكان بێسەروبەرن

لە كۆنەوە و تائێس������تاش رێگاوبانەكانی نێوان 
گون������د و ناحی������ە و كۆیە باش نییە، س������ەبارەت 
بەخراپی رێگاوبانەكان بەڕێزی وتی: تا ئێستاش 
رێگاوبانەكان������ی س������نوورەكەمان زۆر خراپە و بە 
هەموو مواس������ەفاتێك رێگاوبانەكان بێسەروبەرن 
لەم رێگاوبانانە هاووڵاتیان تووشی زەحمەتێكی 

دەڵێم دەبێ سیاس������ەتی وەبەرهێنان لە شارێك بۆ 
ش������ارێكی تر یا بۆ قەزایەك جیاوازی هەبێت وا 
بكەین دەستی وەبەرهێنەر رابكێشین نەك تەنیا بۆ 
خانوو بەڵكو بۆ سوپەرماركێت یا بازاڕ و مۆلێكی 
بەرفراوانی هاوچەرخ و زۆركاری دیكە، ئەگەر 
بە ئیس������تیملاكیش بە وەبەرهێن������ەری بدەین هەر 
قازانجی ئێمە و شارەكەیە، پێویستە لە پڕۆسەی 
وەبەرهێنان چاودێری و لێپێچینەوەی توند هەبێت 
و من ئەگەر دەسەڵاتیش������م لەمبارەوە پێ نەدەن 
لەگەڵیان توندم، چونكە مەبەس������تی سەرەكیمان 
خزمەتكردنی كۆمەڵگاكە و ش������ارەكەمانە هەر 
ل������ەم ماوەیەدا بۆ بەڵێندەرەكانی لەم خانووانە كار 

دەكەن سزایان بۆ دەرچووە.
ئەوەی سەرنجماندا لە زۆربەی قەزاوناحیەكان 
تا دەگاتە شارەكانیش دیاردەی زێدەڕۆیی هەیە، 
قایمقامی كۆی������ە لەمبارەیەوە دەڵێت:) بێگومان 
لەكۆی������ە زێدەڕۆیی زۆر كراوە لە ئاس������تێكدایە 

زۆر دێن، بۆ چاككردن و رێككردنی رێگاكان 
داوای شۆفەڵ و بلدۆزەرێكم كرد تائێستا بۆیان 
دابین نەكردوین، چونكە ئێمە تەنیا یەك شۆفەڵی 
مۆدیل )80(مان هەیە، ئەویش بەكەڵكی كاركردن 
نەماوە، بەڵام ئەمس������اڵ پلان و بەرنامە و پڕۆژە 
دانراوە بۆ دروس������تكردنی جووت سایدی هەولێر- 
كۆیە و چاككردنەوە و نۆژەنكردنەوەی لۆفەكانی 
هەیبەت س������وڵتان و رێگای دۆڵی س������ماقوڵی 
و چەندی������ن رێگای تری ناحی������ە و گوندەكانی 
سنووری قەزای كۆیە، بێگومان بە دروستكردنی 
جووت س������ایدی هەولێر- كۆیە و ناوچەكە دەبێتە 
بنەمایەك بۆ رەخس������اندنی زیاتری هەلی كارو 
بازرگانی ك������ردن و كۆچكردنیش كەم دەبێتەوە، 
چونكە تا ئێس������تاش رۆژان������ە خەڵك لە كۆیە بۆ 

هەولێر و شارەكانی دیكە كۆچ دەكەن.
ئەو وەبەرهێنانانەی كە خانووەكان دروست 

دەكەن لەكاركردندا خاوو خلیچكن
- لایەنێك������ی دیك������ەی گرنگ ل������ە كۆیە 
پرۆژەكان������ی وەبەر هێنانە دەربارەی ئەم پرس������ە 
قائیمقامی كۆیە گووتی : من سەردانی سەرۆكی 
دەستەی وەبەرهێنانم كردووە،بۆ ئەوەی دوو هەزار 
یەكەی نیشتەجێبوون لە كۆیە دروست دەكەن كە 
دراوەتە كەرتی تایبەت، بەڵام ئەو وەبەرهێنانانەی 
كە خانووەكان دروس������ت دەكەن لەكاركردن خاون و 
ئەوانیش دەڵێن كێش������ەمان هەیە، بەڵام لێرەدا من 

لە هەم������وو قەزاوناحیە و ش������ارەكانی تر زیاترە 
و كاریگەرییەكی زۆر خراپی لەس������ەر ش������ێوەی 
ئەندازەیی دروس������تكردووە كە ناهاوسەنگی تێدا 
هاتۆت������ە كای������ەوە و كاریگەری لەس������ەر بواری 
پ������ەروەردە و تەندروس������تی  خزمەتگ������وزاری و 
و. تاد دروس������ت كردوە و م������ن زۆر بەخراپی لە 
دەس������تی دەناڵێنم و زۆر بە تون������دی ڕامگرتووە 
بۆ ئەوەی زیاتر نەبێ������ت، بەڵام تا ئەوكاتەی لە 
دەسەڵاتی سەرەوە بڕیارێك نەدرێت بۆ تاپۆكردن 
و چارەس������ەركردنی ئەم گرفتە، ئەوە كاریگەری 
نێگەتیڤان������ەی خۆی دەبێ������ت و لەلایەكی ترەوە 
ئەگەر هەزارەها پارچە زەوی تر دابەش بكەین، 
بەڵام خزمەتگوزاری بۆ ئەو گەڕەكە تازانە نەبن 
ئەوە ناتوانین لە ناو ش������ار وهەندێ گەڕەك هەیە 
پێش لە زێدەڕۆیی بگرین������ەوە و بنەبڕی بكەین 
و ئێمە بە)5 تا6( س������اڵی تریش ناتوانین هەموو 
خزمەتگوزارییەكان ب������ۆ گەڕەكە تازەكان ببەین 
یا لەو ش������وێنانەی زەویمان لێ������ی دابەش كردوە، 
ئەگەر سەیری ئەو قەرەباڵغی و خنكاندنەی ناو 
شار بكەیت، پێویستی بە چارەسەركردنی بەپەلە 
هەیە، ئەگەر ئەمەشی بۆ نەكەیت ئەوە خەڵكەكە 
بە ئارەزووی خۆی هەڵس������وكەوت و زێدەڕۆیی 
دەكات ی������ان ش������ارەكە بەج������ێ دەهێڵێت و كۆچ 
دەكات، لە هەردوو حاڵەتیش������دا زۆر مەترسیدارە 

بێ ئومێدی دەخاتە بەردەمی خەڵكەكە.

ئەگەر بودجەیەكی باش بۆ 
شوێنەوارەكانی شاری كۆیە 
دانەنرێت ئەو شارە كۆنەمان 

لەدەست دەچێت و خاپوور دەبێت

ئێمە تا ئێستاكەش هەموو بەروبومێكی سەوزە 
و میوەم������ان لە وڵاتان بۆ دێ������ت تا ڕادەیەكی 
ئ������اوا كە لە بیابانی كوێت پیاز بۆ كوردس������تان 
دێت، گەرچی ئێمە نەمانتوانیوە كە باشترین و 
بینێرینە  جوانترین بەرهەمی میوەجاتمان هەیە 
دەرەوە ئێم������ە وەكو كۆیە ش������اری مووچەین كە 
س������ەری مانگ دادێت خەڵكەكە دڵی خۆشە 
و ڕووی گەش������ە كە دەگات������ە )15(مانگ تا 
دەگاتەوە سەری مانگ هەست بە ئاسوودەیی 
ناكات و ئەمەش ئەوە دەگەیەنێت كە خەڵكەكە 
مەزاجی بێت، تائێس������تا ش������ارێكی ئاوا كۆن 
كارگەی پیشەس������ازی تێدا نیی������ە، خەڵكەكە 
بەگش������تی لەس������ەر مووچە دەژیت و لە)15(

مانگەوە بازاڕ نامێنێت.
شوێنەوارەكان فەرامۆشكراون

ش������اری كۆی������ە قەیس������ەری و باڵەخانە و 
شوێنەواری زۆری تێدایە و تائێستا بە دەگمەن 

س������ەبارەت بەبواری كشتوكاڵ بەڕێزی وتی: 
كێش������ەی كشتوكاڵ لە كوردس������تان كێشەیەكی 
ناوەن������دی و گش������تیە لەس������ەرەتادا پێویس������ت 
ب������ەوە دەكات گون������دەكان ئ������اوەدان بكرێتەوە و 
دانیش������تووانەكەی بگەڕێت������ەوە، لەگەڕانەوەی 
جووتیار بۆ گوندەكانیان س������ەركەوتوو نەبووین، 
چونكە لەماوەی تێكچوون������ی گوندەكان و تا 
ئاوەدانكردنەوەیان نەوەیەكی تازە پێگەیشتووە كە 
فێری ژیانی ش������ار بووە ناتوانێ بە بەردەوامی 
ی������ان هەندێكیان بەكاتیش ل������ە گوند بمێننەوە، 
ئەگەر هات������وو هەم������وو خزمەتگوزارییەكیش 
هەبێت ب������ۆ نموونە گوند هەی������ە قوتابخانە و 
بنكەی تەندروس������تی و ئاوی خواردنەوەی بۆ 
دابین كراوە، بەڵام كە سەیر دەكەی تەنیا دوو، 
سێ ماڵ لە وەرزی زستانان لە گوندەكە هەن، 
ئەمەش پتر دەگەڕێتەوە ب������ۆ داهاتی خێزان و 
تاكەكەس������ی و هەلی كاركردن كە لە شارەكان 
زیاترە ل������ەوەی لە كاری جووتیاری دەس������تیان 
دەكەوێ������ت لەلایەك������ی تر بازاڕی فرۆش������تنی 
بەروبوومی كش������توكاڵ و كارگەی پیشەسازی 
خۆراكیم������ان نیی������ە تاوەكو ببێتە پاڵپش������ت و 
هاندەر بۆ جووتی������اران. بەواتایەكی تر تا ئێمە 
بازاڕی بەرووبوومی كش������توكاڵی و كارگەی 
پیشەس������ازی خۆراكیمان لە كوردس������تان نەبێت 
لە بواری كشتوكاڵ سەركەوتوو نابین، چونكە 

دەستی نۆژەنكردنەوە و پاراستنی گەیشتوەتێ، 
وەكو باس������ی دەك������ەن زۆربەی ب������ەرەو ڕووخان 
دەچێت، لەمبارەیەوە قایمقامی كۆیە بەگوڵانی 

راگەیاند:
- تا ئێستا كەس بە دەنگی ئەم شوێنەوارانە 
نەهاتووە، لە كۆیە قەڵای كۆنمان هەیە كە لە 
قش������ڵە زۆر كۆنترە و گرنگترە تا ئێستا هیچی 
ب������ۆ نەكراوە و بودجەی بۆ تەرخان ناكرێت و لە 
سات و قەڵا ئەمساڵ پارچە بەردی نیومەتری 
دۆزراوەت������ەوە كە وێنە و نووس������ینی لەس������ەرەو 
دەگەڕێتەوە بۆ س������ێ هەزار ساڵ بەر لە ئێستا 
كەچی دەڵێی ئێس������تاكە دروس������تكراوە، ئەگەر 
بودجەیەكی باش بۆ ش������وێنەوارەكانی ش������اری 
كۆیە دانەنرێت ئەو ش������ارە كۆنەمان لەدەس������ت 
دەچێت و خاپوور دەبێت، چونكەئەم شوێنەوارانە 
س������ەرمایەیەكی نەتەوەییە و گرنگی تایبەتی 
خۆی هەیە هەر ئەمس������اڵ دوو فلیم لە ش������ارە 

كۆنەكە دەرهێنراوە.
لە كۆتایدا ل������ەو چاوپێكەوتن و راپۆرتانەی 
لەگەڵ م������ن دەكرێت چ ئەوەی دەینووس������ێت 
و ئ������ەوەی دەیخوێنێتەوە چ لە بەرپرس������ان و چ 
ئەوانەی خوارەوە بە تەش������ەنوجەوە تەماش������ای 
وتە و قس������ەكانم نەكات، بەڵكو با بە چاوێكی 
رەخنەگرانە و بە مەبەس������تی چارەسەركردن و 

پێشخستنی بارودۆخەكەیە. 

لە هەموو بوارەكان گرفتی 
میلاكاتمان هەیە؛ بەتایبەتی 
لەكارەباو پزیشك و ئاو و 

شارەوانی

ئەش�كەوتی جعێت��ای لوبن�انی بەنیازە    ببێت بە یەكێك

ل�������ە ح����ەوت ش�������وێن���ە س��روشتیە     س������ەرسوڕهێنەرەكانی جیهان

ئەش�كەوتی جعێت��ای لوبن�انی بەنیازە    ببێت بە یەكێك

ل�������ە ح����ەوت ش�������وێن���ە س��روشتیە     س������ەرسوڕهێنەرەكانی جیهان
گوڵان – ئەشكەوتی جعێتا - بەیروت

رەنگە گرنگیدان بە ئەش����كەوتەكان لە لایەن مرۆڤەوە بەش����ێك لە هۆیەكانی بگەڕێتەوە بۆ ئەوەی ئەشكەوت بە سەرەتای ماڵ و لانكەی 
مرۆڤ دادەنرێت، یەكێك لەو ئەشكەوتە سەرسوڕهێنانەی بەسەر گۆی زەوییەوە هەن ئەشكەوتێكە 20 كیلۆمەترێك لە باكووری بەیروتەوە 
دوورە و دەكەوێتە دامێنی دۆڵێكەوە كە بە دۆڵی )ئەلكەلب( ناس����راوە، ئەش����كەوتەكە پێی دەوترێت )جعێتا(و گرنگترین وێس����تگەیە بۆ 
راكێشانی گەشتیاران بە درێژایی چوار وەرزانی ساڵ لە لوبنان، ئەشكەوتەكە بە ئاستێك سەر سوڕهێنەرە كە هەندێك پێیان وایە دەبێت 
وەك حەوتەمین شوێنە سروشتیە سەرسوڕهێنەكانی جیهان سەیر بكرێت، ناوەوەی ئەشكەوتەكە بە كلسە ئاوی داچۆڕاوی ملیۆنەها ساڵی 
بانە بەرزەكان كەداچۆڕاوەتە ناو جەرگی چیاكانەوە چەندین شێوەو هەیكەل و پێكهاتەی سەیرو سەمەرەی تێدا دروست كردوون، جگە 
لەو پەیكەرو هۆڵ و توحفەجوانكارییانەی لەوێدا هەن كە كارئاس����انی بەهۆی تیش����ك و دەنگ و رێبەرەوە بۆ گەش����تیارانی دنیا دەكەن، 
تەلەفریك و شەمەنەفەر و بەلەم و باخچەی ئاژەڵان و موغازەی كەلەپووری و هۆڵی نمایشكردنی فیلم و پێشەنگای هونەریشی تێدان 
ساڵی 2002 لەبەر قەشەنگی ئەم ئەشكەوتە خەڵاتی لوتكەی گەشتوگوزاری جیهانی بە لوبنان دراوە، بەشی خوارەوەی ئەشكەوتی جعێتا 
پڕی لە ئاوی سازگارە، ساڵی 1836 كەشف كراوە كاتێك ولیەم تۆمسۆنی موبەشیر چۆتە ناو ئەشكەوتەكەو لە قووڵایی 50 مەترێكدا 
بە تفەنگێك فیش����ەكێكی تەقاندووە بەهۆی دەنگدانەوەی فیش����ەكەكە لە ناوەوەی دەهلیزەكانی ئەش����كەوتەكەدا زانیویەتی كە قووڵایی 
ئەش����كەوتەكە ه����ەزاران ه����ەزار مەترە، دواتریش ئەندازیارێكی س����ەر ب����ە كۆمپانیای ئاودێری لە لوبنان بە ناوی ماكس����ویل بە خۆی و 
گرووپێكی شارەزاوە ساڵی 1873 بە درێژیی 800 مەترێك چوونەتە ناو ئەشكەوتەكەو رێگەی چوونە ژوورەوەیان خۆش كردووە ؛ هەر بۆیە 

ستوونێك بە ناوی ماكسویل لە ناویدا هەیە، 
ئەم جێگە سەرس����امەی گەشتیاری لە لوبنان 
بۆ ماوەی 27 س����اڵ بەهۆی جەنگی ناوخۆیی 
لوبنانی����ەوە قەپ����ات كراب����وو تا لە س����اڵی 
1995 بە دواوە دەرگای بە رووی گەشتیاراندا 
كرای����ەوەو لە هەموودنیاوە خەڵك بۆ بینینی 
دێنە لوبنان، بۆ زیاتر تیش����ك خستنە سەر 
ئەم ش����وێنە سەرس����وڕهێنەی دنی����او زانیاری 
وەرگرتنی زیاتر لەس����ەر ئاستی گەشتوگوزار 
لە لوبنان، لەسەردانی ئەمجارەی پەیامنێری 
گوڵان بۆ لوبنان ئەم دیمانەیەی لەگەڵ بەڕێز 
د.نەبیل حەداد سەرۆكی كۆمپانیای )ماباس(
ی ئەڵمان����ی س����ازداوە، ك����ە چەند س����اڵێكە 
كۆمپانی����ای )ماباس( پ����رۆژەی وەبەرهێنانی 
گەش����ت و گ����وزاری لە ئەش����كەوتی  )جعێتا( 

بەڕێوە دەبات، ئەمەش دەقی دیمانەكەیە.

گوڵان:  حەز دەكەین قسەمان بۆ بكەیت لەبارەی 
مونتەجەعی »جعێتا«، ئایا چۆنە لە لبنان؟

نەبیل حەداد: ئەش������كەوتی »جعێتا« بریتیە لە 
2 ئەشكەوتی كەم وێنە لەڕووەكانی پێكهاتەی 
جیۆلۆژی و جوانیی تۆپۆگرافییەتی شوێنەكە. 
ئ������ەم ئەش������كەوتە بۆش������اییەكی گەورەیە لەناو 
جەرگ������ەی چیاكەیە و تەمەن������ی بۆ ملیۆنەها 
ساڵ دەگەڕێتەوە. ئەو شێوە ئەندازیارییانەی كە 
لەناو ئەشكەوتەكەدا دەبینرێت حاڵەتی دەگمەنە 
لەڕووی جۆراوجۆرێتی ل������ە جوانی و هەروەها 
ل������ەڕووی پێوەرەكان������ەوە، بۆ نموون������ە درێژایی 
ئەش������كەوتەكە 10 هەزار مەت������رە و بریتیە لە 2 
چین، چینێكی وش������ك و چینێكی دیكە هەیە 
كەوتۆت������ە ژێر ئاو، هەروەها دووری لەنێوان بنی 
ئاوەكە و سەقفەكە 108 مەترە. بەواتایەكی تر، 
ئەشكەوتی ناو جەرگەی چیاكە زۆر گەورەیە و 
سروشت جوانتری كردووە و ئەمە هەمووی دیاری 
پەروەردگارە بۆ لوبنان. ئەم ئەش������كەوتە یەكێكە 
لە دیاردە دەگمەن������ەكان و وێڕای جوانییەكەی 
دەتوانین ناوی بنێین بە گەوهەرەی گەش������ت و 

گوزار«لوئلوئەی سیاحی« لە لوبنان.
گ������وڵان: بەڕێزتان ل������ە میدی������اكان داوات لە 
حكومەتی لبنان������ی و وڵاتانی عەرەبی كردووە  
ئەش������كەوتی جعێتا بكرێت بە یەكێك لە شوێنە 
سەرس������وڕهێنەرەكان بۆ جیهان. ئایا مەبەستی 
ئەم داواكارییەتان چییە و دەتانەوێت حكومەتی 

لوبنانی چیتان بۆ بكات ؟
نەبیل حەداد: ئێستا كێبڕكێیەكی جیهانی هەیە 
بۆ دەستنیشانكردنی 7 س������ەیر و سەمەرەكانی 
سروشت، ئەم كێبڕكێیەش لەكۆتاییەكانی ساڵانی 
2007دا دەس������تی پێك������ردووە و تاكو ئەمڕۆش 
بەردەوام������ە، ل������ەم كێبڕكێیەدا 441 ش������وێنی 
سروشتیی جیهانی بەشدارییان كرد و 3 قۆناغ لە 
تەسفیەكردن روویداوە، ئەمڕۆش ئێمە كەوتوینەتە 
قۆناغی تەس������فییەی كۆتایی لەنێو 28 شوێنی 
سروش������تیی جیهانی، كە ئەم شوێنانەش بریتین 
لە جوانترین ش������وێنەكانی جیهان، تەنانەت گەر 
چیا بێت ی������ان رووبار یان دۆڵ یان دوورگە یان 
چیای گڕكان تەنانەت ئەشكەوتیش، ئەمڕۆش 
لەسەرتاسەری جیهاندا دەنگدان هەیە لەڕێگەی 
تەلەفون یانی������ش لەڕێگەی ئەنتەرنێت، لێژنەی 
تەس������فییەكردنەكە دوا وادەی ب������ۆ دەنگدانەكە 
دان������اوە كە ل������ە 11\11\2011دا كۆتایی دێت 
ب������ە نزیكەی دەنگی 1 ملیار مرۆڤ لەس������ەر 
گ������ۆی زەوی. ئێمەی������ش ل������ەو بڕوایەداین كە 
ئەش������كەوتی »جعێتا« كە خودا بە لوبنان-ی 
بەخش������یوە، یەكێكە لە ش������وێنە كەم وێنەكانی 
جیهان و شایستەی ئەوەیە كە ببێتە یەكێك لە 7 
سەیروسەمەرەكانی سروشتی جیهان. هەربۆیەش 
بانگەش������ە دەكەین بۆ دەنگ������دان بۆ »جعێتا« 
بۆئەوەی ش������وێنێك لە وڵاتانی عەرەبی یان لە 
رۆژهەڵاتی ناوەڕاست ببێتە یەكێك لەو شوێنانە 

لە دیمانەیەكی تایبەتی گوڵان 

د. نەبیل حەداد 
)سەرۆكی كۆمپانیای ماباس ئەڵمانی بۆ وەبەرهێنان لە ئەشكەوتی جعێتا(:

كوردستان پێویستیی بە 
هەماهەنگی پسپۆران و 

وەبەرهێنانی دەرەوەیە تا 
لەئاستی گەشتیاری بە ڕووی 

دنیادا بكرێتەوە

و ناوبنرێت بە یەكێك لە 7 سەیروس������ەمەرەكانی 
سروشتی لە جیهان و لەم بارەیەشەوە ئومێدێكی 
گەورەمان هەیە بۆ س������ەركەوتن. ئێستا نزیكەی 
%97 لە دەنگەكان بۆ ئەش������كەوتی جعێتا دێت 
و زۆرب������ەی دەنگەكان لە دەرەوەی وڵاتی لوبنان 
دەدرێت، هەربۆیە بانگەش������ەكەمان زۆر بەتینە، 
بەتایبەت������ی ئەمە مایەی ش������انازیە بۆ هەموو 
وڵاتان������ی عەرەبی و رۆژهەڵاتی ناوەڕاس������ت، 
كە ش������وێنێكی جوگرافی سروشتی دەگمەن لە 
كێبڕكێی 7 سەیروس������ەمەرەكانی سروش������تی لە 
جیهان بەش������داری بكات و ئەمە یەكەمین جارە 
لە مێژوودا كە ئەم جۆرە كێبڕكێیە بەڕێوەبچێت، 
ئەم 7 سەیروس������ەمەرە سرووش������تییانەش جیاوازە 
لە 7 سەیروس������ەمەرەكانی جیهان كە هەموومان 
دەیناسین و كە دروستكراوی دەستی مرۆڤە. ئێمە 
ململانێ دەكەین بە ش������تێك كە دروستكراوێكی 

سروشتییە.
گوڵان: هەر وەك بەڕێزیش������تان ئاگادارن كە لە 
هەرێمی كوردس������تان چەندین شوێنی كەم وێنە 
و ج������وان هەیە لە چی������ا و دۆڵ ...و تاد. ئایا 
هیچ هەنگاوێك یان هیچ پێشنیارێكتان هەیە بۆ 
مامەڵەكردن لەگەڵ كەرتی گەشت و گوزار لە 
هەرێمی كوردستان؟ بۆ نموونە هیچ هەنگاوێك 
هەیە بۆ بەرەوپێش������ەوەبردنی كەرتی گەش������ت و 

گوزار؟ یان هیچ رێككەوتن هەیە؟
نەبیل حەداد: كوردس������تانی عێراق، یان هەرێمی 
كوردستان لە عێراقدا، چەندین شوێنی جۆراوجۆر 
و جوان������ی تێدای������ە لە چی������ا و دۆڵ و جگە لە 
كەرتی كش������توكاڵی و ئاو و بەفربارین. خودی 
خۆم چەندین جار سەردانی كوردستان-م كردووە 
و تامەزرۆی س������ێو و میوە بەتام������ەكان بووین 
كە ل������ەو ناوچەیەدا دەردەچێ������ت. هەڵبەتە پاش 
ئاسایشەوە،  لەڕووی  ناوچەكە  سەقامگیربوونی 
كوردستان پێویس������تیی بە كرانەوە هەیە لەگەڵ 
هەماهەنگی پس������پۆران و پ������ارەی وەبەرهێن لە 
دەرەوەی ناوچەكە، بۆئەوەی جۆرە تێكەڵبوونێك 
رووب������دات لەنێ������وان جوانییەكانی سروش������ت و 
توانس������تەكانی م������رۆڤ كە بە پس������پۆرێتی و 
شارەزایەتی دەس������ت بە داهێنان بكات. تێكڕای 
عێراق پێویس������تیی بە شوێنی گەشتیاری هەیە 
لە هاوینەهەوار و دەش������ت و ش������وێنی سروشتی 
دڵگی������ر، لەبەرئەوەی یەك������ەم مافی هاوڵاتی 
ئەوەیە كە تام و چێژ لە جوانییەكانی وڵاتەكەی 
وەربگرێت بە ئارامی و حەوانەوە و چێژوەرگرتن 
لەو سروش������تە جوان������ەی كە خودا ب������ە مرۆڤی 
بەخشییوە. لەهەمان كاتیشدا هەرێمی كوردستان 
لە عێراقدات ئەو مافەی هەیە بكرێتە شوێنێكی 
گەشتیاری و تەندروستی و چارەسەر لە كەرتی 
گەش������ت و گوزاری ژینگەیی لە جیهاندا، بۆ 
ئەوەی خەڵك بۆ حەوانەوەو بەسەربردنی كات و 
سەركەوتن بەسەر چیاكانیدا، بۆ گەشت و گوزار 
س������ەردانی ئەم هەرێمە بكەن.هەروەها چەندین 

ش������وێنی دیكەش لە عێراقدا ه������ەن، بۆ نمونە 
لە ناوەڕاست و باش������وری عێراقەوە گەشتیاران 
پێویس������تیان بەوەیە، لە وەرزی هاوین كە كەش 
و هەوای باش������ور و ناوەراس������تی عێراق روو لە 
گەرمی دەكات، گەش������ت بۆ هاوینەهەوارەكانی 

ئاكتیڤترین  گەش������تیاری  جموجۆڵی  ئەمڕۆش 
كەرتە لە جیهان لەبەرئەوەی باش������ترین كەرتی 
ئابوورییە و كە بەردەوامە لە گەشە و هەڵكشاندا، 
هەر بۆ نمون������ە كەرتی كش������توكاڵی و كەرتی 
پیشەس������ازی گەیشتونەتە ئاس������تێكی سنوردار 
لە هەڵكش������ان، لەكاتێكدا تەنیا لەساڵی رابردوو 
2009 كەرتی گەشتیاری، زیاتر لە 850 ملیۆن 
گەش������تیار لە جیهانەوە روویان لە لوبنان كردووە 
بە مەبەستی گەش������تیاری، هەڵكشان بەڕێژەی 
%6 – تاكو %8، هاوكات هەڵكشانی كەرتەكانی 
ت������ر بەڕێژەی %1 – تاكو 2ە. هەربۆیە، كەرتی 
گەش������تیاری و خزمەتگوزارییەكان������ی كەرتی 
گەش������تیاری ش������تێكی زۆر گرنگ������ە، منیش 
عێراقم خۆش دەوێت و رێز لە گەلی عێراقی و 
شارس������تانییەتە مەزنەكەی دەگرم، عێراق خاوەن 
چەندی������ن ش������وێنی جۆراوجۆرە، گ������ەر ئایینی 

هەرێمی كوردس������تان بكەن، ئەمەش دەرفەتێكە 
ب������ۆ عێراقیی������ەكان بۆئەوەی ه������ەوای فێنكی 
هەرێم������ی كوردس������تان هەڵبمژن و س������ەردانی 
لەگەڵ  هەربۆیە  بك������ەن.  هاوینەهەوارەكان������ی 
سەقامگیریی رەوش������ی ئاسایش، ئەگەرهات و 
ژێرخانەكانی گەش������تیاری دەس������تەبەركران،وەك 
دروس������تكردنی رێگاوبانی گونجاو شایستە بۆ 
هاوینەهەوارەكان و دروستكردنی هۆتێل و شوێنی 
كاتبەسەربردنی گەنجان  حەوانەوە و هۆیەكانی 
لە هاوینەهەوارەكانی كوردستان فەراهەمبكرێن، 
ئەوكات جموجۆڵی گەشتیاری دەست پێ دەكات، 

بێت یان سرووش������تی یان ژینگەی������ی، گوناهە 
بە ئاس������تی شایستەیی ئەو ش������وێنانە كاری بۆ 
نەكرێت یان بایەخی پێنەدرێت. پێویستە شوێنە 
گەش������تیارییەكانی عێراق بەگشتی و هەرێمی 
كوردستان بەتایبەتی بخرێنە ناو چوارچێوەیەكی 
درووس������ت، بۆ ئەوەی ببێتە مایەی راكێش������انی 
ناوەوەی  س������ەرنجی گەش������تیاران، تەنانەت لە 
عێراق لە ش������ێوەی گەش������تیاری ناوخۆیی، یا 
گەش������تیاریی دەرەكی. زۆریش ئاس������اییە گەر 
بتانەوێت ئێمە ئامادەین بە توانست و پسپۆرێتیە 
موتەوازیعەكەم������ان بێین و هەماهەنگی لەگەڵ 
كوردس������تان بكەین، ئەویش لەكاتێك كە ئەگەر 
بێت و مەس������ەلەكە جددی بێت، زۆر ئاساییە لە 
عێراق و هەرێمی كوردستان كاری وەبەرهێنانی 

كەرتی گەشتیاری بكرێت.
گوڵان: سەرۆك »مەسعود بەرزانی« لەمیانی 
سەردانەكانی بۆ لوبنان چەندین جار بانگێشتی 
كۆمپانیاكان������ی كرد بۆ هاتن بۆ كوردس������تان و 
ئەنجامدان������ی كاری وەبەرهێن������ان، ئای������ا دوای 
س������ەردانەكەی بەرێ������زی هی������چ هەنگاوێكتان 

هەڵگرتووە؟

ئەشكەوتی »جعێتا« كە 
خودا بە لوبنان-ی بەخشیوە 

یەكێكە لە شوێنە كەم 
وێنەكانی جیهان و شایستەی 
ئەوەیە كە ببێتە یەكێك لە 
7 سەیروسەمەرەكانی سروشتی 

جیهان

سەرەتا پێویستە لەكوردستان 
بە گەشتیاری ناوخۆیی دەست 

پێ بكرێت، ئەویش بەپێی 
گوزەرانی هاوڵاتیانی عێراق 
كە خوازیارن گەشت بكەن بۆ 

هاوینەهەوارەكانی

نەبیل حەداد: بەڵێ بەڕێز »بارزانی« سەردانی 
كردین، بەڵام پێوەندییەكی راستەوخۆ نەبوو بەڵكو 
كەس������ێك لەنێوانماندا هەب������وو، منیش حەزناكەم 
پێوەندییەكان بەم شێوەیە بێت لەڕێگەی وەسیت، 
پراكتیكیی  ئەنجامێك������ی  هی������چ  لەبەرئەوەی 
ل������ێ ناكەوێتەوە.هەرێمی كوردس������تانی عێراق 
خاوەن مێژوویەكی دێرینە و پێویس������تە مرۆڤ 
رێز ب������ۆ تایبەتمەندییەكانی بنوێنێت، كەلتوری 
رۆش������نبیری و زمانی كوردستان زۆر گرنگە. 
هەربۆی������ە، ئەگ������ەر بێ������ت و م������رۆڤ خۆی 
بیەوێ������ت و بەش������ێوەیەكی ج������ددی هەنگاوی 
تێكەڵبوونێك  ئ������ەوە دەتوانێ������ت  بۆ هەڵبگرێت، 
ئەنجامب������دات لەنێوان كەلتور و شارس������تانییەت 
و نوێبوونەوە، بۆ نموونە لە كوردس������تان چەندین 
چیای ب������ەرز و دۆڵی قووڵ هەی������ە و دەكرێ 
»تەلفریك« دابمەزرێندرێت و ش������وێنەكە بكرێت 

بە شوێنێكی گەش������تیاری و خاڵێكی گرنگ 
بۆ راكێش������انی سەرنجی گەش������تیاران لە عێراق 
و وڵاتانی دراوسێ، بەش������ێوەیەك كە كەمپ و 
هاوینەهەواری گەش������تیاریی زۆر گرنگی تیا 
دابمەزرێندرێت، هەڵبەتە وەدیهێنانی ئەم كارەش 
پێویس������تیی ب������ە وەبەرهێنانێكی گ������ەورە هەیە 

لەگەڵ بانگەشەیەكی باش و لەگەڵ بونیاتنانی 
خانووی س������ادە، بەڵام پ������اك و خاوێن بێت، كە 
مایەی راكێشانی س������ەرنجی گەنج و قوتابیان 
و دیدەوان������ی و ...تاد. بەپێ������ی ئەزموونەكان، 
ئەنجامدانی ئەم كارانە ئایندەیەكی زۆر گەورەی 
هەبووە لە سەرتاس������ەری جیهان، دەشكرێ ئەو 
شتە لە كوردستان وەدیبهێنرێت. لای هەموومان 
ئاش������كرایە كە گەنج������ان پێش������ەنگی كەرتی 
گەش������تیاریە لە جیهان، كەرتی گەشتیاری بەم 
شێوەیە بەڕێوەچووە لە هند و چین و ئەندەنۆسیا 
و مالیزی������ا، لەبەرئەوەی گەنجانیان بۆ وڵاتانی 
جیهان دەنارد و پ������اش گەڕانەوەیان هەر یەك و 
راپۆرتی خۆی دەنووس������ییەوە و پاش������ان نەوەی 
دوای ئەوان دەهات و لەس������ەر رێچكەی ئەوان 
بەردەوام دەبوون. هەربۆیەش، ئەگەر پێشنیاری 
جددی هەبوو، ئەوكات دەكرێ تاوتوێ بكرێت.

زۆربەی گەشتیارەكان لە 
ئیسپانیا و یۆنان و تەنانەت لە 
ئیسرائیل-یشەوە گەشتدەكەن 
بۆ مەبەستی لێكردنەوەی سێو 
و میوە لە درەختەكانی لوبنان

بكرێت، ئەوی������ش بەپێی گوزەران������ی هاوڵاتیانی 
عێراق كە خوازیارن گەشت بكەن، هەرچەندە باری 
گوزەرانی هاوڵاتی عێراقی لاوازە، بەڵام س������ەرەتا 
گەش������تیاریی خێزانان و گەنجەكان دەس������ت پێ 
دەكات. ئەمڕۆ عێراق خاوەن سەرچاوە و سامانی 
دەوڵەمەندە و بەتایبەتی لە كەرتی كش������توكاڵی، 

گوڵان: دواپرس������یار، ئەگەر بێت و سروش������تی 
بەكاربهێنرێت،  درووست  بەشێوەیەكی  كوردستان 
ئایا پێتوایە كوردس������تان وەك ش������وێنەكانی تری 

جیهان ببێتە ناوچەیەكی گەشتیاری؟
نەبی������ل حەداد: بێگومان، عێراق بە گش������تی هەر 
لە باشوورەوە تاكو باكوور خاوەن چەندین ناوچەی 
ش������وێنەواری دێرین و گرنگە، لە عێراق ش������اری 
ش������وێنەرای دێری������ن هەیە و دەك������رێ هەنگاو بە 
هەن������گاو و بەتێپەڕبوونی كات گەش������ە بەخۆیەوە 
ببینێت و كەرتی گەش������تیاری وڵاتەكە لە ئاستی 
ناوخۆیی������ەوە بگات������ە ئاس������تێكی جیهانی. بەڵام 
رەوش������ی ئاسایش������ی عێراق نالەبارە و تێڕوانینی 
جیهان������ی بەرامب������ەر عێ������راق ئەوەیە ك������ە عێراق 
وڵاتێك������ی زۆر ترس������ناكە. هەربۆیە، پێش ئەوەی 
دەست بە گەشتیاریی نێودەوڵەتی بكرێت، سەرەتا 
پێویس������تە بە گەش������تیاری ناوخۆیی دەس������ت پێ 

خاكی باكووری عێراق خاوەن زەوییەكی بەپیتە و 
چەندین جۆری میوەی لێ بەرهەمدەهێنرێت وەكو 
س������ێو، كە سێوی هەرێمی كوردستان زۆر بەتامە، 
هەندێ جۆری گەشتیاری هەیە بۆ لێكردنەوەی 
بەروبومەكان، بۆ نموونە زۆربەی گەشتیارەكان لە 
ئیس������پانیا و یۆنان و تەنانەت لە ئیسرائیل-یشەوە 
گەش������تدەكەن بۆ لوبنان بە مەبەستی لێكردنەوەی 
س������ێو و میوە لە درەخت������ەكان، گەنجەكان دێن و 
بەبێ بەرامبەر خزمەتگوزارییەكانیان پێش������كەش 
دەكەن و بەش������داردەبن ل������ە وەرزەكانی لێكردنەوەی 
بەروبوومەكان. زۆر شێواز هەیە و دەكرێ مرۆڤ 
بی������ری لێ بكاتەوە لەبارەی ناس������اندنی ش������وێنە 
دڵگیرەكان ب������ۆ زۆرترین ك������ەس، بەتایبەتی ئەو 
كەسانەی كە هۆشیار و تێگەیشتوون و كە ئامادەن 
شارەزاییەكانیان بگوازنەوە بۆ دەرەوە و لەئاكامیشدا 

دەبێتە بانگەشەیەكی باش بۆ كوردستان...

لەگەڵ سەقامگیریی رەوشی ئاسایش 
ئەگەرهات و ژێرخانەكان دەستەبەركرا 

لە رێگا و بان و هاوینەهەوار و 
ئۆتێل یان شوێنی گەنجان، تەنانەت 

كەمپی گەنجانیش، ئەوكات جموجۆڵی 
گەشتیاری دەست پێ دەكات

 د. ئەنوەر عەبدوڵڵا بەرزنجی

   یەكێك لەپرەنس������یپەكانی دەوڵەتە پێشكەوتووەكانی 
ئەم س������ەردەمە بۆ بەهێزكردنی تواناس������تراتیژییەكانیان 
لەن������او پێگەی سیاس������ەتی نێودەوڵەتی������دا، لەوەدا خۆی 
دەبینێت������ەوە كە ئ������ەم دەوڵەتان������ە هەوڵ������دەدەن پێكهاتە 
توندوتۆڵەكانی)Hard Power( وەك بواری س������ەربازی 
و ژێرخانی ئابووری بنیاد بنێن و بەرلە پێكهاتە ئاساییە 
نەرمەكان������ی )Soft Power( وەك بواری رۆش������نبیری 
و دبلۆماس������ی و راگەیاندن، لەبەرئەوەی پێكهاتەكانی 
بواری س������ەربازی و ئابووری ڕۆڵێكی گرنگ دەبینن 
لەبەهێزكردن و پتەوكردنی دەس������ەڵاتی دەوڵەتدا بۆئەوەی 
بتوانێت بەرەنگاری هەموو ئەو پلان و كێشەو گرفتانەی 

ناوەوەو دەرەوە ببێتەوە كەرووبەڕوویان دەبێتەوە .
لەگ������ەڵ دەركەوتن������ی س������ەدەی بیس������ت و یەكەمدا 
بەش������ێوەیەكی گش������تی لەن������او بنەماكانی داڕش������تنی 
س������تراتیژیەتی نێودەوڵەتیدا پێكهات������ە توندەكان توانییان 
ڕۆڵێكی بەهێزببینن لەبنیادنانی ئاسایش������ی نەتەوەییدا، 
لەبەرئ������ەوەی كە چەمكی ئاسایش������ی نەتەوەیی توانی 
گەورەترین خزمەت بە وڵات بگەیەنێت و هێزێكی زۆری 
پێ ببەخش������ێت، بێگومان سەلامەتی خۆراكیش كەچەند 
لایەنێكی گرنگ دەگرێتەوە وەك پاراستنی سامانی ئاو 
و سەرچاوەكانی وزەو سامانە سروشتیەكان لەبەر ئەوەی 
ئەمانە هەمووی رۆڵێكی كاریگەر دەگێڕن بۆ بەهێزكردن 
و پتەوكردنی بڕیارە سیاسیەكانی دەوڵەت وەك بەشێكی 

سەرەكی لە ئاسایشی نەتەوەیی بەرجەستە دەكرێت .
 روون و ئاشكرایە لەسەدەی بیستەمدا كێشە دەرەكیەكان 
زیاتربوون و خۆیان لەچەند لایەنێكی تردا دەدۆزیەوە وەك 
قەیرانەكانی ئاوهەوا و داڕمانی س������ەرمایە سروشتیەكان 
وسەرەڕای دابەشبوونی نایەكسانی سامانە سروشتیەكان 
و بەرزبوون������ەوەی پل������ەی گەرم������ی و كەمبوون������ەوەی 
ئاوی س������ازگار و كەمبوونەوەی زەوییە كشتووكاڵیەكان 
ئەمەس������ەڕەرای   )5،5( نزیك������ەی  لەدەس������تدانی  و 
بەرزبوونەوەی رێژەی دانیش������تووان بەشێوەیەكی ترسناك 
كەنزیكەی )0،33( كەدەتوانین ناوی لێبنێین تەقینەوەی 

دانیشتووان.
  یەكێ������ك لە گرنگتری������ن لەو پرس������یارانەی كە لە 
كۆنگرەی كۆبنهانگن دا ورژینراوو بوو بەمش������تومڕی 
نێ������وان بەش������داربووەكان لە چەن������د خاڵی������ك پێكهاتبوو 
لەوان������ە زیادبوونی رێژەی دانیش������تووان و كەمبوونەوەی 
ئاوی س������ازگاری بەكارب������ەر و كەمبوونەوەی خۆراك و 

بەكارهێنانی ماددە كاربۆنیە زیانبەخشەكان.
ئەگەر تەماشا بكەین نرخی خۆراك لەسەر زەوی رۆژ 
لەدوای رۆژ بەرزدەبێتەوە بۆ نموونە لەس������اڵی )1970( 
نرخی خۆراك������ی بەكاربراو دەگەیش������تە نزیكەی )53( 
ملیار دۆلاری ئەمریكی لەكاتێكدا ئەم رێژەیە بەرزبۆتەوە 
لەساڵی )1990( گەیش������تە )326( ملیار دۆلارو ئەم 
رێژەی������ە وردە وردە بەرەو هەڵكش������ان چوو تا لەئەنجامدا 

بەش������ێوەیەكی چاوەڕوان نەكراو گەیشتە )410( ملیار 
لەساڵی )2000(، ئەگەر تەماش������ابكەین بەشێوەیەكی 
زۆر خێرا بەرزبۆتەوە، ئەمەلەكاتێكدا ئەگەر كارەساتێكی 
سروش������تی یان مرۆیی ڕووبدات ئەوا قەیرانەكان ئاڵۆزتر 

دەبن.
لێرەدا دەبێت ئاماژەبەوە بدەین كەهەرێمی كوردستانیش 
وەك زۆرب������ەی وڵاتان������ی جیه������ان بۆ ئ������ەوەی پێگەی 
سیاس������ی خۆی بەهێز بكات پێویس������تی بەبەهێزكردن و 
پتەوكردنی س������ەلامەتی خۆراكە لەكوردستاندا، ئەگەر 
بمانەوێت بەشێوەیەكی پرۆگرام داڕێژراو دەست پێبكەین 
پێویستە بگەڕێینەوە بۆ سیستەمی كشتوكاڵی، چونكە 
كش������توكاڵ تاكە رێگەچارەیە بۆ كوردستان كۆمەڵگای 
ئێمە بەدریژایی مێژوو كۆمەڵگایەكی كشتوكاڵی بووە، 
هەرچەندە س������ەلامەتی خۆراك لە هەرێمی كوردستاندا 
تووش������ی قەیران بووە لەئەنجامی سیاس������ەتە ناڕەواكانی 
رژێمی پێش������وو كەزۆرب������ەی ش������ارۆچكەو گوندەكانی 
خاپ������وور كرد و لەبەر ئەوەش دەتوانم بڵێم س������امانی ئاو 
بەهەدەر دەڕوات زەوییە كش������توكاڵیەكان بوونەتە شوێنی 
نیشتەجێبوون ئەمەسەرەڕای خراپی ناڕێكی دابەشبوونی 
 )Disturbance of Demography( دانیش������تووان 
Mal-( و ناڕێك������ی دابەش������بوونی هێ������زی كارك������ردن
Distribution of Manpower(. زۆرب������ەی زەویەكانی 
كش������توكاڵ لەئەنجامی فراوان بوونی شارەكاندا بوونەتە 
شوێنی نیشتەجێبوون و نەبوونی پێوەندییەكی گونجاوی 
ڕێك و پێكە لە نێوانی تەندروستی سروشت و تەندروستی 
 )Burden of Education problems( گش������تی تاكدا
كە خۆی لەخۆیدا دەناڵێنێت بەدەس������ت نەبوونی پسپۆری 
)Transfer of Knowledge(كەمی  تواناكان  نەبوونی 

شارەزا لەبوارەكاندا .
دابینكردنی  تەنیا  پێویستیەكان  بەباسكردنی فاكتەرە 
س������ەلامەتی بازاڕگ������ەی خۆراكە ك������ە دەمانگەیەنێتە 
كێش������ەكانی بەرهەمهێن������ان و چۆنێت������ی هەڵگرتن������ی 
بازاڕگای خۆراك لە كوردس������تاندا كەئەمەش پێویستی 
بەگەش������ەپێدانێكی زۆر هەیە )گ������وڵان 800- 10-4-
2010( ش������ایەنی باس������ە دەبێت وەبەرهێن������ان لەكەرتی 
كشتوكاڵدا زاڵبێت بەس������ەركەرتی بازاڕدا، لەبەر ئەوەی 
كەئەگ������ەر وەبەرهێنانی كش������توكاڵی نەتوانێت بازاڕەكان 
پڕبكات ئەوا كێشەیەكی بازار دروست دەبێت، لەم بارەیەوە 
چاكس������ازی كارگێڕیی ودارای������ی و هونەری لەكەرتی 
كشتوكاڵدا )Sector Development( كەپێی دەوترێت 
)گەشەپێدانی كەرت( ناچارمان دەكات گرنگی بەتوانا 
مرۆییەكان بدەین، ل������ەم بارەیەوە تاقیكردنەوەی وڵاتانی 
ئەوروپی بەتایبەتی وڵاتانی ئەسكەندەنافی وەربگرین بۆ 
كۆمەڵگا كشتوكاڵیەكان سوودی لێدەبینرێت لە گەیاندنی 
زانیاری پێویست )Transfer of Knowledge(، دەتوانین 
پەرەیەكی باش بەگش������ت بوارەكانی كشتوكاڵ بدەین كە 

ئاسایشی خۆراك لە كوردستاندا

بگونجێت لەگەڵ واقیعی هەرێمی كوردستاندا .
لەس������ەرەتای كارەكەماندا بۆ بەهێزكردنی سەلامەتی 
خ������ۆراك دەبێ������ت نەخشەكێش������انێكی ورد لەبوارەكان������ی 
بەرهەمهێن������ان جێبەجێبكرێ������ت لەبوارەكانی كش������توكاڵ 
و پیشەس������ازیدا و س������وودی تەواو لەبواری كش������توكاڵ 
 Green( وەربگیرێت و پێویس������تە زەویە كش������توكاڵیەكان
Lands( لەلای������ەن كەس������انی ش������ارەزاوە بەكاربهێنرێت، 
 )Know How( پێویس������تە زانیاری هون������ەری ن������وێ
 Modern( بەكاربهێنرێت وكارگێریی پێشكەوتوومۆدێرن
Management( بۆكێڵگە كش������توكاڵییەكان دابنرێن و 
 )Materials & Technologie( ئامێری تەكنەل������ۆژی
تایبەت بەكش������توكاڵ، ت������ۆوی بەرهەمهێنانی خۆراكی 
بەكەڵك لەجۆری باش بگوێزرێتەوە بازاڕەكانی هەرێمی 
كوردستان بۆ ئەوەی بتوانرێت بەشێوەیەكی باش خزمەت 
بەجووتی������اران بكرێت هانبدرێن ب������رەو بەكارەكانیان بدەن 
.تەكنەلۆژیای پێشكەوتوو دابین بكرێت و بەشێوازێكی 
زانستیانە ئاو بەكارببرێت و هانی سامانی ئاژەڵ بدرێت، 
پێویس������تە كۆگای تایب������ەت بۆ هەڵگرتن������ی بەرهەمە 
خۆراكیەكان لەنزیك گێڵگەكانی كشتوكاڵ دابین بكرێت 
و هەروەها برەو بە پیشەس������ازی خوری و لۆكە و پێستی 

ئاژەڵان بدرێت.
بێگوم������ان روون و ئاش������كرایە س������ەلامەتی خ������ۆراك 
سەرناكەوێت تا كۆنترۆڵی جۆری لەسەر ئەوبەرهەمانەی 
كەلەدەرەوە دێن بەش������ێوەیەكی كارا نەبێت، لەبەر ئەوەی 
لەكاتی نەبوونی كۆنترۆڵ������ی جۆریدا گەورەترین قەیران 
روودەدات بەتایبەتی ئەگەر دەرمان و خۆراكی ناپەسەند 
بێنە ن������او وڵاتەوە ئەوا گەورەترین كارەس������ات روودەدات 
نەخۆشیە ترس������ناكان وەك شێرپەنجەو كۆئەندامی هەرس 
و دڵ و گورچیل������ە ژیانی ه������ەزاران هاووڵاتی دەخاتە 

مەترسییەوە .
ل������ەزۆر وڵات������ی جیهان������دا هەن������دێ دام������ەزراوەی 
چاودێركردن������ی كۆنترۆڵی جۆری هەن كەدەس������ەڵاتی 

تەواوەتیان پێبەخش������راوەو بەش������ێوەیەكی فراوان دەتوانن 
بۆنموونە لەوڵاتەیەكگرتوەكانی ئەمریكادا دامەزراوەیەكی 
وەك )Food & Drug Administration( هەی������ە ك������ە 
دەس������ەڵاتیكی رەه������ای پێبەخش������راوە بۆجێبەجێكردنی 
كارەكان������ی لەب������واری كۆنترۆڵی جۆری������دا، كەئەمەش 
گەورەترین خزمەتی بە ئاسایش������ی نەتەوەیی لەو وڵاتەدا 

كردووە.
ئەوەی ش������ایەنی وتنە لەهەرێمی كوردستاندا لەدوای 
س������اڵی )2005( وە هەوڵدراوە كە دەزگایەكی تایبەتی 
پس������پۆڕ لەبواری كۆنترۆڵ������ی جۆریدا بەڵام تائێس������تا 
ئ������ەم دەزگای������ە نەیتوانیوە كۆنترۆڵی ئ������ەو داوودەرمانە 
ناپەسەند و خۆراكە ماوەبەس������ەرچووەكان بكات كەدێنە 
ناوهەرێمی كوردستانەوە چونكە ئەم دەزگایە دەسەڵاتی 
لەبەر  كراوە  دیاری  ئەركەكانیش������ی  دەستنیش������انكراوەو 
ئەوە ناتوانێت ئەركی ڕاس������تەقینەی خۆی وەك پێویست 

جێبەجێبكات .
 ئەوەی جێگای سەرنجە ئەگەر چاو بەو بڕە پارەیەدا 
بخشێنینەوە كە س������اڵانە لەهەرێمی كوردستاندا لەلایەن 
هاووڵاتیان������ەوە نزیك������ەی هەزاران دۆلار بەمەبەس������تی 
دەكرێ������ت  خ������ەرج  نەخۆش������ییەكان  چارەس������ەركردنی 
كەئەمەش خۆی لەخۆی������دا گەورەترین زیانی ئابووری 
بەهەرێمەكەم������ان دەگەیەنێ������ت كە ئەم هەم������وو داهاتە 
خەرجدەبێ������ت بەه������ۆی نەخۆش������كەوتنی هاووڵاتیانەوە 
كەهۆكارەكەش������ی بوونی دەرمانی ناپەس������ەندو خۆراكی 
ماوە بەس������ەرچووە لە ن������او بازارەكان������ی هەرێمدا، بۆیە 
دامەزراوەیەكی تایب������ەت بەكۆنترۆڵی جۆری ڕۆڵێكی 
بەرچ������او دەبینێت ب������ۆ بەهێزبوونی ئاب������ووری هەرێم و 
دەبێتە بناغەیەك بۆدامەزراندنی دامەزراوە ئابووریەكانی 
دەوڵەتی كوردس������تان و كۆنترۆل������ی جۆری دەبێتە هۆی 
ژیانەوەی كەرتی كشتوكاڵ كە جێگرەوەیەكی باش دەبێت 

بۆسامانی نەوت لەداهاتوودا.


